
Монгол Улсын Их Хурлын 2018 оны хаврын ээлжит чуулганы 
Эдийн засгийн байнгын хорооны 6 дугаар сарын 05-ны өдөр 
/Мягмар гараг/-ийн хуралдааны гар тэмдэглэл
 

Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав. 

 


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 09 цаг 35 минутад Төрийн ордны “Жанжин Д.Сүхбаатар” танхимд эхлэв. 
 

Чөлөөтэй: З.Нарантуяа, Б.Ундармаа, С.Чинзориг, Б.Чойжилсүрэн, Л.Элдэв-Очир, Л.Энх-Амгалан;
 
Хэлэлцэх асуудалтай холбогдуулан Улсын Их Хурлын гишүүн Х.Болорчулуун санал хэлэв. 

Нэг. Төрөөс мөнгөний бодлогын талаар 2017 онд баримтлах үндсэн чиглэлийг хэрэгжүүлэх чиглэлээр Монголбанкнаас 2017 онд зохион байгуулсан ажлын талаархи Монголбанкны Ерөнхийлөгчийн мэдээлэл
 

Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, мөн банкны Дэд Ерөнхийлөгч Б.Лхагвасүрэн, Мөнгөний бодлогын газрын захирал Б.Баярдаваа, Судалгаа, статистикийн газрын захирал Д.Ган-Очир, Хууль, эрх зүйн газрын захирал А.Ганбат нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Н.Мөнхзэсэм нар байлцав. 
 

Төрөөс мөнгөний бодлогын талаар 2017 онд баримтлах үндсэн чиглэлийг хэрэгжүүлэх чиглэлээр Монголбанкнаас 2017 онд зохион байгуулсан ажлын талаархи мэдээллийг Монголбанкны Ерөнхийлөгч Н.Баяртсайхан, ажлын хэсгээс гаргасан санал, дүгнэлтийг Улсын Их Хурлын гишүүн М.Оюунчимэг нар танилцуулав. 
 

Монголбанкны Ерөнхийлөгчийн мэдээлэл болон ажлын хэсгийн санал, дүгнэлттэй холбогдуулан Улсын Их Хурлын гишүүн Д.Эрдэнэбат, Ж.Ганбаатар, Д.Тэрбишдагва, Б.Дэлгэрсайхан, Б.Баттөмөр, Т.Аюурсайхан, Л.Болд, М.Оюунчимэг, Б.Жавхлан нарын тавьсан асуултад Монголбанкны Ерөнхийлөгч Н.Баяртсайхан, мөн банкны Мөнгөний бодлогын газрын захирал Б.Баярдаваа, Судалгаа, статистикийн газрын захирал Д.Ган-Очир нар хариулж, тайлбар хийв. 
 

Улсын Их Хурлын гишүүн Д.Тэрбишдагва, Б.Дэлгэрсайхан, М.Оюунчимэг, Б.Баттөмөр, Л.Болд, Ж.Ганбаатар, Д.Эрдэнэбат нар үг хэлэв. 
 
Д.Дамба-Очир: - Улсын Их Хурлын гишүүдээс гаргасан саналуудыг тусгаад Засгийн газар, Монголбанкинд чиглэл өгөх тухай Байнгын хорооны тогтоолын төслийг баталъя гэсэн санал хураалт явуулъя. 
 
Зөвшөөрсөн: 

9

Татгалзсан: 

4

Бүгд:


13

69.2 хувийн саналаар Байнгын хорооны тогтоол батлагдлаа.

 

Уг асуудлыг 12 цаг 05 минутад хэлэлцэж дуусав. 

 

Хоёр. Нийслэлийн эрх зүйн байдлын тухай хууль /Шинэчилсэн найруулга/-ийн төсөлтэй хамт өргөн мэдүүлсэн Авто замын тухай хуульд нэмэлт, өөрчлөлт оруулах тухай, Авто тээврийн тухай хуульд нэмэлт оруулах тухай хуулийн төслүүд /Засгийн газар 2017.06.20-ны өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/
 

Хэлэлцэж буй асуудалтай холбогдуулан Нийслэлийн Засаг дарга бөгөөд Улаанбаатар хотын захирагч С.Батболд, Нийслэлийн Засаг даргын Тамгын газрын дарга М.Отгонбаяр, Нийслэлийн Засаг даргын ахлах зөвлөх Д.Мөнх-Эрдэнэ, Нийслэлийн Засаг даргын Тамгын газрын Хууль, эрх зүйн хэлтсийн дарга А.Даваажаргал, Нийслэлийн Засаг даргын Тамгын газрын Санхүү, төрийн сангийн хэлтсийн дарга Э.Ганхүү, Нийслэлийн Авто замын хөгжлийн газрын орлогч дарга Б.Индра, Нийслэлийн тээврийн газрын дарга Д.Отгонбаатар нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 
 
Нийслэлийн эрх зүйн байдлын тухай хуулийн шинэчилсэн найруулгын төсөлтэй хамт өргөн мэдүүлсэн Авто замын тухай хуульд нэмэлт, өөрчлөлт оруулах тухай, Авто тээврийн тухай хуульд нэмэлт, өөрчлөлт оруулах тухай хуулийн төслүүдийн талаархи танилцуулгыг Монгол Улсын сайд, Засгийн газрын Хэрэг эрхлэх газрын дарга Г.Занданшатар танилцуулав. 
 
Танилцуулгатай холбогдуулан Улсын Их Хурлын гишүүн М.Оюунчимэг, Ж.Ганбаатар, Б.Баттөмөр, Б.Жавхлан, Т.Аюурсайхан нарын тавьсан асуултад Нийслэлийн Засаг дарга бөгөөд Улаанбаатар хотын захирагч С.Батболд, Нийслэлийн Засаг даргын ахлах зөвлөх Д.Мөнх-Эрдэнэ нар хариулж, тайлбар хийв. 
 
Авто замын тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулав. 
 
Д.Дамба-Очир: - Улсын Их Хурлын гишүүн Д.Дамба-Очирын гаргасан, Төслийн 2 дугаар зүйлийн “9 дүгээр зүйлийн 9.1 дэх хэсгийн” гэснийг “31 дүгээр зүйлийн 31.1, 31.2 дахь хэсгийн” гэж өөрчлөх саналыг дэмжье гэсэн санал хураалт явуулав. 
 
Зөвшөөрсөн: 

8

Татгалзсан: 

5

Бүгд:


13

61.5 хувийн саналаар дэмжигдлээ.

 
Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Төрийн байгуулалтын байнгын хорооны хуралдаанд танилцуулахаар тогтов.
 
Уг асуудлыг 12 цаг 48 минутад хэлэлцэж дуусав. 
 

Гурав. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төсөл /Засгийн газар 2018.05.29-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Хэлэлцэж буй асуудалтай холбогдуулан Төрийн өмчийн бодлого, зохицуулалтын газрын дарга Ц.Ням-Осор, Төрийн өмчийн бодлого, зохицуулалтын газрын Төрийн өмчийн бүртгэл, хяналтын хэлтсийн дарга Ц.Түвшинзаяа, мөн газрын Захиргаа, хууль, эрх зүйн хэлтсийн даргын үүргийг түр орлон гүйцэтгэгч Э.Эрдэнэхишиг, мөн газрын Бодлого төлөвлөлт, удирдлагын хэлтсийн ахлах мэргэжилтэн В.Дарханбаатар, Төрийн өмчийн бүртгэл, хяналтын хэлтсийн ахлах мэргэжилтэн Д.Нарангэрэл, мэргэжилтэн Д.Дариймаа, О.Мөнхсоёл нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав. 
 

“Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэх асуудалтай холбогдуулан Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат ажлын 5 өдрийн завсарлага авах тухай мэдэгдэж, уг асуудлаар завсарлага авав. /12:55/


Хуралдаан хаалттай хуралдааны горимд шилжив. /12:55-14:07/
 

Хуралдаан 4 цаг 32 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 14 цаг 07 минутад өндөрлөв. 

МОНГОЛ УЛСЫН ИХ ХУРЛЫН 
2018 ОНЫ ХАВРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 06 ДУГААР САРЫН 05-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 


Д.Дамба-Очир: - Гишүүдийнхээ энэ өглөөний амар амгаланг айлтгая. Ирц 52.6 хувьтай байгаа учраас өнөөдрийн Эдийн засгийн байнгын хорооны хуралдааныг эхлүүлж байна. 
 

Өнөөдөр Эдийн засгийн байнгын хорооны хуралдаанаар дөрвөн асуудлыг хэлэлцэнэ. 
 

Нэгдүгээрт, Нийслэлийн эрх зүйн байдлын тухай хуулийн шинэчилсэн найруулгын төсөлтэй хамт өргөн мэдүүлсэн Авто замын тухай хуульд нэмэлт, өөрчлөлт оруулах тухай, Авто тээврийн тухай хуульд нэмэлт оруулах тухай хуулийн төслүүд. Анхны хэлэлцүүлэг явуулна. Төрийн байгуулалтын байнгын хороонд дүгнэлтээ хүргүүлэх учиртай. 
 

Хоёрт, Төрийн өмчийг 2018-2020 онд хувьчлах үндсэн чиглэл батлах тухай Улсын Их Хурлын тогтоолын төслийн үзэл баримтлалыг хэлэлцэх эсэхийг шийднэ. 
 

Гурав, Төрөөс мөнгөний бодлогын талаар 2017 онд баримтлах үндсэн чиглэлийг хэрэгжүүлэх чиглэлээр Монголбанкнаас 2017 онд зохион байгуулсан ажлын талаархи Монголбанкны Ерөнхийлөгчийн мэдээллийг хэлэлцэнэ. 
 

Дөрөв. Хаалттай горимоор Банкны дахин хөрөнгөжүүлэх хуулийн асуудлыг хэлэлцээд явна. 
 

Хэлэлцэх асуудалтай холбогдуулж асуулттай гишүүд байна уу? Алга байна. Хэлэлцэх асуудалдаа ороод явъя. 
 

Нийслэлийн эрх зүйн байдлын тухай хуулийн шинэчилсэн найруулга. Нийслэлийнхнийг оруулъя. Ажлын хэсгийг. Г.Занданшатар сайдыг дуудъя. Танилцуулга хийнэ. Засгийн газрын гишүүд. Нийслэлийнхэн хаана байна. Орж ирж байна уу? Тийм ээ. Бүгд. Ажлын хэсгийнхэн ороод ир. 
 

Нийслэлийн эрх зүйн байдлын тухай хуулийн шинэчилсэн найруулгын төсөлтэй хамт өргөн мэдүүлсэн Авто замын тухай хуульд нэмэлт, өөрчлөлт оруулах тухай, Авто тээврийн тухай хуульд нэмэлт оруулах тухай хуулийн төслүүд. Анхны хэлэлцүүлгийг явуулна. Танилцуулгыг Зам, тээврийн сайд Ж.Бат-Эрдэнэ сайд. 
 

За Х.Болорчулуун гишүүн. 
 

Х.Болорчулуун: - Нийслэлийн эрх зүйн байдлын тухай хуулийг Эдийн засгийн байнгын хороо хэлэлцэх гэж байна. Танилцуулах эрх бүхий хүмүүс нь ч байхгүй байна. Танилцуулга нь ч байхгүй байна. Ийм учраас энэ асуудлыг хойшлуулах нь зүйтэй гэж үзэж байна. 
 

Д.Дамба-Очир: - Хойшлуулаад явах уу? Тэгвэл. Түрүүн бас хойшлуулчихсан юм. Одоо хоёр дахиа хойшлуулж байна. 
 

Дараагийнх нь асуудал бол бас Г.Занданшатартай холбоотой. Төрийн өмчийн 2020 он хүртэл хувьчлалын асуудал яригдана. За тэгвэл гурав дахь асуудалдаа ороод явж байя. Эхлээд. Тэгвэл. 
 

Нэг. Төрөөс мөнгөний бодлогын талаар 2017 онд баримтлах үндсэн чиглэлийг хэрэгжүүлэх чиглэлээр Монголбанкнаас 2017 онд зохион байгуулсан ажлын талаархи Монголбанкны Ерөнхийлөгчийн мэдээллийг сонсоно. 
 

Монголбанкны Ерөнхийлөгч Н.Баяртсайханыг урьж байна. 2 номер өгье. 
 

Н.Баяртсайхан: - Улсын Их Хурлын эрхэм гишүүд ээ, 
 

Өнөөдрийн хурлаар Та бүхэнд макро эдийн засаг, банк, санхүүгийн салбарт сүүлийн жилүүдэд үүсээд байсан хүндрэл бэрхшээл, тэдгээрийг даван туулахаар авч хэрэгжүүлсэн бодлогын арга хэмжээ, түүний үр дүн, цаашид авч хэрэгжүүлэхээр төлөвлөж байгаа зарим арга хэмжээний талаар танилцуулахаар ирлээ. 
 

Эдийн засгийн өсөлт 2 оронтой тоонд хүрч 20.0 хувьд дөхөж дэлхийд гайхагдаж байсан 2011 оноос хойш ердөө 2-оос 3 жилийн дараа манай эдийн засгийн идэвхжил суларч эмзэг байдал өндөрсөж, хүндхэн сорилтуудыг даван туулах шаардлага үүссэн юм. 
 

Олон улсын зах зээл дээр экспортын бүтээгдэхүүний үнэ буурч гадаад эдийн засгийн орчин таагүй төлөвт шилжсэн тул эрдэс баялгийн салбараас өндөр хамааралтай манай эдийн засгийн эмзэг байдал нэмэгдсэн юм. 
 

Гадаад сөрөг өөрчлөлтийн нөлөөг саармагжуулж, өсөлтөд дэмжлэг үзүүлэх зорилгоор төсөв мөнгөний тэлэх бодлогыг хэрэгжүүлсэн. Эдийн засгийн идэвхжлийг түр хугацаанд хангасан ч энэ нь тогтвортой өсөлтийг бий болгох бодлогын хувилбар байгаагүй тул эдийн засгийн өсөлт хумигдаж 2016 оны 3 дугаар улирлын байдлаар хасах 1.6 хувьд хүртэл уналтад орсон. 
 

Эдийн засгийн уналтыг дагаж өрхийн орлого, иргэдийн санхүүгийн нөхцөл байдал, үүнтэй уялдаатайгаар өрхийн хэрэглээ 5-аас 6 улирал дараалан хумигдсан юм. Яаралтай бодлогын болоод хөрөнгө оруулагчдын илтгэлийг сэргээх арга хэмжээ авахгүй бол нөхцөл байдал улам бүр дордож улс орноороо дефолт зарлах нөхцөлд тулаад байлаа. 
 

Хөрөнгийн орох урсгал саарч, санхүүгийн дансны ашиг буурснаар төлбөрийн тэнцэл алдагдалтай гарч гадаад зээлийн эргэн төлөлтүүдийн хугацаа тулж ирсэн. Засгийн газрын өрийн хэмжээ дотоодын нийт бүтээгдэхүүний 90 орчим хувьд хүрч дааж чадах хэмжээнээсээ давсан байлаа. 
 

Үүнтэй холбоотойгоор Монгол Улсын зээлжих зэрэглэл богино хугацаанд буурч, эдийн засгийн ирээдүйн төлөв сөрөг үнэлэгдсэн, гадаад зах зээл дээрээс хөрөнгө татан төвлөрүүлэх боломжийг хязгаарласан юм. 
 

2015, 2017 оны эдийн засгийн хүндрэлээс тодорхой хэдэн сургамжийг Монголбанк авч байгаа. Үүнд: 
 

Нэгдүгээрт, жижиг түүхий эдээс өндөр хамааралтай эдийн засгийн бүтэцтэй манай улсын хувьд санхүүгийн нөөцийн бодит чадавхиас хэт давсан, хэт тэлсэн байдлаар макро бодлогыг хэрэгжүүлэх нь урт хугацаандаа тогтворгүй байдлыг бий болгодог юм гэсэн үндсэн дүгнэлтийг бид хийж байна. 
 

Хоёрдугаарт, хувийн болон улсын секторын санхүүгийн чадавхийг эрсдэл даахуйц түвшинд нэмэгдүүлэх шаардлага байгааг бид ойлгож мэдэрлээ. 
 

Гуравдугаарт, төсвийн бодлогыг хэрэгжүүлэхдээ дотоод санхүүгийн чадавхиас гадна гадаад санхүүгийн чадавхи буюу төлбөрийн тэнцлийн төлөвийг давхар харгалзаж үзэх явдал туйлын чухал гэдэг нь харагдлаа. 
 

Дөрөвдүгээрт, Төв банкны хараат бус байдлыг хамгаалах явдал бол маш чухал зүйл юм байна гэдэг нь ийм одоо үндсэн дөрвөн дүгнэлтийг бид энэ эдийн засгийн хүндрэлээс сургамж болгож одоо авлаа гэж үзэж байна. 
 

Улсын Их Хурлын эрхэм гишүүд ээ, 
 

Монгол Улсын макро эдийн засаг, банк, санхүүгийн салбарт үүсээд байсан хүндрэлийг гадаад нөхцөл, хөрөнгө оруулагч нар, олон улсын санхүүгийн байгууллага, Улсын Их Хурал, Засгийн газрын оновчтой бодлого, арга хэмжээгээр харьцангуй богино хугацаанд даван туулж улмаар эдийн засгийн сэргэлтийн төлөвт одоо шилжиж ороод байна гэсэн дүгнэлтийг бид хийж байна. 
 

Макро бодлого боловсруулах, хэрэгжүүлэх түвшинд хараат бус ил тод байдлыг нэмэгдүүлсэн эдийн засаг, санхүүгийн салбарын дунд, урт хугацааны тогтвортой байдлыг хангахад чиглэсэн алсын хараатай төлөвлөлт хийх чиглэлээр томоохон ахиц дэвшил эхэлж байна. Тухайлбал, мөнгөний бодлогын хүрээнд төсвийн шинж чанартай хөтөлбөрүүдэд санхүүжилт олгох, зах зээлийн бус хямд эх үүсвэрээр банк, аж ахуйн нэгжүүдэд ихээхэн хэмжээний мөнгө нийлүүлэх, төгрөгийн ханш сулрах дарамтыг өдөөхүйц арга хэмжээг хязгаарлаж байна. 
 

Хоёрдугаарт, Монголбанкнаас хуулиар заагдсан бүрэн эрхийн дагуу инфляцийг тогтворжуулах үндсэн зорилт, гадаад валютын нөөцийг хамгаалах, макро эдийн засаг, санхүүгийн системийн тогтвортой байдлыг чухалчилсан бодлогын шийдвэрүүд гаргаж эхэлсэн нь гадаадын хөрөнгө оруулагчид, дотоодын зах зээлд оролцогчдын итгэл сэргэх, олон улсын зах зээл дээр манай улсын зээлжих зэрэглэлийн төлөв сайжрахад эерэгээр нөлөөлж байна гэж бид харж байна. 
 

Гуравдугаарт, төсвийн бодлогын хүрээнд төсөвт үүсээд байсан хүндрэлтэй нөхцөл байдалд оновчтой дүгнэлт өгч улсын төсөв болон түүнтэй адилтгах олон төрлийн эх үүсвэрүүдийн санхүүжилтийг нэгтгэн төсвийн нэгдмэл байдлыг бодитоор хангах, сахилга батыг чангатгах, төсвийн алдагдал, улсын өрийг үе шаттай, зохистой түвшинд хүртэл бууруулах замаар дунд урт хугацаанд төсөв, өрийн тогтвортой байдлыг хангахад чиглэсэн төсвийн бодлогын шинэчлэлийн арга хэмжээнүүд авч эхэлсэн явдал бол төсөв, мөнгөний бодлогын оновчтой хослол байсан гэж үзэж байна. 
 

Эдийн засгийг тогтворжуулах, сэргээх орчныг бүрдүүлж, макро бодлого, банк, санхүүгийн салбарын шинэчлэл хийх замаар цаашид тогтвортой, хүртээмжтэй өсөлтийг би болгох үндэс суурийг тавих зорилгоор Олон Улсын Валютын Сангийн өргөтгөсөн санхүүжилтийн хөтөлбөрт 2017 онд хамрагдсан. 
 

Энэ хүрээнд Монгол Улсад ойрын 3 жилийн хугацаанд төсөв болон төлбөрийн тэнцлийн санхүүжилтийн хомсдолоо шийдвэрлэхэд шаардагдахуйц нийт 5.5 тэрбум америк долларын санхүүжилтийн багц орж ирэх нөхцөл бүрдсэн юм. Түүнчлэн эдийн засгийн ойрын ирээдүйн хамгийн хурцадмал асуудалд тооцогдож байсан нийтдээ 2.8 гаруй тэрбум америк доллараар хэмжигдэх богино хугацаат гадаад өрийг эргэн төлөлтийг дотоодын зах зээлд дарамт багатайгаар шийдвэрлэх арга хэмжээг авч чадлаа. 
 

Ингэснээр Монгол Улс дефолт зарлах. Үүнийг дагаад эдийн засаг, улс төрийн зардлууд өсөх, хөгжил даруй 10 гаруй жилээр ухрах эрсдэлээс сэргийлж чадсан юм. Валюын ханшийн огцом хэлбэлзэл, төгрөгийн активын цэвэр өгөөжийг бууруулж, улмаар банкуудын эх үүсвэрийн долларжилт нэмэгдэн төгрөгт итгэх итгэл суларч үндэсний мөнгөн тэмдэгтийн хямрал үүсэж болзошгүй эрсдэл тулгараад байсан үед төгрөгийн гадаад валюттай харьцах ханшийн хүлээлтийг тогтворжуулж зах зээлд оролцогчдын төгрөгт итгэх итгэлийг бэхжүүлэх, үндэсний мөнгөн тэмдэгтийг хямралаас сэргийлэх, урьдчилан сэргийлэх бодлогын цогц арга хэмжээг авч хэрэгжүүллээ. 
 

Эдгээрийн үр дүнд гадаад валютын улсын нөөц 3 тэрбум америк доллар буюу 2013 оны дунд үеийн түвшинд хүртэл хуримтлагдаж чадсан юм. Энэ эдийн засгийн хүндрэлтэй цагийг даван туулах, цаашид эдийн засгийн эмзэг байдлыг бууруулах, санхүүгийн нөөц чадавхи бүрдэх эхлэл тавигдсан гэж бид харж байна. 
 

Санхүүгийн тогтвортой байдлыг хадгалах, банкуудын эрсдэл даах чадварыг дээшлүүлэх, улмаар эдийн засгийн идэвхжлийг дэмжих зорилгоор банкуудыг дахин хөрөнгөжүүлэх, санхүүгийн чадамжийг сайжруулах, санхүүгийн салбарыг эрүүлжүүлэх арга хэмжээнүүдийг хийгдэж эхэллээ. Энэ бол банк, санхүүгийн салбарт хүчин төгөлдөр мөрдөгдөж байгаа хууль тогтоомжийг олон улсын зарчим, стандартад нийцүүлэх, харилцагч, хэрэглэгчдийн эрх ашгийг хамгаалах, итгэлийг нэмэгдүүлэх, банкинд тавих хяналт шалгалтын арга хэмжээг эрсдэлд суурилсан болгон хөгжүүлэх, хадгаламжийн даатгалын тогтолцоог бэхжүүлэхэд чиглэсэн хууль эрх зүйн орчны шинэчлэлээр хэрэгжиж байна. 
 

Монголбанкны хичээл зүтгэл, үйл ажиллагааг байнга дэмжин туслаж хамтран ажилласан Улсын Их Хурлын нийт гишүүд, Улсын Их Хурлын Эдийн засгийн байнгын хороонд бид чин сэтгэлийнхээ талархлыг илэрхийлье. Бидий үйл ажиллагааг дэмжсэний үр дүн, хамтарч ажилласны үр дүн гарч эхэлж байна гэж бид одоо харж байна. 
 

Эрхэм гишүүд ээ, 
 

Макро бодлогын хүрээнд хэрэгжүүлэхэд хэцүү боловч нэн шаардлагатай байсан эдгээр шинэчлэлийн арга хэмжээний үр дүнд эдийн засгийн нөхцөл байдал тогтворжих, өнөөгийн нөхцөлд гадаад эдийн засгийн орчин харьцангуй таатай, гадаад болон дотоодын зах зээлд оролцогчдын итгэл сэргэх, бодит сектор, хөдөлмөрийн зах зээлийн идэвхжил нэмэгдэх, гадаад өрийн богино хугацааны дарамт буурах, мөнгө зээлийн үзүүлэлтүүд алгуур сайжирч эхлэх хандлага ажиглагдаж байна. 
 

Эдийн засаг хэдийгээр сэргэж байгаа боловч эдийн засгийн цаашдын төлөв байдал эмзэг хэвээр байгааг энд би одоо зориуд тодотгож хэлмээр байна. Экспортын үнэ хэмжээнээс хамаарах эмзэг байдал улам нэмэгдэж байна. Банк, санхүүгийн салбарт зээлийн эрсдэл буураагүй байна. Бидэнд банкны салбарын шинэчлэл, бүтцийн өөрчлөлтийн хүрээнд хийх ажил асар их байна гэж бид үзэж байгаа. 
 

Эдийн засгийн дунд хугацааны төлөвийг авч үзэх юм бол 2020-2024 онд төлөгдөх гадаад төлбөрийн санхүүгийн нөөцийг одооноос эхлэн хуримтлуулах шаардлага үүсэж байна гэдэг дүгнэлтийг бид хийж байгаа юм. Учир нь 10 жилийн хугацаатай 1 тэрбум америк долларын Чингис бондоос гадна өнгөрсөн жил гаргасан Хуралдай, Гэрэгэ бондууд болон Хятадын Ардын банктай байгуулсан своп хэлцлийн зээлийн эргэн төлөлт эдгээр он жилүүдэд тохиож байгаа. Түүнчлэн Олон Улсын Валютын Сангийн өргөтгөсөн санхүүжилтийн хөтөлбөр 2020 онд хэрэгжиж дууссанаар донор улс орон, санхүүгийн байгууллагуудын хөнгөлөлттэй зээлийн тусламж багасах юм. Үүнтэй зэрэгцээд уул уурхайн салбарт Оюу Толгойн далд уурхайн бүтээн байгуулалт төгсгөлийнхөө шатанд орно гэж бид харж байгаа. 
 

Ийм нөхцөл байдалд эдийн засгийн өсөлт, төсөв болон төлбөрийн тэнцлийн санхүүжилтийг голлон тэтгэж байгаа миний дээр дурдсан хүчин зүйлс нэгэн зэрэг зогсох эрсдэл байгаа тул санхүүгийн бат бэх чадавхи, гадаад валютын нөөцийн хүрэлцээт хуримтлалыг бий болгоход одооноос бид анхаарах ёстой гэдэг дүгнэлтийг Монголбанк хийж байгаа. 
 

Эрхэм гишүүд ээ, 
 

Хүрсэн үр дүнгээ улам бататгаж макро эдийн засаг, банк, санхүүгийн салбарын дунд, урт хугацааны тогтвортой байдлыг бүрэн хангах, эдийн засгийн суурь эмзэг байдлыг засаж залруулахын тулд төр засаг, бодлого боловсруулагчдын зүгээс авч хэрэгжүүлэх арга хэмжээ цөөнгүй байгааг та бүгддээ санал хуваалцах нь зүйтэй гэж үзлээ. 
 

Инфляци болон эдийн засгийн өсөлтийн зөв тэнцвэрийг хангахад чиглэсэн мөнгөний бодлогыг хэрэгжүүлэх нь эдийн засгийн идэвхжлээс иргэдийн амьжиргаа, нийгмийн сайн сайхан байдалд үзүүлэх нөлөөлөл өндөртэй юм. Дунд, урт хугацаанд түүхий эдийн үнэ өндөр түвшинд хэвээр хадгалагдах, хөрөнгийн их хэмжээний тогтвортой урсгал орж ирэх, төсвийн орлогыг байнга тэтгэхгүй учраас төсвийн сахилга батыг үргэлжлүүлэн сахиж эдийн засгийн сэргэлтийн үед төсвийн орлогын өсөлттэй уялдуулан зардлыг нэмэгдүүлэхгүйгээр төсвийн бодлогыг мөчлөг сөрсөн байдлаар тууштай хэрэгжүүлж, орлогын хуримтлал үүсгэх, төсвийн алдагдал, улсын өрийн хэмжээг алгуур бууруулах замаар дунд урт хугацаанд өрийн тогтвортой байдлыг хангах шаардлага хэвээр байгаа. 
 

Банк, санхүүгийн салбарын эмзэг байдал, системийн эрсдэлийг бууруулж, тогтвортой байдлыг хангахын тулд мөчлөг сөрсөн макро зохистой бодлогын арга хэрэгслүүдийг эдийн засгийн макро бодлоготойгоо уялдуулж олон улсын жишигт нийцүүлэн ашиглах явдал чухал гэж бид үзэж байна. 
 

Гадаад сөрөг шокийн нөлөөг даван туулах чадварыг сайжруулах, эдийн засгийн дархлааг нэмэгдүүлэхийн тулд зах зээлийн таатай нөхцөлд санхүүгийн нөөц чадавхийг хангалттай хуримтлуулах шаардлага хэвээр байгаа. Банк, санхүүгийн салбарт итгэх итгэлийг дээшлүүлэх, банкны харилцагч, хадгаламж эзэмшигчдийн эрх ашгийг хамгаалах зорилгоор эрсдэлээс урьдчилан сэргийлэх, эрсдэл даах чадвартай тогтолцоо, үүнтэй уялдсан хяналт, шалгалтыг бэхжүүлнэ гэж бид тооцож байна. 
 

Банк, санхүүгийн байгууллагуудад үүссэн зөрчлийг гүйцэтгэлд суурилсан буюу баримт нотолгоогоор тогтоогдсон үед нь албадлагын арга хэмжээ авах бус үүсэж болзошгүй эрсдэлийг цаг алдалгүй урьдчилан тогтоож үүнээс сэргийлэн эрсдэлд суурилсан ирээдүйд чиглэсэн хяналт шалгалтыг боловсронгуй болгох зорилт бидний өмнө зогсож байна. 
 

Манай эдийн засгийн эмзэг байдлын гол шалтгаан бол уул уурхайн салбараас хэт хамааралтай явдал юм. Үүнийг шийдвэрлэхийн тулд эдийн засгийн төрөлжилтийг бий болгох стратегийг урт хугацааны туршид тууштай хэрэгжүүлэх, томоохон төслүүдийг эдийн засгийн эргэлтэд оруулах, түүнд шаардлагатай эх үүсвэрийг гадаад зах зээлээс бүрдүүлэх арга хэмжээг авах шаардлагатай боллоо. 
 

2017 онд эдийн засагт гарсан өөрчлөлт, ахиц дэвшил бол Улсын Их Хурал, Засгийн газрын үйл ажиллагааны үр дүн, та бүгдийн ажлын үнэлгээ амжилт юм. Монголбанкны хувьд төрийн эрх барих дээд байгууллагаас гаргасан шийдвэр, чиглэлийг хэрэгжүүлэхийн төлөө хичээл зүтгэл гарган чармайн ажилласан та бүгдэд баярлалаа. Анхаарал тавьсанд баярлалаа. 
 

Д.Дамба-Очир: - Ажлын хэсгийг танилцуулъя. Н.Баяртсайхан Монголбанкны Ерөнхийлөгч, Б.Лхагвасүрэн Монголбанкны Дэд Ерөнхийлөгч, Б.Баярдаваа Монголбанкны Мөнгөний бодлогын газрын захирал, Д.Ган-Очир Монголбанкны Судалгаа, статистикийн газрын захирал, А.Ганбат Монголбанкны Хууль эрх зүйн газрын захирал. Эдгээр хүмүүс хүрэлцэн ирсэн байна. 
 

Хэлэлцэж байгаа асуудалтай холбогдуулж ажлын хэсэг гарсан байгаа. Ажлын хэсгийн дүгнэлтийг М.Оюунчимэг гишүүн танилцуулна. 
 

М.Оюунчимэг: - Байнгын хорооны дарга, эрхэм гишүүд ээ, 
 

Төрөөс мөнгөний бодлогын талаар 2017 онд баримтлах үндсэн чиглэлийг хэрэгжүүлэх чиглэлээр Монголбанкнаас 2017 онд зохион байгуулсан ажлын талаархи Монголбанкны Ерөнхийлөгчийн мэдээллийг Байнгын хороонд сонсох бэлтгэл хангах, санал, дүгнэлт боловсруулах үүрэг бүхий ажлын хэсгийг Эдийн засгийн байнгын хорооны 2018 оны 4 дүгээр сарын 26-ны өдрийн 9 дүгээр тогтоолоор байгуулсан билээ. 
 

Тус ажлын хэсгийг Улсын Их Хурлын гишүүн М.Оюунчимэг ахалж Улсын Их Хурлын гишүүн Л.Болд, Д.Тэрбишдагва нарын бүрэлдэхүүнтэй ажиллалаа. 
 

Ажлын хэсэг 2018 оны 5 дугаар сарын 23-ны өдөр хуралдаж Монголбанкны танилцуулга, мэдээллийг сонссон бөгөөд 24-ний өдөр Монголын банкуудын холбоо, Монголбанкны Хяналтын зөвлөлтэй тус бүрд нь, 5 дугаар сарын 30-ны өдөр Монголбанкинд ажиллаж тус банкны Удирдлагын зөвлөлийн гишүүд, газар, хэлтсийн дарга нартай тус тус уулзалт зохион байгуулж 2018 оны 6 дугаар сарын 04-ний өдөр ажлын хэсэг дахин хуралдаж Байнгын хороонд оруулж хэлэлцүүлэх, санал, дүгнэлт, тогтоолын төслийг эцэслэн бэлтгэсэн болно. 
 

Монголбанкнаас ирүүлсэн мэдээллээс үзэхэд төрөөс мөнгөний бодлогын талаар 2017 онд баримтлах бодлого, үндсэн зорилтоо хангаж чадсан гэж ажлын хэсэг дүгнэж байна. 
 

Валютын нөөц…/минут дуусав/
 

Д.Дамба-Очир: - М.Оюунчимэг гишүүний микрофоныг өгөөдөхье. Энэ буруу дарагдчихаж. 
 

М.Оюунчимэг: - Монголбанкнаас ирүүлсэн мэдээллээс үзэхэд Төрөөс мөнгөний бодлогын талаар 2017 онд баримтлах бодлого үндсэн зорилтоо хангаж чадсан гэж ажлын хэсэг дүгнэж байна. Валютын нөөц сүүлийн 4 жилд анх удаагаа 3 тэрбум долларт хүрч хэрэглээний үнийн индексээр хэмжигдсэн инфляци 2017 оны 12 дугаар сарын байдлаар 6.4 хувь, Улаанбаатар хотод 7.2 хувь байгаа нь 8 хувиас дээшгүй түвшинд байлгана гэсэн Төв банкны зорилтот түвшинд хадгалагдсан байна. 
 

Олон Улсын Валютын Сангийн хөтөлбөр хэрэгжсэнтэй холбоотой хандивлагч байгууллагуудаас валютын эх үүсвэр нэмэгдэн ханш чангарч гадаад валютын дотоод зах дахь ханшийн хэлбэлзэл тогтворжсон гэж Монголбанкны мэдээлэлд дурдсан байна. Аливаа улсын Төв банк инфляциас гадна эдийн засгийн тэнцвэртэй хөгжлийг хангахад дэмжлэг үзүүлэх учиртай. Эдийн засгийн дээрх гол үзүүлэлтүүд сайжирсан хэдий ч энэ өсөлт нь айл өрхийн гэрт орохгүй, ажлын байр нэмэгдэхгүй байна гэсэн шүүмжлэл байна. 
 

Иргэдийн бодит орлого, аж ахуйн нэгжийн бизнесийн үйл ажиллагааг дэмжих, хөрөнгийн эх үүсвэр, зээлийн хүртээмж хангалтгүй, зээлийн хүү өндөр, ирээдүйд учирч болзошгүй санхүү, эдийн засгийн хүндрэлээс хэрхэн сэргийлэх, түүнд Засгийн газар, Төв банкны бэлэн байдал хангалтгүй байх тул ажлын хэсгээс дараахь саналуудыг тусгасан Байнгын хорооны тогтоолын төслийг боловсрууллаа. Үүнд:
 

Нэг. Хувийн хэвшлийн аж ахуйн нэгж, иргэдийн санхүүгийн үйлчилгээний хүртээмжийг дэмжих замаар ажлын байр болон иргэдийн бодит орлогыг нэмэгдүүлэх бодлогын арга хэмжээг авч хэрэгжүүлэх, төсөв, мөнгөний бодлогын уялдааг хангаж ажиллах, Монголбанк, Засгийн газрын хамтын ажиллагааг сайжруулах, Бүгд Найрамдах Хятад Ард Улсын Ардын банктай байгуулсан своп хэлэлцээрийн үр дүнд үүссэн өр зээлийн үлдэгдлийг улс төр, дипломатын аргаар эдийн засагт дарамт учруулахгүй байдлаар шийдвэрлэх, эдийн засагт учирч болзошгүй хүндрэлээс сэргийлэх зорилгоор Монгол Улсын төлбөрийн тэнцлийг сайжруулан Монгол Улсын Үндэсний аюулгүй байдлын үзэл баримтлал батлах тухай Улсын Их Хурлын 2010 оны 48 дугаар тогтоолд заасны дагуу гадаад валют, алтны нөөцийг үндэсний импортын нэг жилийн хэрэгцээг хангах хэмжээнээс багагүй түвшинд байлгах арга хэмжээ авах.
 
 Монголбанкинд хийсэн шалгалттай холбогдуулан авах арга хэмжээний тухай Улсын Их Хурлын 2017 оны 43 дугаар тогтоолын хэрэгжилтийг танилцуулах. 
 
Төв банкны засаглал, шийдвэр гаргалтын эрсдэлийг бууруулан хариуцлага, хяналтын тогтолцоог бүрдүүлэхийг Засгийн газар Монголбанкинд тус тус чиглэл болгосон. 
 
Хоёр. Санхүүгийн салбарын эрсдэлийг бууруулах арга хэмжээний хүрээнд активын удирдлагын мэргэшсэн институцийг бий болгох, валютын зохицуулалтын эрх зүйн орчныг боловсронгуй болгох чиглэлээр хуулийн төслүүдийг Улсын Их Хурлын 2018 оны намрын ээлжит чуулганд багтаан өргөн мэдүүлэх ажлыг зохион байгуулах. Банкны зээлийн хүүг бууруулах, зах зээлийн орчныг бүрдүүлэх талаар чиглэл өгөх тухай Улсын Их Хурлын Эдийн засгийн байнгын хорооны 2018 оны 7 дугаар тогтоолын хэрэгжилтийг хангаж, уг тогтоолд заасан хугацаанд зээлийн хүүг бууруулах стратегийг тус Байнгын хороонд хэрэгжилтийг хагас жил тутам Улсын Их Хуралд тус тус танилцуулах. Үйл ажиллагааны эрсдэлийг бууруулах, төлбөр тооцооны тасралтгүй найдвартай байдлыг хангах, мөнгөн тэмдэгт, эрдэнэсийн сангийн хамгаалалт, хадгалалт болон ажиллагсдын ажлын байрны орчныг сайжруулах, банкны хяналт, шалгалтыг чанаржуулан банкны салбарын санхүүгийн чадавхийг нэмэгдүүлэх арга хэмжээ авахыг Монголбанкинд чиглэл болгосон. 
 
Чиглэл өгөх тухай Байнгын хорооны тогтоолын төслийг та бүхэнд тараасан болно. 
 
Байнгын хорооны эрхэм гишүүд ээ, 
 
Ажлын хэсгээс гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал хандуулсанд баярлалаа. 
 
Д.Дамба-Очир: - Хэлэлцэж байгаа асуудалтай холбогдуулж асуулт асуух гишүүд нэрсээ өгье. Л.Болд гишүүнээр тасаллаа. Д.Эрдэнэбат гишүүн асуултаа тавиад явъя. 
 
Д.Эрдэнэбат: - За баярлалаа. Энэ дүгнэлт дээр ер нь бол 2011 онд бид нар нөгөө уул уурхайн түүхий эдийн ид өсөлтийн үед 20 хувьд дөхөж очиж байсан гээд тэмдэглэсэн байна л даа. 
 
За энэ 20 хувьд дөхөж очиж байсан энэ үнийн өсөлт яг өнөөдөр манай эрх баригчдын үед ирчихээд байгаа юм л даа. Тэгээд эдийн засаг ерөнхийдөө ингээд сайжирч байна гэсэн дүгнэлтийг бол энэ мэдээлэлдээ оруулчихсан байдаг. Би хэд хэдэн зүйлийг асуумаар байна. 
 
Одоо бид нар өнөөдөр бол яг уул уурхайн хараат эдийн засаг яг хэвээрээ байгаа. 2010 онд, 2011 онд ямар байсан яг тэр чигээрээ байгаа. Импортоос хараат. Суурь үйлдвэрлэл тэр болгон маш сайн бэхжиж хөгжиж чадаагүй. Аж үйлдвэр нь тэр чигээрээ зогссон хэвээрээ байгаа л даа. Энэ давтамж хэзээ ирэхээр төлөвлөгдөх юм бэ? Хэрвээ энэ давтамж ирвэл бид нар дахиад одоо энэ 2013-2015 оны онцгой хүндрэл давтагдахгүй гэсэн эрсдэл байхгүй учраас энэ дээр төсөөлөл юмнууд Монголбанкинд байна уу? Энэ үед яаж ажиллах ёстой юм бэ гэж. 
 
Хоёрт нь, ингээд байгаа юм. За Олон Улсын Валютын Сан, гуравдагч орны санхүүгийн байгууллагуудаас бид нар энэ Чингис бонд, Гэрэгэ, Хубилай бондуудыг авсан. Энэ өр зээлийн хэмжээ яг өнөөдөр ямар түвшинд байна вэ? Үе үеийн Засгийн газар энийг аваад л яваад байгаа. Нэг хоёр тоо харьцуулж үзмээр байгаа юм. Нэгдүгээрт тэр. 
 
Хоёрдугаарт, Бүгд Найрамдах Хятад Ард Улсын Ардын банкнаас. Сая энэ дээр тэмдэглэгдсэн байна. Свопоор зээл авсан. Дээр нь нэмээд одоо сая У.Хүрэлсүхийн Засгийн газар очихдоо бас баахан зээлийн тухай асуудал яриад ирсэн. Энэ гуравдагч орны зах зээлээс босгосон Бүгд Найрамдах Хятад Ард Улсаас босгосон хоёр зээлийн хэмжээ хэд байна вэ? Харьцуулахаар хэд хэдийн харьцаатай байна вэ гэдэг тоо их чухал. 
 
Би яагаад энийг ярьж байгаа юм гэхээр одоо ингээд энэ нийгэмд их маргаан үүсээд байна л даа. ШХАБ-д элсэх үү, үгүй юу гэдэг талаар. Энэ өөрөө цаашдаа эдийн засгийн асуудал болж хувирна л даа. Тэгэхээр энэ дээр нэг бодит дүгнэлт яах аргагүй Их Хурал гаргах юм шиг байгаа юм. Өнөөдөр бол энэ нэг тийм юм гэж шийдсэн юм байхгүй байгаа шүү дээ. Тэгэхээр энд Монголбанкны мэдээлэл их чухал юм шиг санагдаад байгаа юм. Яг одоо эдийн засгийн төлөв байдал, цаашид одоо төлөгдөх нөхцөл байдал нь аль нөхцөл байдлаасаа их хамаарч байна гэдгээс болж бидний энэ цаашдын энэ гадаад өрийн хувь заяаны асуудал яаж шийдэгдэх вэ гэдэг нь тодорхойлогдох гээд байх шиг байгаа юм. Тэгэхээр Монголбанк энэ дээр яг ямар бодлого баримталж байгаа юм бэ гэж. 
 
Бас нэг дүгнэлт байна. Ер нь бол эдийн засгийн өсөлтийн хэрээр төсөв бол данхайж ирж байсан ийм түүхэн уламжлалтай улс орон. С.Баярын Засгийн газрын үед бас уул уурхайн энэ өсөлтийн үеэр төсөв бол огцом данхайсан шүү дээ. Бүр огцом. Төсвийн зардал бол огцом өссөн. Одоо ч яг энэ дүр зураг өнөөдөр яг одоо энэ У.Хүрэлсүхийн Засгийн газар дээр давтагдаад явж байгаа. Нэг их наяд, хоёр их наядаар өсөөд явж байгаа. Энэ төсвийн зарлагын асуудал дээр, төсвийн зардлын асуудал дээр яг Монголбанк Засгийн газартай яг ямар менежмент хийгээд байгаа юм ерөөсөө ойлгомжгүй байгаа. 
 
Сүүлийн асуулт. Энэ эдийн засгийн өсөлт чинь эдийн засгийн бодит секторууд дээр яг хэзээ тусаж очих юм бэ гэдэг. Тэр цаг хугацааны критери юмнууд байна уу? Энэ дээр надад нэг хариулт өгөөчээ. Баярлалаа. 
 
Д.Дамба-Очир: - Монголбанк хариулаад явъя. 2 номер. 
 
Н.Баяртсайхан: - Би өөрийнхөө мэдээлэлд оруулсан 2012 онд Монгол Улсын эдийн засгийн өсөлт 17 хувийг давж дэлхийд гайхагдаж байсан. Энэ бол манай Монголын эдийн засаг бол уул уурхайн салбараас хараат. Уул уурхайн бүтээгдэхүүний экспорт, экспортын үнэ, экспортын хэмжээнээс одоо хараат ийм эдийн засаг гэдгийг маш богино хугацаанд нотолж өгсөн. 
 
За тэгээд дэлхийн эдийн засгийн хямрал болж уул уурхайн бүтээгдэхүүний үнэ буурах, хөрш зэргэлдээ орнуудын эдийн засагт одоо эдийн засгийн хумилт явагдахыг дагаж манай эдийн засаг буурч эхэлсэн. Гэхдээ энэ байдал засагдаж байна. 2016 оны 3 дугаар улиралд дотоодын нийт бүтээгдэхүүний өсөлт хасах 1.6 хувь хүртлээ буурч байсан бол энэ одоо 2018 оны эхний улирлын байдлаар 6.1 хувийн өсөлттэй гарлаа. 
 
Тэгэхээр эдийн засаг бол циклээр явагддаг. Цикл өсөлт бууралт. Ингэж л явагддаг. Сая би Олон Улсын Валютын Сангийн хуралд 2018 оны 4 дүгээр сард яваад оролцоод ирсэн. Сангийн сайд бас оролцсон. Тэр хурал дээр одоо яригдсан зүйл юу байгаа вэ гэхээр хэдийгээр өнөөдөр эдийн засагт өсөлт ажиглагдаж байгаа ч гэсэн тэнгэрийн хаяанд борооны хар үүл хуримтлагдаад эхэлчихсэн байгаа шүү. Тийм учраас улс орон бүр одоо өөр өөрийн хэмжээнд бэлтгэлтэй байх ёстой. Санхүүгийн нөөцтэй байх ёстой. Элдэв салхи шуурахад ганхахгүйгээр санхүүгийнхээ тогтвортой байдлыг хадгалах ёстой. Эдийн засгийн сууриа одоо батжуулж авах явдал бол чухал шүү гэж одоо энэ том эдийн засгийн чуулга уулзалтаас бүх улс орнуудад хандаж уриалга гаргасан. 
 
Тэгэхээр бид бол үүнийг бол одоо байнга бодож байх ёстой юм. Янз янзын төсөөллүүд бол одоо олон улсын нэртэй эдийн засагчид хийж байна. Тэд бүгдийг тэр нь ингэж хэллээ, энэ нь ингэж ярьж байна гээд би энд яах вэ. Ер нь бол одоо бид өнгөрсөн жилүүдийн хөгжлөөс одоо авсан бидний сургамж юу вэ гэхээр бид бол бэлтгэлтэй л байх ёстой. Бид одоо бодлогын алдаануудыг бол гаргаж болохгүй. Мөчлөгийг одоо сөрсөн ийм бодлого явуулах хэрэгтэй. Амаргүй хэцүү цаг ирнэ гэж одоо тооцож тодорхой хэмжээний бэлтгэлтэй болсон байх явдал бол туйлын чухал юм байна гэдгийг бид ойлгож авлаа. 
 
Үүнтэй холбоотойгоор гадаад валютын улсын нөөцийг нэмэгдүүлэх явдал бол манай орны хувьд маш чухал зорилт. Одоо бол 3 тэрбум америк доллар байгаа. Нэг жилийн дотор 2017 оны 1 дүгээр сард 1 тэрбум доллар байж байгаад 2018 оны 1 сард 3 тэрбум болж нэг жилийн дотор 3 дахин өссөн гэдэг талаасаа аваад үзэх юм бол энэ бол том үзүүлэлт. Том амжилт. Гэхдээ бид энд ерөөсөө сэтгэл тайвшрахгүй байгаа. Яагаад гэвэл Монгол Улсын Үндэсний аюулгүй байдлын үзэл баримтлал гэж маш чухал баримт бичиг байна. Энэ Үндэсний аюулгүй байдлын үзэл баримтлалд Монгол Улс нэг жилийн импорттой тэнцэх хэмжээний валютын нөөцтэй. Доор хаяж ийм валютын нөөцтэй байх ёстой гээд ингээд заачихсан байгаа. 
 
Одоогийн байдлаар аваад үзэх юм бол манай нэг сарын импорт бол 500 орчим сая америк доллартай тэнцэж байна. Бүтэн жилээр аваад үзэх юм бол энэ…/минут дуусав/
 
Д.Дамба-Очир: - Товчхон товчхон бүх асуултад нь хариулаад явъя. Нэлээн олон асуултад. 2 номер өгье. 
 
Н.Баяртсайхан: - Чингис, Гэрэгэ, Хубилай, Хуралдай бондын асуудал бол төлөх хугацаа энэ 2022, 2023 онд ирж байгаа. Тийм учраас бид энийг одоо төлөх бэлтгэлтэй байх ёстой. Хятадын Ардын банктай байгуулсан своп хэлцлийн хугацаа 2020 онд дуусаж байна. Тэгэхээр эдгээрийг одоо бид төлж барагдуулах тэр хувилбаруудыг одооноос тооцож ажиллаж байна. Бид тодорхой яриа хэлэлцээрүүдийг бол эхэлчихсэн байгаа. 
 
Энэ дээр нэг анхаарах асуудал байгаа. Тэр нь юу гэхээр Хятадын Ардын банктай байгуулсан тэр своп хэлцлийн хүү бол жилийн 6 орчим хувь байгаа. Гэтэл юанийн ханш бол нэлээн чангарч байгаа. Энэ чангаралтыг аваад тооцох юм бол та одоо харьцаа хэд байна гэж асуугаад байна. Энэ бол нэлээд өндөр өртөгтэй одоо ийм зээл бол хувирч байгаа юм. 
 
Тэгэхээр энэ зээлийн асуудлыг одоо шийдвэрлэх арга замын талаар Эдийн засгийн байнгын хорооны тогтоолд тодорхой заалт болж орж ирж байгаад Монголбанк одоо талархаж дэмжиж байна. Бид энэ чиглэлээр нэлээд эрчтэй ажиллах болно. 
 
Эдийн засгийн өсөлтийг дагаж одоо төсөв данхайдаг гэж байна. Тэгэхээр бид энэ дээр ер нь маш том л сургамж өнгөрсөн жилүүдэд бид нар давлаа. Цаашдаа ийм байдлаар бол явж болохгүй. Төсвийн одоо зардал дээр томоохон өөрчлөлтүүдийг бид нар хийх ёстой. Төсвийн өсөлт, төсвийн зардал хоёрын одоо өсөлтийн энэ зохистой харьцааг одоо цаашид хангаж барьж байх явдал бол маш чухал гэж одоо бид үзэж байгаа юм. 
 
Эдийн засгийн өсөлт бодит секторт одоо хэзээ очих вэ гэж. Тэгэхээр энэ бол очих ёстой. Бидний баримталж байгаа бодлого бол эдийн засгийн өсөлт бол айл өрх бүрийн амьдралд, хүн бүрийн амьдралд ажлын байран дээр одоо мэдрэгдэх ёстой гэсэн ийм байр суурьтай байна. Энэ байр сууриа хэрэгжүүлэхийн төлөө бид ажиллаж байна. Хугацаа бол харьцангуй бага байсан. 2017 оны одоо өдийд бид нар одоо Монгол Улсыг дефолтод оруулах 4 том эрсдэлийг урдаа зогсоочихсон. Дефолтоос яаж гарах вэ гээд 2017 онд яриад сууж байсан бол энэнээс хойш одоо харьцангуй бага хугацаа өнгөрлөө. Бид ямар ч байсан дефолтын аюулыгаа бол одоо давж гарч чадсан. Тэгэхээр цаашдаа бол эдийн засгийн өсөлт, аж ахуйн нэгж болгонд, айл өрх болгонд, хүн бүрийн амьдралд бодит тусгалаа болгож очих ёстой. Энэ бол 2018 оны 2 дугаар хагасаас эхлээд мэдрэгдэх учиртай гэсэн ийм байр суурьтайгаар бид ажиллаж байна. 
 
Д.Дамба-Очир: - Д.Эрдэнэбат гишүүн тодруулъя. 1 минут өгье. 
 
Д.Эрдэнэбат: - Би зүгээр ингэсэн юм л даа. Яах вэ зээлийн төлөх хугацаа бол сая та хэлчихлээ. Хамгийн гол нь Олон Улсын Валютын Сан болон дэлхийн зах зээлийн гуравдагч санхүүгийн эх үүсвэрээс, хоёр хөршөөс өөр шүү дээ. Авсан зээлийн нийт хэмжээ. Өр зээлийн нийт хэмжээ. Бүгд Найрамдах Хятад Ард Улсаас авсан Ардын банкийн своп болон бусад зээлийн хэмжээ хоёрын харьцаа хэдэн хувийн харьцаатай нийт өрийн дотор хэдэн хувийн харьцаатай байна вэ гэдэг л тоо чухал байна л гэж би хэлж байгаа юм. Тэр тоог надад нэг хэлээд өгөөч. 
 
Д.Дамба-Очир: - 2 номер хариулаад явъя. 
 
Н.Баяртсайхан: - Монгол Улсын одоо нийт өр төлбөрийн хэмжээ бол одоо 27.0 тэрбум америк доллартой тэнцэж байна. Гадаад өр. Тийм. Гадаад өр 27.0 тэрбум америк доллартой тэнцэж байна. 
 
Энэ 27 дотор бол хувийн хэвшлийн аж ахуйн нэгж, байгууллагуудын авсан өр зээл, төлбөр бас орсон байгаа гэдгийг та бүгд ойлгож байгаа байх. Энэ 27.0 дотор 7.3 нь бол Засгийн газрынх. Монголбанк, Хятадын Ардын банк хоёрын хооронд байгуулсан гэрээгээр одоо үүсээд байгаа нийт зээл, төлбөрийн хэмжээ бол 1.8 тэрбум америк доллартой тэнцэж байгаа юм. 
 
Бид нарт бол маш тодорхой ийм танилцуулга байна. Бид танд энийг хүргүүлье. Тийм. 
 
Д.Дамба-Очир: - Ж.Ганбаатар гишүүн асуултаа тавиад явъя. 
 
Ж.Ганбаатар: - За баярлалаа. Өнгөрсөн хугацаанд Монголбанк сайн ажилласан гэдэг дээр санал нэгтэй байна. Сайн ажилласан. Ямар ч байсан тогтворжсон гэж би бол үзэж байгаа. 
 
Д.Эрдэнэбат гишүүний сүүлийн асуулттай би бол яг адилхан асуулт. Чуулган дээр ч гэсэн би асуусан л даа. Таны энэ тайлангаас би ингээд зарим үгнүүдийг сонсоод уншихаар ингээд санхүүгийн бат бэх чадавхи, гадаад валютын нөөцийн хүрэлцээт хуримтлал бий болгох, төсвийн сахилга батыг үргэлжлүүлэн сахих, орлогын хуримтлал үүсгэн төсвийн алдагдал, улсын өрийн хэмжээг алгуур бууруулах замаар дунд, урт хугацаанд өрийн тогтвортой байдлыг хангах гээд дандаа л ийм хэмнэлтийн бодлого ярьж байна л даа. 
 
Та бол сүүлд бас нэг үгэндээ хэллээ л дээ. Энэ амаргүй хэцүү цаг ирэхэд л бэлдэж байгаа юм шиг байна. Өнөөдөр бид амьдарч байгаа шүү дээ. Тийм ээ. Өнөөдөр амьдарч байгаа хүмүүс одоо яах вэ гэж. Өнөөдөр амьдарч байгаа аж ахуйн нэгжүүд яах вэ. Иргэд бүгд Солонгос явж ажиллах уу, яах вэ? Ирээдүйд бол Монголбанкны Ерөнхийлөгчийн хэмнэлтийн бодлогын үр дүнд бас бид авдарт бол юм байна. Гайгүй. Бас ирээдүй баталгаатай байна гээд. Өнөөдөр тэгээд бид одоо автобусны мөнгө байхгүй. Тэгээд л бүх аж ахуйн нэгжүүд, барилга барьж байгаа бүх аж ахуйн нэгжүүд өөрсдөө зээл гээд нэг юм гаргадаг болчихоод байгаа шүү дээ. Тийм ээ. Хувь лизинг гэсэн үү. Сонсож байгаа, мэдэж байгаа байх гэж бодож байна. Аргаа бараад одоо байшингууд нь зарагдахгүй бол тэгээд. 
 
Тэгээд би нэг хоёр зүйл бас давхардуулаад гэх юм уу асууя даа. Яг ард иргэдийн амьжиргаанд хэзээ нөлөөлөх вэ гэсэн асуултад 2018 оны 2 дугаар хагас. Өнөөдөр эхэлсэн байхаа. Маргаашаас л мэдэгдэж эхлэх юм байна гэж ойлголоо. Тодруулж хариулаарай. 
 
Яагаад бизнес эрхлэгчдийн борлуулалт одоо өсөхгүй байна вэ? Тийм ээ. Уг нь эдийн засагт бол мөнгө хэрэгтэй байгаа юм л даа. Өмнө нь ингээд төсөв аймаар сахилга батгүй, Монголбанк сахилга батгүй байсан учраас сахилга баттай болгоё гэж байгаа нь бол зөв. Би алга ташаад дэмжиж байна. Маш зөв. Энэ бол зөвөө. Гэхдээ энийгээ 100 хувь нөгөө тал руу нь харуулчихаар одоо би бол энийг зөв байхаа гэж бодож байна. Гэхдээ энэ дотор чинь арай нэг өөр бодлого ярьдаг. Одоо дэд Ерөнхийлөгчийнхөө үгийг юм уу, өөр одоо энэ эдийн засгийн арай нэг жаахан чөлөөтэй бодлого ярьдаг хүн байх л хэрэгтэй байна л даа. Дандаа ирээдүйгээ харсан чиглэлтэй яваад байвал өнөөдрийн аж ахуйн нэгжүүд чинь сөхрөх нь. Өнөөдөр ард түмэн чинь одоо энийг хүлээх чадваргүй байна. 
 
Н.Баяртсайхан Ерөнхийлөгч нэг. Би гурав дахиа асууж байгаа бараг шахуу. Тэгэхээр нэг одоо яг яаж хүрэх юм бэ? Яг маргаашаас эхлээд яаж мэдрэгдэх юм бэ гэдэг талаар. Та эдийн засагт одоо яаж. Одоо энэ эдийн засгийг яаж хөдөлгөх вэ? Үнэгүй зүйл юм уу, зүгээр тараачих гээгүй л дээ би. Эдийн засгийн бодлогоор яаж энэ эдийн засгийг одоо хөдөлгөх вэ гэдэг дээр тодорхой хариулт өгөөчээ гэж. Баярлалаа. 
 
Д.Дамба-Очир: - 2 номер. 
 
Н.Баяртсайхан: - Тэгэхээр би сая Д.Эрдэнэбат гишүүний асуултад хариулахдаа байр сууриа маш тодорхой илэрхийллээ. Бид бол ер нь маш хүнд нөхцөлд дефолтоос яаж гарах вэ гэдэг ийм л сорилтын өмнө зогсож арай гэж одоо давж туулчихаад байна. Монгол Улсыг дефолтод оруулах 4 том нөхцөл байдал 2017 онд байсан. Би энэ тухай л Улсын Их Хурлын чуулган дээр ярьсан учраас дахин дахин энд одоо давтаж яримааргүй байна. 
 
Тэгэхээр ямар ч гэсэн бид Монгол Улсыг дефолтод оруулахгүйгээр одоо авч гарлаа. Одоо бид цаашдаа энэ эдийн засгийн өсөлтийг хангах, эдийн засгийн өсөлтийнхөө хүртээмжийг ажлын газар бүрт, аж ахуйн нэгж бүрт, айл өрх бүрийн амьдралд хүргэх ийм зорилтыг тавьж ажиллаж байна. Бид одоо бодлогын тодорхой арга хэмжээнүүдийг авч эхэлсэн. Та бол одоо мэдэж байгаа. Монголбанкны хамгийн том бодлогын үзүүлэлт бол бодлогын хүү гэдэг. Мөнгөний бодлогын хүү гэдэг үзүүлэлт байдаг. 
 
Би энэ ажлыг авснаас хойш шат дараатайгаар 5 удаа одоо буулгаад байж байна. 10 хувь боллоо. Банкуудыгаа дэмжих үйл ажиллагааг бид нар явуулж байгаа. Заавал байлгах нөөцийн хэмжээг бид одоо 10.5 болгож 1.5 пунктээр буулгасан. 
 
Мөнгө бол одоо манай банкууд дээр бол нэлээд байгаа. Мөнгө бол байгаа. Яагаад би энийг ингэж хэлж байна вэ гэхээр тэр төлбөр түргэн гүйцэтгэх чадвар гэдэг энэ банкны маш чухал үзүүлэлт байдаг юм. Liquidity гэж одоо англиар хэлдэг. Төлбөр түргэн гүйцэтгэх чадвар бол манай арилжааны банкуудад 40-өөс 50 хувь байж байна. Нийт татан төвлөрүүлсэн хөрөнгийн 40-өөс 50 хувь нь одоо ингээд бэлэн хадгалагдаад байж байна. 
 
Тэгэхээр сүүлийн үед манай эдийн засагт ажиглагдаж эхэлсэн нэг аятайхан зүйл бол зээлийн өсөлт бол нэлээд нэмэгдэж байгаа. Зээлийн өсөлт бол нэмэгдэж байгаа шүү. Тодорхой статистик тоо мэдээллүүдийг танд өгч болно. Харин дотор нь бүтцээр нь аваад үзэх юм бол хэрэглээний зээлийн өсөлт бол арай жаахан хурдтай. За аж ахуйн нэгж, байгууллагуудад олгож байгаа бизнесийн зээлийн хурдац бол хэрэглээний зээлийнхээ өсөлтөөс хоцорсон иймэрхүү янзтай явагдаж байна. 
 
Эдийн засагт бол жилд мөнгөний нийлүүлэлт М2-ын өсөлт бол, нийт мөнгөний өсөлт 36.0 хувьтай гарч ирж байгаа. Сүүлийн жилүүдэд. Энэ бол одоо боломжтой үзүүлэлтээ гэж бид нар үзэж байна. 
 
Эдийн засагт замбараагүй маш их хэмжээний мөнгө нийлүүлж байсан одоо зарим жилүүдийг аваад үзэх юм бол 50 хувь, 60 хувь одоо хүрч байсан тийм үзүүлэлтүүд бол байлаа л даа. Байна одоо. Тэрний үр дагавар хэдэн жилийн дараа ямархуу байдлаар тусав. Яаж мөнгөний ханш унав. Валютын нөөцөө бид нар яаж багасгах вэ. Энэ бүхэн бол бид нарт маш гашуун сургамж болж үлдсэн. Тийм учраас тэр сургамжийг давтахгүйн төлөө байж байна. Ерөнхийдөө эдийн засагт гарч байгаа 30-аас 40 хувийн мөнгөний нийлүүлэлтийн өсөлт гэдэг бол Монгол орны эдийн засгийн хөгжлийн одоогийн түвшинд бол зохистой ийм үзүүлэлтээ гэж бид одоо ингэж үзэж байгаа юм. 
 
Тэгэхээр таны хэлсэнчлэн бид одоо дандаа нэг урагшаа хараад зүтгээд байгаа юм бол байхгүй. Мэдээж одоо хэцүү түвэгтэй цаг үе ирэхэд бол бид тодорхой бэлтгэлтэй байх ёстой. Аливаа орны төв банк бол урагшаа харсан үйл ажиллагаа явуулдаг. Ирээдүйг харсан үйл ажиллагаа явуулдаг. Яагаад гэвэл өнөөдөр авч хэрэгжүүлсэн бодлогын арга хэмжээ нь 6 улирлын дараа манай Монголын эдийн засагт илэрч эхэлж байна. Тэр үүднээсээ бид нар бол урагшаа харна. Гэхдээ урагшаа харж байгаа нь энэ гээд өнөөдрийн энэ ажил амьдралыг бид бол ерөөсөө орхигдуулаагүй шүү. Энэ бол бид нарын байнга хянаж байдаг ийм л зүйл. 
 
Одоо бид бол инфляцийг байнга хянаад сууж байна. Одоо бид нарын өмнө зогсож байгаа Төв банкны хамгийн том зорилт бол 2018 онд инфляцийг зорилтот түвшин буюу 8 хувиасаа хэтрүүлэхгүйн төлөө өнөөдөр бид нар ажиглаад л, ажиглалт тавиад л ажлаа хийгээд ингээд сууж байна шүү дээ. 
 
Тэгэхээр дандаа одоо урагшаа харсан…/минут дуусав/
 
Д.Дамба-Очир: - Д.Тэрбишдагва гишүүн асуултаа тавья. Ж.Ганбаатар гишүүн тэгвэл 1 минут тодруулъя. 
 
Ж.Ганбаатар: - За баярлалаа. Та хэмнэлтийн талаар нэлээн зааварчилгаа өгч хичээл заасанд танд их баярлалаа. Гэхдээ та бол одоо бас Их Хурлын гишүүдийн үгийг сонсох хэрэгтэй л дээ. Сонсох гэж л ирсэн байх гэж би бодож байна. Харин тийм. 
 
Тэгэхээр та дан хэмнэлтийн бодлогоор бас болохгүй шүү гэдгийг би танд зөвлөе. Дан хэмнэлтийн бодлого маань өөрөө бас өнөөдөр эдийн засгийг бас ингээд чөлөөтэй өсөхөд, ард иргэдийг бизнес хийх сонирхлыг бууруулж байна шүү. Монголбанкны Ерөнхийлөгч өө. Тэгэхээр та энэ тал дээр. Би зүгээр л зөвлөж байгаа юм. Тэгэхээр та миний үгийг аваад бас ойр хавийнхаа хүмүүсийн үгийг сонсоод. Үнэхээр сайн ажилласан гэхээр би танд хэлж байна шүү дээ. Сайн ажилласан гэж. 
 
Тэгэхдээ бид энэнээс илүү зүйлийг хүсэж байна шүү дээ. Эдийн засаг чинь өөрөө хүсэж байна. Ард иргэд хүсэж байна. Одоо амьдрал өөрөө ийм юм. 
 
Д.Дамба-Очир: - За үг хэлчихлээ. Д.Тэрбишдагва гишүүн асуултаа тавиад явъя. 
 
Д.Тэрбишдагва: - За баярлалаа. Бид Төрөөс мөнгөний талаар 2017 онд баримтлах үндсэн чиглэлийг хэрэгжүүлж байгаа чиглэлээр 2017 онд хийсэн, зохион байгуулсан ажлын талаар бид одоо шалгалт гэдэг юм уу. Ажилласан л даа. Тэгээд бид энэ ажиллахдаа бол ер нь нэлээн жаахан чамбай ажиллая гэж. 
 
Ер нь ажлын хэсэг байгуулагдахаараа ер нь жаахан чамбай ажиллавал зүгээр юм уу гэж ингэж би сүүлийн үед Их Хурал дээр ч хэлж байгаа, бүлэг дээр ч хэлж байгаа. Ажлын хэсэгт ороод орж байгаа хүмүүс нь ч гэсэн, оруулаад шалгуулж байгаа хүмүүс нь ч гэсэн их хоорондоо илэн далангүй. Тэгэхдээ аль болохоор үнэн зөвийг нь. Очиж нэг янз янзын лобби биш. Аль аль талаас нь бодит үнэлэлт, дүгнэлт өгөх үүднээс бид нэлээн ажилласан. 
 
Тэгээд Монголын банкнуудын холбооныхныг дуудаж уулзсан. Монголбанкны Хяналтын зөвлөл дээр очиж ажилласан. Яг одоо Эдийн засгийн байнгын хорооны өмнө нь бид Монголбанк дээр шалгалт хийж байхад ажиллаж байсан нөхцөл байдал. Өнөөдөр ер нь ямар ямар зүйлүүдийг газар дээр нь хийчихэв. Цаашдаа зөвхөн одоо Монголбанкны өнөөдрийн үйл ажиллагааг улам сайжруулах үүднээс ажлынх нь нөхцөл байдлаас авахуулаад бас тэр Эрдэнэсийн сан энэ тэр дээр бол Монгол Улсын Эрдэнэсийн санг хадгалах чиглэлээр дорвитой хүний нүдэнд үзүүлэхээр тийм юмнууд хийснийг нь үзсэн л дээ. 
 
Тийм учраас дүгнэлтийг бол харьцангуй бид олон талаас нь үзэж аль аль талаасаа байнга оролцож Монголбанкны нөхөд дуудсан цагт, хүссэн цагт ирж бас ажилд төвөг учруулсан ч гэсэн энэ дүгнэлтийг бол бодитой гаргах гэж оролдсон. Цаашдаа ер нь ажлын хэсгийн асуудлыг бол ингээд гаргасан дүгнэлтийг цаашдаа энэ дээр хяналт тавих ажил бидэнд сул болоод байгаа юм. 
 
Тийм учраас би бол нэгдүгээрт гарсан дүгнэлт дээр тулгуурлаад энэ дүгнэлт дээр дараагийн дүгнэлт орж ирэхэд л эхний дүгнэлт гарсангүй гээд ярьчихаж магадгүй учраас энэ дүгнэлтийнхээ явцын дунд нэг 6 сарын хугацаанд гэдэг юм уу, тодорхой хугацаа өгөөд энэ дүгнэлт дээр ямархуу үр дүн гарч байна вэ гэдгийг бас ингэж шалгаж явбал их зөв юм шиг нэгдүгээрт санагдаж байгаа. Тийм учраас энийг нэг анхаарч үзээч гэсэн. 
 
Хоёрт бол энэ своп хэлэлцээр байгаа юм. Одоо бол своп хэлэлцээр чинь 15 гаруй хувийн. Сая чинь одоо бараг хэлчих шиг боллоо. 15.6 хувийн хүү төлж байгаа юм билээ шүү дээ. 1.8 тэрбум доллар. 12 тэрбум юанийн. Тэгэхээр энэ дээр бид бол чиглэл өгсөн. Та баярлахаас гадна энэ чиглэлийг их тодорхой өгмөөр юм билээ. Монголбанкны Ерөнхийлөгч өөрөө очоод яриад байх биш. Энэ одоо бид чинь олон улсад нөгөө л Оросын зээлийг төлсөн гээд. Оросын зээлийг байхгүй болгоход. Юу гэдэг юм цуцлуулахад бол манай Н.Баяртсайхан Ерөнхийлөгч бас тодорхой үүрэг гүйцэтгэсэн байгаа. 
 
Ер нь гадна дотнын зээлийг бол бид ер нь цаашдаа аль болохоор хөнгөвчлүүлэх, эсвэл одоо ер нь энэ чиглэлээр их том ажил хиймээр байгаа юм. Тийм учраас энэ дүгнэлт дээр та нар юу гэж бодож байна. Улс төр, бизнесийн аргаар ажиллах ёстой. Зүгээр та хоёрт ч биш, энэ том дипломат улс төр. За бизнес нь ч юу бай. Дипломат улс төрийн арга гэсэн ийм үгүүдийг оруулж байж энэ улс төрийн томоохон тохироонд хүрч өгөх юм бол энэ их мөнгө шүү. 2 тэрбум орчим доллароос 15 хувь төлөөд байна гэдэг бол их мөнгө шүү. Энэ дээр нэг анхаараач гэсэн нэг ийм санааг. Энд л нэг асуудал өгөөч. 
 
Өр зээлийн асуудал гэж яриад байх юм. Яг өр зээл хоёрыг нэг ялгаад энэ гишүүдэд хэлээд өгмөөр байна. 27.0 тэрбум долларын өр зээлийн асуудал гэж. Одоо энийгээ өр зээл яриад байх юм уу, бид зээл гж яриад байх юм уу. Ингэхгүй бол өр зээл гэсэн юм…/минут дуусав/
 
Д.Дамба-Очир: - 2 номер хариулъя. 
 
Н.Баяртсайхан: - Өр, зээл хоёр бол ялгаатай. За яах вэ би ярианыхаа явцад аль алиныг нь хослуулаад хэлчихсэн байж магадгүй. Зээл гэдэг бол хоёр хуулийн этгээдийн хооронд гэрээ байгуулаад тодорхой хүүтэйгээр олгож авч өгч байгаа одоо ийм санхүүгийн харилцааг бол зээл гэж нэрлэж байгаа. Зээлийг тогтоосон хугацаандаа төлж барагдуулах ёстой. Төлж барагдуулж чадахгүй болсон тохиолдолд энэ бол өр болж хувирдаг. Тэгэхээр ийм байдлаар бол бид ялгаж салгаж ойлгож байгаа. 
 
Энийг бол одоо манай мэргэжлийн газрын хүмүүс. Хэн хариулах вэ? Д.Ган-Очир хариулах уу? 
 
Д.Дамба-Очир: - 1 номерыг өгье. Д.Ган-Очир. 
 
Д.Ган-Очир: - За сайн байна уу? Д.Тэрбишдагва гишүүний асуултад хариулъя. Монгол Улсын нийт гадаад өрийн тайлан гэж бид бүхэн албан ёсоор Монголбанкны статистик гаргадаг байгаа. Энэ статистик дээр бол яг Монгол Улс гадаадын харьяат бусаас Монгол Улсын Засгийн газар, Төв банк, арилжааны банкууд, аж ахуйн нэгжүүдийн авсан өрийн бичиг, бонд, зээл энэ бүгдийг нь нийлүүлээд Монгол Улсын гадаад өр гэдгээр бол статистикийг бол гаргаж ирдэг. 
 
2017 оны эцсийн байдлаар бол Монгол Улсын нийт гадаад өрийн маань хэмжээ буюу энэ бүх зүйлийг харьяат бус төлөх ёстой байгаа. Энэ зүйл маань. 27.9 тэрбум доллар. Үүнээс Засгийн газрынх бол 7.2 тэрбум доллар. Төв банкных бол 2.1 тэрбум доллар. Банкуудийнх нь 2.3 тэрбум. Аж ахуйн нэгжүүдийг дотор нь бол бид бүхэн гадаадын шууд хөрөнгө оруулалтаар авсан, эсвэл зээл болон бусад хэлбэрээр авсан гэж хоёр хуваадаг. Тэр маань бол аж ахуйн нэгжүүдийн гадаадын шууд хөрөнгө оруулалтаар авсан хэсэг нь бол 8.2 тэрбум доллар. Харин аж ахуйн нэгжүүдийн өрийн бичиг, зээлээр авсан хэсэг нь бол 7.9 тэрбум төгрөг байна гэсэн ийм өрийн статистикийг бид бүхэн гарган зарладаг. 
 
Энэ өрийн статистик маань бол бид бүхэн яг Олон Улсын Валютын Сан, бусад олон улсын стандартын дагуу тооцдог учраас яг одоо Засгийн газар дээр байгаад байгаа өнөөдрийн үнэ цэнээр илэрхийлсэн өрөөс бол ялгаатай гардаг гэдгийг энд онцлон хэлэх гэсэн юм. Учир нь бол жишээ нь Монгол Улсын гадаад зах зээл дээр гаргасан бондын үнэ жилийн өмнө бол одоо манай эрсдэлийн үнэлгээ муу байснаас болоод муу авах үед бол өр бага гардаг. Одоо эдийн засаг сэргээд, эрсдэлийн үнэлгээ маань бага болоход бондын үнэ маань өсөхөөр тухайн цаг үеийн үнэлгээгээр бол үнэлгээ нь өсөөд өндөр гардаг. Тийм болохоор яг Засгийн газрын баланс дээр байгаа өр төлбөрөөс манай энэ өрийн статистик бол бас ийм үнэлгээний зөрүү ялгаатай гардаг гэдгийг тодруулах гэсэн юм. За баярлалаа. 
 
Д.Дамба-Очир: - Д.Тэрбишдагва гишүүн тодруулъя. 1 минут өгье. 
 
Д.Тэрбишдагва: - Н.Баяртсайхан Ерөнхийлөгчийн энэ ирээдүйгээ харах бодлого их чухал байгаа юм. Бид нэлээн алсын ирээдүй хармаар байгаа юм. Тэгэхгүй бол Монгол Улсын энэ Монголбанк, Сангийн яамны нэг зовлон бол уул уурхай гайгүй явчихаар улс хөгждөг юм шиг. Жаахан мөнгөтэй болчихдог. Хоёрт нь, улс төрийн сонгуулийн өмнө баахан юм гаргаж цацдаг. Тэрнээсээ болоод мөнгөгүй болчихдог. Энэ хоёр дээр ер нь цаашдаа бол Монгол Улсын язгуур эрх ашгийн өмнөөс ямар нэгэн сонгууль юм уу, уул уурхайгаас үл харгалзан энэ мөнгөнийхөө бодлого дээр нэлээн онцгойлон анхаарах шаардлагатай. 
 
Мазаалай бонд гэхэд л 10.8, бараг 11.0 хувь. Одоо Хятадын своп чинь 15.0 хувь болчихож. Тийм учраас цаашдаа бол аль болохоор энэ авсан зээлүүдийнхээ хүүг бууруулахад л хэдэн арван, хэдэн зуун сая долларын боломжууд гарч байгаа учраас энийг цаашдаа Засгийн газартайгаа хамтраад хүү бууруулах чиглэлээр бид бас чиглэл өгсөн. Энэ дээр бас онцгойлон…/минут дуусав/
 
Д.Дамба-Очир: - 2 номер хариулъя. 
 
Н.Баяртсайхан: - Төв банк бол улс төрөөс хараат бус ажиллах учиртай. Төв банкны хараат бус байдал гэж байдаг. За тэгээд Төв банкнаас өнөөдөр явуулж байгаа бодлогын үр дүн бол 6 улирлын дараа гарч ирж байна. Жил хагасын дараа. Тэгэхээр бид бол өнөөдөр одоо авч байгаа арга хэмжээ маань 6 улирлын дараа буюу одоо жил хагас, 2 жилийн дараа үйл ажиллагаа нь үр дүн болж гарч ирнэ гэдгийг харж байгаа. Аль болох одоо урагшаа харсан бодлого л явуулах ёстой л доо. Энэ бол дэлхий дахины нийт Төв банкны жишиг стандарт бол ийм л байдаг. Бид энэний дагуу ажиллах гэж одоо хичээж байна. Энийг одоо харин Д.Тэрбишдагва гишүүн дэмжиж ингэж онцолж байгаад би талархлаа илэрхийлье. 
 
Тэгэхээр мэдээж одоо та бүгдэд би 2017 онд хийсэн 17 ажлын тайлан гэж хүргүүлсэн. /минут дуусав/ 
 
Д.Дамба-Очир: - Б.Дэлгэрсайхан гишүүн асуултаа тавья. 
 
Б.Дэлгэрсайхан: - Монголбанкийг одоо сайн ажиллаж байгаа гэдгийг бүгдээрээ мэдэж байгаа. Тэгэхдээ нэг хэдэн асуудал байна. Монголбанк эдийн засаг тэлэх талаар цаашдаа ямар бодлого баримтлах юм бэ? Энэ эдийн засаг чинь одоо мөнгө байхгүй, цусны эргэлтгүй болчихлоо шүү дээ. Нөгөө хумьж цуглуулж авдрандаа хийсээр байгаад одоо ингээд бүх хувийн аж ахуйн секторууд үндсэндээ өнөөдрийг болтол босож ирж чадахгүй байна. 
 
Тэгээд та сая ярилаа. Энэ айл гэрт одоо энэ үр дүн нь орох. Одоо энэ 2 дугаар улирлаас орж эхэлнэ гэж байгаа юм. Тэгээд яг яаж орох юм? Энд одоо та хэдэд тийм юу байна уу? Бодлого, төлөвлөсөн одоо тэр харж байгаа юм байна уу? 
 
Тэгээд мөнгө хязгаарлах бодлого явуулах тусам энэ банк бус санхүүгийн байгууллага, ломбардын энэ өндөр хүү чинь ард түмнийг одоо сөхрүүллээ шүү дээ. Яг амьдрал дээр бол одоо ийм юм байгаа шүү дээ. Энийг яаж хянадаг юм? 
 
Тэгээд одоо жишээлбэл, энэ банк бус санхүүгийн байгууллагууд, энэ ломбардууд, энэ банкинд хадгалж байгаа хүүнээс өндөр хүү амлаж энэ зарим банкуудын зээлийг татаж авч байна. Тэгээд энэ дараа нь нөгөө нэг урд өмнө гашуун туршлага болж байсан баахан хадгаламж зээлийн хоршоо дампуураад нэг баларсан шүү дээ. Бүгдээрээ мэдэж байгаа. Тэгээд төр баахан төлсөн. Ийм юм руу яваад орох юм биш биз дээ. Өнөөдөр бол одоо ард иргэд өдрийн зээл, цагийн зээл, тэгээд машин, байраа бол одоо банк бус санхүүгийн байгууллагад барьцаалаад ингээд маш өндөр хүүтэй. 4.5-аас дээш тийм л хүүтэй авч байна шүү дээ. Тэгээд энийг одоо яах юм? Тэгээд энэнээс чинь одоо ард иргэд босож ирж чадахгүй байна шүү дээ. 
 
Тэгээд энэ ипотекийн зээлийг одоо цааш. Хоёр дахь асуудал бол ипотекийн зээлийг хэзээ яаж олгох юм бэ? Энэ хөдөө орон нутагт ерөөсөө очихгүй байна. Энэ дээр нь дөрөөлөөд арилжааны банкууд арилжааны зээлээр байрны лизингийн зээл өгч байна. Яг энэнээс болоод өнөө банк нь хоёр гурав дахин. Биш ээ. Хувь хүн хоёр гурав дахин өндөр үнэтэй байр авахад хүрчихээд байна. Тэгээд энийг бас яаж шийдэх юм бэ гэдэг ийм асуудал байна. 
 
Дээр нь банкуудыг дахин хөрөнгөжүүлнэ гэдгийг чинь одоо яаж ойлгох юм? Энэ уржигдар байхаа яриад гадуур чинь банкуудад төсвөөс мөнгө өгөх гэж байгаа юм уу гээд наад сэтгүүлч нар чинь асуугаад гүйгээд байсан. Энд яг бодитой хариу өгөхгүй бол нэг Пи Ар гадуур яваад байна шүү дээ. Тэгээд энэ төсвөөс банкуудад мөнгө өгөх юм байна. Тэгээд ингээд банкуудын нөгөө дүрмийн сан ч билүү, байх ёстой мөнгийг нэмэгдүүлэх юм байна гэдэг ийм Пи Ар яваад байгааг Та юу гэж ойлгож байгаа юм бэ? Энэ дээр бас жаахан үнэн зөв хариулт өгөхгүй бол цаана чинь яг тийм юм Пи Ар яваад байна. 
 
Хоёрдугаарт, би энэ Ж.Ганбаатар гишүүнтэй бас санал нэг байгаа юм. Өмнө нь 2012-2016 онд эдийн засаг хүнд байхад бол Монголбанкны Ерөнхийлөгч Н.Золжаргал бол бас зөв бодлого явуулсан гэж би боддог. Зүгээр бизнес хийж байсан хүнийхээ хувьд. Тэр үед тийм бодлого явуулаагүй бол бүр энэнээс ч илүү энэ бараг бүх хүмүүс, компаниуд үүд хаалгаа бариад өлсгөлөнгийн байдалд орох байсан байх. Энэний үр дүн нь яах вэ зүгээр сайн ч юм бий, муу ч юм бий. 
 
Тэгээд ингээд дандаа хадгалж хумиад ингээд авдранд хийгээд байх юм уу. Өнөөдөр одоо өлсөж цангаж байгаа…/минут дуусав/
 
Д.Дамба-Очир: - Б.Дэлгэрсайхан гишүүнд 1 минут өгье. 
 
Б.Дэлгэрсайхан: - Тэгээд энэ дээр яаж одоо эдийн засгаа тэлэх, энэ мөнгөжүүлэх бодлогыг одоо явуулах юм бэ? Бид одоо 3 тэрбум доллартой л гээд яриад байдаг. Тэгээд одоо ингээд авдранд хадгалсаар байгаад ингээд тэгээд байгаад байх юм уу? Ирэх жил, түүний дараа жил юу болохыг хэн ч мэдлээ. Өнөөдөр одоо энэ дампуурсан аж ахуйн нэгжүүд, энэ хэцүү хүнд байдалд хамаг юмаа хураалгаж бухимдсан ард иргэдээ одоо яаж асуудлыг нь шийдэх юм. Энийг л одоо. 
 
Хамгийн сүүлийн асуудал бол энэ гаднын хөрөнгө оруулалтын банкны асуудлаа яаж шийдэх юм? Хэзээ энэ хуулийг оруулж ирэх юм? Гаднын хөрөнгө оруулалтын банк, санхүүгийн байгууллага орж ирвэл үндсэндээ валютын нөөц ч нэмэгдэнэ, энэ зээлийн хүү ч буурна шүү дээ. Энэ дээр Монголбанк яг ямар бодлого барьж байгаа юм? Ямар саналтай байгаа юм гэдгийг бүр хамгийн сүүлд тодруулж өгөөчээ гэж хүсэж байна. 
 
Д.Дамба-Очир: - 2 номер хариулъя. Асуултад. 
 
Н.Баяртсайхан: - Хөрөнгө оруулалтын банкны тухай хууль бол Улсын Их Хурал дээр хэлэлцэгдэж байгаа. Тэгэхээр одоо хэрвээ Хөрөнгө оруулалтын банкны тухай хууль хурдан түргэн хэлэлцэгдээд энэ хаврын чуулганаар гарах юм бол гадаадын банкууд хөрөнгө оруулалтын банкны чиглэлээр Монгол Улсын санхүүгийн зах зээл дээр орж ирж ажиллах ийм боломж бололцоо бүрдэх юм. 
 
3 тэрбум америк долларыг одоо их мөнгө гэж зарим хүмүүс бодоод байх шиг байна. Энэ нэг их мөнгө биш ээ. Яагаад гэхээр Үндэсний аюулгүй байдлын үзэл баримтлал дээр чинь нэг жилийн импорттой тэнцэх хэмжээний валютын нөөц доор хаяж Монгол Улс хадгалж байх ёстой гээд заачихсан. Тэр нь бол 6-гаас 7 тэрбум америк доллар байгаа байхгүй юу. 
 
Манайх шиг одоо ингээд сая манай энэ газрын захирал хэллээ. 27.0 тэрбум долларын энэ өрөнд орчихсон улсын хувьд манайх шиг ийм байгалийн асар их баялагтай, асар их том газар нутагтай, хүн ард нь одоо маш хүчтэй боловсролтой энэ улс орны хувьд бол бид 20-иос 30 тэрбум америк долларын нөөцтэй байж улс орныхоо аюулгүй байдал, тусгаар тогтнолоо баталгаажуулж хамгаалж авч чадна гэж үзэж байгаа юм. 
 
Тэгэхээр энэ бол 3 тэрбумыг бол нэг их мөнгө гэж бодож хэрэггүй. Б.Дэлгэрсайхан гишүүн бол одоо бизнес хийж байсан хүн та мэдэж байгаа шүү дээ. Дэлхийн жишгээр аваад үзэх юм бол энэ бол зүгээр нэг дунд зэргийн компанийн данс дээр хэвтэж л байдаг мөнгө шүү дээ. Та мэдэж байгаа шүү дээ. Бизнес хийж байсан хүн. Тэгэхээр энийг одоо та нар их том мөнгө, их мөнгө гэж одоо битгий бодоосой гэж би хүсэж байна. 
 
За тэр эхний асуултуудад хариулахад бол Төв банк бол аль ч орны Төв банк, Монголбанк. Ганц би Монголбанкийг ч хэлж байгаа юм биш. Аль ч орны Төв банк бол хэдийгээр одоо эдийн засгийн маш чухал байгууллага боловч эдийн засгийн амьдралын бүх асуудлыг дангаараа одоо шийдэхэд үнэхээр хүн хүч, хүч бололцоо нь бол хүрдэггүй ээ. Үндсэн одоо 3 зорилтыг аливаа орны Төв банк хангаж байдаг. Нэгдүгээрт нь, үнийн тогтвортой байдал. Хоёрдугаарт нь, санхүүгийн тогтвортой байдлыг хадгалах. Гуравдугаарт нь, валютын нөөцийг нэмэгдүүлэх гэсэн ийм үндсэн гурван зорилтыг аливаа орны Төв банк биелүүлдэг. Энэ 3 зорилтоо зөв сайхан ханган биелүүлж чадаж байх юм бол тухайн Төв банкийг улс орны эдийн засаг, хүн ардын аж амьдралд одоо тус нэмэр болж байна гэж үнэлдэг дэлхий дахины тогтсон үлгэр жишээ жишиг байна. 
 
Тэгэхээр бид бол одоо энэ зорилтыг ханган биелүүлэхийн төлөө л хичээж зүтгэж ажиллаж байна. Инфляци буюу одоо үнийн тогтвортой байдлыг хадгалах, санхүүгээ доргиочихгүй тогтвортой байдлыгаа хадгалах, валютын нөөцөө нэмэгдүүлэх гэсэн Төв банкны хийх ёстой ажлаа л одоо бид хийж байгаа гэж үзэж байгаа. 
 
Эдийн засгийг тэлэх талаар бид нар ихээхэн анхаарч явуулж байна. Тэр юу вэ гэхээр би одоо сая түрүүн асуултад хариулахдаа хэллээ. Бид бол эдийн засагт одоо орох мөнгөний урсгалыг нэмэгдүүлэх үүднээс Монголбанкны хамгийн гол үзүүлэлт бол мөнгөний бодлогын хүү байдаг. Мөнгөний бодлогын хүүгээ бид бол тогтмол одоо бууруулж ирлээ. Одоо байгаа энэ мөнгөний бодлогын хүүгээр манай арилжааны банкууд болон Засгийн газар, Монголбанкнаас зээл авах бүрэн бололцоотой байж байгаа. Энд бол ямар ч хаалт бол байхгүй. Яагаад гэвэл аливаа орны Төв банк бол тэгж л ажиллах ёстой. Тэрнийхээ дагуу л одоо бид ажиллах болно. 
 
За ломбард, банк бус санхүүгийн байгууллага, хадгаламж, зээлийн хоршоо бол манай Монголбанкны харьяанд байдаггүй. Энэ бол Санхүүгийн зохицуулах хорооны харьяаны байгууллагууд байна. Гэхдээ нийт санхүүгийн зах зээлийн 95.0 хувийг бол банкууд эзэлж байгаа учраас Монголбанк банкуудтай харьцах харилцаа буюу одоо Монголбанкны бодлого бол манай Монголын санхүүгийн системд маш чухал ач холбогдолтой. Энэ үүднээсээ бид нар энэ үйл ажиллагаагаа явуулж байна. 
 
Ипотекийн зээлийн тухайд бол бид орон нутагт нийт одоо Монголбанк, Засгийн газраас гарч байгаа мөнгөний 25.0 хувийг орон нутагт заавал хүргэх ийм хатуу шаардлага тавьж ажиллаж байгаа. Сар болгон тодорхой хэмжээний мөнгийг бид арилжааны банкуудад олгож байна. 
 
Д.Дамба-Очир: - Б.Баттөмөр гишүүн асуултаа тавья. 
 
Б.Баттөмөр: - Эдийн засагт өөрчлөлт гарч байгаа. Энийг одоо үгүйсгэж болохгүй. Эдийн засагт өөрчлөлт гарч байгаа. За Н.Баяртсайханы хувьд бол эдийн засгийн утгаар нь их ойлгомжтой ярьж байна л даа. 
 
Хуримтлал бий болж байж. Аль ч улс бол хуримтлалтай байж цаашаа хуримтлал дээрээ тулгуурлаж хөгждөг жамтай. Олсон хэдэн байж байгаа хуримтлалаа тараагаад цацчих юм бол улс эх орон юу ч үгүй болно. Ер нь компанитай л адилхан шүү дээ. Компани бол өөрийнхөө хөрөнгийг яаж одоо цаашаа авч явдаг. Өөрийн менежменттэй байх ёстой гэсэн ийм ойлголтыг хэлье гэж бодож байна. 
 
Хэд хэдэн асуултууд байна. Нэгдүгээрт нь, энэ Монголбанк энэ Засгийн газар, Сангийн яамны хоорондын уялдаа холбоог сайжруулна гээд л одоо миний мэдэх лав сүүлийн хорин хэдэн жил ярилаа. Уялдаа холбоо бол сайжрахгүй байна. Монголбанкны хувьд бол бодлогыг бол сайн ярьж байна. Би бас эдийн засагч хүний хувьд бол эд нарыг үнэлж байна. Бодлого бол сайн явж байна. Манай засаг дээр бол ерөөсөө бодлого ерөөсөө огт яригдахгүй байна. Нэг хэдэн хувьчлал, одоо тэгээд энэ том төсөл хэрэгжүүлнэ гэсэн байдлаар ингээд яваад байдаг. 
 
Тэгэхээр Н.Баяртсайханаас асуух гэж байгаа юм. Энэ төсөв мөнгөний бодлого одоо засаг банкны хоорондын энэ уялдааг сайжруулах. Одоо Монгол орны нөхцөлд одоо ямар арга байна. Энийг одоо сайжруулна гээд л нэг тогтоол гаргадаг. Энийг яг тэр жинхэнэ хууль эрх зүйн орчныг бүрдүүлэх ийм шаардлага байна. Энэ дээр нэг хариулт хэлж өгөөч гэсэн ийм асуулт байгаа юм. Нэгдүгээр асуулт. 
 
Хоёр дахь асуудал нь энэ Хятадын своп гэрээ хэлэлцээр. Энийг одоо яг одоо өнөөдрийн байдлаар ямар менежмент хийж болох вэ? Жилийн одоо арван хэдэн хувийн хүүтэй ингээд цаашид явуулаад байх нь Монгол Улсын эдийн засагт одоо сөрөг нөлөөтэй байна. Энийг буцаж төлөх юм уу? Ямар боломжууд байна вэ? Та нар яаж ажиллаж байна вэ гэсэн хоёр дахь асуудал байна. 
 
Гурав дахь асуудал. Энэ чанаргүй зээлийн хэмжээ чинь нийт зээлийн нэг 14 орчим хувьд 2017 оны дундуур байсан. Одоо хэд байгаа юм? Энэ чанаргүй зээлийг одоо бууруулах чиглэлд. За яах вэ сүүлийн үед жаахан багасаж байгаа. Чанаргүй зээлийн хугацаа. Чанаргүй зээл, хугацаа хэтэрсэн зээлийн хэмжээ бол багасаж байгаа. Энийг ер нь цаашдаа одоо та нарт хийсэн судалгаа байна уу? Яг энэ дотроос эрсдэлтэй, өндөр эрсдэлтэй зээл нь хэд байна? Бид бол хугацаа хэтэрсэн чанаргүй л гэж яриад байгаа юм. Өндөр эрсдэлтэй зээл нь хичнээн байна. Төлөгдөх боломжтой зээлүүд юу байна вэ гэсэн ийм зүйл, одоо ийм асуулт байна. 
 
Дөрөв дэх асуудал бол юу гэхээр энэ активын үнэлгээ хийгдсэн. Стресс тест хийгдсэн гэж байгаа. Тэгэхээр энэний дүнг одоо яах вэ Олон Улсын Валютын Сан зарлачихсан л гэж байгаа. Тэгэхдээ бид одоо төрийн эрх барих дээд байгууллага Улсын Их Хурлын түвшинд бол одоо энийг би. Одоо миний хувьд л бол одоо яг дүн дүнгээр нь. Одоо ямар хэмжээний дүн гарсан юм. Ямар банкууд дээрээ ямар ямар алдаа дутагдлууд байна. Ямар сайн талууд байна. Энийг одоо дэлгэрэнгүй мэдэж болох уу? Энийг одоо Улсын Их Хуралд өргөн барьсан уу энэ дүнгүүдээ. 
 
Ер нь тэгээд цаашдаа энэ Монголбанк өөрөө тодорхой тодорхой хугацаанд өндөр шалгууртай стресс тестүүдийг хийгээд байх боломж байна уу? Ингэснээрээ бол юу гэхээр энэ гадаад дотоодын хөрөнгө оруулагчдын итгэл сэргэдэг. Бас банкууд бол энэ хүндрэл бэрхшээлийг даван туулах чадвар нь одоо хичнээн байна гэсэн. Ямар хэмжээнд байна гэсэн ийм шалгуур үзүүлэлтүүд бол энүүгээр үзүүлэлтүүдийн дагуу энэ дүнгүүд нь гардаг. 
 
Тэгэхээр энэ стресс тестийг бол ямар бодлого та нар барьж байна? Хамгийн сүүлчийн асуудал. Бодлогын хүү 10 байгаа. 2018 оны төгсгөлд одоо та бүгдийн тооцож байгаа тооцоо ямар байна вэ гэсэн ийм асуултуудад хариулж өгөөч. 
 
Д.Дамба-Очир: - 2 номер хариулъя. М.Оюунчимэг гишүүний нэрийг оруулчихаарай. 
 
Н.Баяртсайхан: - За маш олон асуулт асуулаа. Тэгээд энэ гурав дөрвөн минутад энэ олон асуултад хариулахад үнэхээр бас жаахан түвэгтэй байна шүү Д.Дамба-Очир дарга аа. Тийм. 
 
За би тэгвэл одоо ганц ганц өгүүлбэрээр хэлээд явж болно л доо. Тийм. Монголбанк Засгийн газар, Сангийн яамны уялдаа холбоог яаж хангах вэ гэж. Тэгэхээр энэ бол одоо маш чухал зүйл юмаа. Энэ уялдаа холбоог хангахад манай Эдийн засгийн байнгын хороо маш чухал механизм болох ёстой гэж би үзэж байгаа. 
 
Тийм учраас та бүгд энэ Байнгын хороон дээрээ энэ хоёр байгууллагын, Монголбанк, Засгийн газар, Сангийн яамны хоорондын ажлын уялдаа холбоог хангах чиглэлээр бас их олон ажил зохиож болмоор юм. Тодорхой асуудлуудаа бүр ингээд сонсгол, хэлэлцүүлгүүдийг бид нарыг дуудаж авчирч байгаад хамтруулж байгаад хийж болно. Тэгэхээр энэ чиглэлийн ажлуудыг та бүгд бас өөрсдөө бодож үзээчээ гэж би хүсэж байна. 
 
Хоёр дахь. Одоо үйлчилж байгаа механизм бол Санхүүгийн тогтвортой байдлын зөвлөл гэдэг байгууллага байгаа. Энд Сангийн сайд, Монголбанкны Ерөнхийлөгч, Санхүүгийн зохицуулах хорооны дарга. Хадгаламжийн даатгалын корпорацийн гүйцэтгэх захирал гэсэн 4 гишүүнтэй. Эдгээр хүмүүс бол улиралд нэг удаа хуралдаж тулгамдсан асуудлуудаа хоорондоо ярьдаг. Тодорхой шийдвэр гаргадаг ийм механизм үйлчилж байгаа. 
 
Гэхдээ би бол одоо хуучин Сангийн сайд байсан хүний хувьд асуудал гарах юм бол өөрөө Сангийн яаман дээр явж очоод Санхүүгийн зохицуулах хороон дээр явж очоод холбогдох мэргэжилтэнтэй нь хүртэл уулзаад мэргэжилтнээс нь эхлүүлээд сайдтай тань хүртэл уулзаад үйл ажиллагаагаа уялдуулах, чиглүүлэх чиглэлээр хэрдээ одоо хичээж ажиллаж байгаа. Гэхдээ саяны миний эхэлж нэрлэсэн тэр механизм буюу Эдийн засгийн байнгын хорооны энэ механизмыг бол бид нар цаашдаа улам сайжруулах хэрэгтэй юм шиг байгаа юм. 
 
Хятадын своптой холбоотой асуудлаар би Улсын Их Хуралд бол байнга мэдээлэл ирүүлж байгаа. Тэгэхээр Үндэсний аюулгүй байдлын зөвлөлөөр ч гэсэн энэ асуудлыг авч хэлэлцсэн. Өнөөдрийн одоо энэ Байнгын хорооны хуралдааны тогтоолд орж ирж байгаа заалтыг бол бид ерөнхийдөө болж байна гэж үзэж байна. Засгийн газраас бидэнд нэлээд дэмжлэг үзүүлэх, тэр улс төр, дипломатын аргаар нь ажиллахад дэмжлэг үзүүлэх энэ явдал бол одоо үнэхээр чухал болж байгаа юм. 
 
Чанаргүй болон хугацаа хэтэрсэн зээлийн хэмжээ бол сүүлийн 3 жилд ойролцоогоор 14-өөс 15 хувийн хэмжээнд явж ирсэн. Энэ бол олигтой буурахгүй байгаа. Харин одоо ингээд 2018 онд эдийн засагт өсөлт гараад ирэхээр зарим салбаруудын одоо зээлийн, чанаргүй зээлийн хэмжээ харин ч одоо овоо буурч эхэлж байгаа. Энэ бол үүнийг одоо бид нар маш нааштай дохио гэж үзэж байна. Ялангуяа уул уурхайн салбарт үйл ажиллагаа явуулж байгаа компаниуд урьд нь одоо төлж чаддаггүй байсан зээлийгээ буцааж төлөх энэ төлөлт бол нэлээд одоо нэмэгдэж байгаа гэсэн статистик мэдээ гарч ирж байна. 
 
Активын чанарын үнэлгээний үр дүнгийн талаар би Эдийн засгийн байнгын хороо, Төсвийн байнгын хороо, Улсын Их Хурлын даргын нэр дээр маш тодорхой илтгэх хуудсыг ирүүлсэн. Хэрвээ манай Их Хурлын гишүүд сонирхох юм бол Байнгын хорооны даргаас аваад тэр нууцын журмаар энэ активын чанарын үнэлгээний үр дүнтэй танилцах бололцоотой байх. 
 
Ер нь саяны хэлсэн энэ активын чанарын үнэлгээнд бол Монголбанкны Хяналт, шалгалтын газрын бүх ажилтнууд оролцож ажилласан. Энэ бол маш том сургууль боллоо. Тийм учраас цаашдаа бид бол өөрсдөө бие дааж активын чанарын үнэлгээ хийх. Тэр дээрээ тулгуурлаад стресс тест хийх бүрэн чадвартай болсон гэж үзэж байгаа. Энэ бол бидний хувьд бол үнэхээр одоо том сургууль болсон. Олон Улсын Валютын Сан ч одоо бидэнд нэлээд тусаллаа. 
 
Мөнгөний бодлогын хороо шинээр үүсгэн байгуулагдсан. Анхныхаа хурлыг ирэх долоо хоногт одоо хийх гэж байна. Тэгэхээр Мөнгөний бодлогын хороон дээрээ бид одоо энэ бодлогын асуудлуудаа ярьж байж шийдвэр гаргана. Би бол одоо дангаараа шийддэг цаг бол өнгөрсөн. Бодлогын хорооны гишүүдийн шийдвэр гарах учраас би одоо энд урьдчилж 2018 оны төгсгөл рүү тиймэрхүү байх болов уу энэ тэр гэж одоо ярихад бас жаахан эрт байна. Бид бодлогын хороон дээр ярьж байгаад тухай бүрт нь одоо гаргасан шийдвэрээ…/минут дуусав/
 
Д.Дамба-Очир: - Т.Аюурсайхан гишүүн асуултаа тавья. 
 
Т.Аюурсайхан: - Надад хоёр асуулт байна. Нэгдүгээрт, энэ Оюу Толгойн төсөл байгаа. Тийм ээ. Улсын Их Хурлаас ажлын хэсэг гараад ингээд шалгаад явж байгаа. Гэрээний хэрэгжилтийг. 
 
Нэгдүгээрт, энэ Оюу Толгойн орлогыг Монголын банкаар дамжуулах ийм асуудал. Тулгамдсан асуудал байдаг. Яг энэ асуудлыг тавихаар Оюу Толгойн гаднын хөрөнгө оруулагч Рио Тинто Монголд одоо энэ зохих түвшинг хангасан банк байхгүй байна гэдэг ийм шалтаг хэлчихээд ингээд таг суучихдаг. Баялгийг нь ухаж орж ирэх болохоор тэр эдийн засгийн түвшин нь хамаагүй ерөөсөө. Хөгжил нь хамаагүй. Орж ирээд авдаг, ухдаг. Тэр орлогоо тайлагнах, ашгийг нь эзэн улс нь хүртэх болохоор янз бүрийн шалтаг, шалтгаан энэ хөгжил нь болохгүй байна гээд. Тэгвэл одоо усыг нь уувал ёсыг нь дагана гэдэг. Тийм ээ. Энэ хөгжиж байгаа улсад орж ирж баялгийг нь ухаж байж тэр банкны систем нь ойлгомжтой шүү дээ. Энэ эдийн засгийн хөгжилтэйгөө уялдаж энэ банкны актив сайжрах цогц арга хэмжээ хэрэгжээд ингээд явна. Энэ чинь хугацаа шаардлагатай. Энийг ойлгож байгаа. 
 
Ийм байдлаар одоо энэ гаднын хөрөнгө оруулагчид орлогоо тайлагнахгүйгээр манай банкны тогтолцоог муучилж гоочлоод ингээд орлогоо дутуу тайлагнасан гэдэг сэрдлэгт яах аргагүй орж байна л даа. 
 
Тэгэхээр төрөөс энэ Оюу Толгойн орлогыг Монголын банкаар дамжуулаад. Дамжуулах арга хэмжээнд дэмжлэг үзүүлээд. Тэгээд тэр Оюу Толгой орлогыг аливаа эрсдэлээс хамгаалах баталгааг хэрвээ төрөөс тавих юм бол энэ орлогыг нь тэр банкны түвшин үл харгалзаад Монголын банкаар явуулах боломжтой гэж үзэж байгаа юу та бүхэн. Энэ одоо хэрвээ арилжааны банк илүү ийм төрийн баталгааг авах боломжтой юу, эсвэл төрийн мэдлийн банк авах боломжтой юу? 
 
Одоо миний бодлоор бол төрийн мэдлийн банкууд тодорхой нийгэмд, эдийн засагт үүрэг гүйцэтгэдэг. Энэ ч утгаараа төр эзэмшлээ тогтоодог л доо. Энэний нэг чиглэл нь бол одоо энэ миний саяын хэлдэг гаднын төсөл хөтөлбөрийн орлогыг Монголын банкаар дамжуулах ийм байж болох уу? Нэг. 
 
Хоёрдугаарт, энэ 2017 оны 43 дугаар тогтоол гарсан. Монголбанкинд хийсэн шалгалттай холбогдуулан авах арга хэмжээний тухай гээд. Одоо сүүлдээ энэ тогтоол нь ч хэрэгждэггүй. Тийм ээ. Сүүлдээ энэ Монгол Улсыг, одоо Монголбанкийг 3 их наядын алдагдалд оруулсан. Их хэмжээний өрөнд оруулсан. Их хэмжээний мөнгө хэвлэж гаргасан. Их хэмжээний хууль бус ажиллагаа явуулсан. Үнэ тогтворжуулах хөтөлбөр. Монголбанкны хуулиар заагаагүй үйл ажиллагааг явуулсан. Своп форвард хэлцлээс их хэмжээний санаатайгаар алдагдал хүлээлгэсэн. Энэ Н.Золжаргал гэдэг нөхөр сүүлдээ бараг сайн ажилласан нэр авах нь л дээ. Ийм байж болохгүй шүү дээ. Тэр хүн хуулийн байгууллагаар шалгагдаж байгаа. Прокурор л хорих шаардлагагүй гэсэн болохоос биш зохих байгууллагууд хорьж байж шалгах хүртэл саналыг тавиад шалгаад явж байгаа юм билээ. 
 
Тэгэхэд энэ тогтоолын хэрэгжилтийг Улсын Их Хуралд Монголбанк Ерөнхийлөгч Н.Баяртсайхан та танагнах үүрэг хүлээсэн боловч үүргээ биелүүлээгүй гэдгийг 1 дүгээр сард протоколтойгоор Улсын Их Хурлын дарга хэлсэн. Би асуусан. Хугацаандаа 2017 ондоо багтаж тавьсан уу гэсэн. Тавиагүй гэсэн. Улсын Их Хуралд та тайлангаа тавих ёстой. Байнгын хорооны даргад биш. Улсын Их Хурлын даргад биш. Хэн нэгэн албан бичиг цохоод биш. Энэ тайлангаа та яагаад Улсын Их Хуралд тавиагүй вэ? Улсын Их Хуралд тавина гэдэг чинь та учрыг нь мэдэж байгаа байх. Энийг яагаад тавиагүй вэ? 
 
Тэгээд энд Улсын Их Хурлын дарга өөрөө тайлангаа тавиагүй гэсэн. Хэзээ тавих вэ? Улсын Их Хуралд. 
 
Д.Дамба-Очир: - 2 номер хариулъя. 
 
Н.Баяртсайхан: - 2017 оны 43 дугаар тогтоол гэж Улсын Их Хурлын тогтоол гарсан. Тогтоолын дагуу одоо хийж хэрэгжүүлж байгаа ажлаа бид Улсын Их Хуралд тайлагнаж ирүүлж байгаа. Би энэ тайлангаа Улсын Их Хуралд тавихад бэлэн байна. Өнөөдөр ч тавихад бэлэн байна. Хийж байгаа ажил төрөл юмнуудаа Улсын Их Хурлын даргын нэр дээр явуулчихсан байгаа. Тэгээд хэлэлцэх хэргийн төлөвлөгөөнд оруулаад 43 дугаар тогтоолынхоо хэрэгжилтийг сонсоно гэх юм бол би тайлагнахад бэлэн байгаа. Миний зүгээс одоо хамаарах юм бол байхгүй ээ. Би бол тайлангаа Улсын Их Хуралд ирүүлчихсэн. 
 
Эхний асуултын тухайд бол Оюу Толгойн төслийн асуудал байгаа юм. Энэ дээр одоо яах вэ гэдгийг бид маш олон хувилбараар бодож байна. Тэгээд сүүлдээ бид нэг санал гаргаж хуулийн төсөл санаачлах эрхтэй хүмүүст бид саналаа хүргүүлсэн байгаа. Тэр юу вэ гэхээр Монгол Улсын эдийн засагт үнэхээр одоо чухал нөлөөтэй, валютын ихээхэн хэмжээний орлого оруулах чадавхитай ийм аж ахуйн нэгж. Зарим. Бүх аж ахуйн нэгж биш. Одоо ийм зарим аж ахуйн нэгжийн дансыг Монголбанк дээр нээх бололцоотой юмаа гэж бид үзэж байгаа. Өөрөөр хэлбэл Монголбанк одоо баталгаа гаргаж өгье гэж. 
 
Гэхдээ энэ дээр хуулийн асуудал гарч ирж байгаа. Яагаад гэвэл аль ч орны Төв банк бол ердөө л хоёрхон байгууллагатай харилцдаг. Нэг нь бол Засгийн газрын санхүүгийн зуучлагчийн хувьд Засгийн газартай харилцдаг. Хамгийн үндсэн харилцагч нь Засгийн газар байдаг. Нөгөө харилцагч нь бол аливаа орны Төв банк бол банкуудын банк байдаг. Тийм учраас арилжааны банкуудтай харилцдаг. Ердөө хоёр үндсэн харилцагчтай. Аж ахуйн нэгжтэй харилцдаг улс орны Төв банк гэж байдаггүй юм байна. Гэхдээ Монгол орны онцлог нөхцөл байдлыг одоо бид харгалзаж үзээд үнэхээр валюын асар их орлоготой зарим аж ахуйн нэгжийн дансыг Монголбанк дээр байршуулах ажлыг авч үзэх бололцоотой. Энэний тулд хууль гаргах шаардлагатай гэж үзээд ганцхан заалттай хуулийн төслийг боловсруулж бид хууль санаачлагчид хүргүүлсэн байгаа. 
 
Тэгэхээр энэ асуудлыг хэрвээ хэлэлцээд шийдвэрлэчих юм бол бас томоохон валютын орлоготой аж ахуйн нэгжүүдийн дансыг Монголбанк дээр байршуулах замаар валютын нөөцийг нэмэгдүүлэх, тэр аж ахуйн нэгжүүдийн валютын орлогыг Монголын эдийн засагт оруулж ирэх ийм боломж нээгдэнэ гэж бид хүлээж байгаа юм. 
 
Д.Дамба-Очир: - Т.Аюурсайхан гишүүн тодруулъя. 1 минут өгье. 
 
Т.Аюурсайхан: - Нэн яаралтайгаар гээд л одоо банкны активыг сайжруулах ч юм уу, хөрөнгөжүүлэх. Тэр тусмаа төрөөс хөрөнгөжүүлэх гэдэг энэ асуудлууд орж ирж болдог. Гэтэл саяын энэ эдийн засагт маш чухал асуудлууд нэн яаралтайгаар орж ирж болно шүү дээ. Энэ дээрээ жаахан хурдтай ажилламаар байна. 
 
Монголбанкнаас арилжааны банкаар хэрвээ Оюу Толгойн орлого дамжих юм бол Монголбанкнаас баталгаа өгөх нь зөв. Болж байна. Тэрийгээ оруулах хэрэгтэй. Төрийн мэдлийн банкаар хэрвээ орлого нь дамжих юм бол Засгийн газраас баталгаа өгдөг ч юм уу. Тийм ээ. Монголбанктай бас хамтарч ч юм уу. Энэ асуудлаа зөвхөн Монголбанк гэхгүйгээр Засгийн газартай хамтраад энэ асуудлыг маш яаралтай оруулж ирмээр байна шүү дээ. 
 
Энэ дээр одоо ямар арга хэмжээ авч энэ хэзээ оруулж ирэх вэ? Нэн яаралтай гэдэг асуудлууд зөндөө орж ирээд байгаа байхгүй юу. Одоо хүртэл бид нарын өнөөдрийн хаалттай хэлэлцэх асуудал дээр нэн яаралтай гээд л оруулаад л ирж байгаа. Гэтэл энэ асуудал чинь банкны активыг сайжруулна. Та мэдэж байгаа. Улсын валютын үзүүлэлтүүдийг маш сайжруулна. Тийм ээ. 
 
Д.Дамба-Очир: - Нэг гишүүнд л өгчихсөн юм байна л даа. Тэрийгээ шахаад л явахгүй бол болохгүй юм байна. Тэгээд түргэлээд явах нь зөв. Энэ бол аягүй чухал байгаа юм. Тийм учраас Монголбанк энэ дээрээ үнэхээр анхаараарай гэж хэлэхгүй бол болохгүй юм байна. Тийм. Л.Болд гишүүн асуултаа тавья. 
 
Л.Болд: - Тэгэхээр энэ ажлын хэсэгт орж ажилласан. Тэгээд тогтоолын төсөл боловсруулаад тараагдсан байгаа. Тэгээд энд гишүүд бол бас дараа нь хэлэхдээ нэлээд анхааралтай хандаад гол гол асуудлуудаа оруулмаар санагдаж байна. Ялангуяа саяны тэр өргөн баригдахаар хүлээгдэж байгаа тэр хуулийг ч гэсэн энэ тогтоолдоо оруулаад тэгээд Эдийн байнгын хороо одоо өөрийнхөө гишүүдээрээ дамжуулаад өргөн бариад явж болно л доо. Би бол энэ  дээр бол нэг их цаг алдаад байх хэрэггүй байх гэж бодож байна. 
 
Хувь хүн бол өөрийнхөө түрийвчийг болохоор байнга тэмтрээд л, тоолоод л шалгаад л маш их анхаардаг л даа. Монгол Улсын хувьд бол одоо мөнгөний сан маань Монголбанк байж байдаг. 1990 оноос хойш одоо миний хувьд парламентад ажиллахад банк тойрсон олон асуудлуудыг хэлэлцэхэд гэрч болсон л доо. Одоо 1990 онд бид чинь алт дилер гээд том хэрэг дэгдчихсэн. За тэгээд хамаг мөнгөнийхөө санг алдчихсан. Тэгээд Монголбанкны Ерөнхийлөгчийг хорих газраас авчраад парламент дээр сонсож байсан. Аймшигтай дүр зураг одоо хүртэл байна. 
 
Сүүлд тэгээд л банкны реформ, одоо олон арилжааны банк дампуурсан олон асуудлуудыг бид одоо араас нь хэлэлцэж. Тухайн үед бол юу харагдаж байсан гэхээр үнэхээр Монгол бол байнгын ажиллагаатай парламенттай. Парламент дотроо Эдийн засгийн байнгын хороотой гэдэг энэ тогтолцоогоо ерөөсөө мартаад явдаг юм билээ. Монголбанк тэгээд нэг хаалттай орчин. Ерөөсөө халдаж болдоггүй. Тэр их мөнгө одоо тэнд одоо ингээд авдартаа хийчихсэн. Тэрийг бол хүн ерөөсөө шалгаж болдоггүй. Түүнтэй одоо харьцаж болдоггүй нэг ийм сонин хөндий байдал парламент талаасаа байдаг. 
 
Тэгээд бүх юм баларсны дараа энд нэг их сүртэй хэлэлцүүлгүүд болдог. Эргээд тэр салбаруудаа бүр доргиодог. Маш тийм үр дагавартай ийм л түүхийг өнөөдөр бид нар эргэж харж байна л даа. Энэ Их Хурал бүрэлдсэнээс хойш ч гэсэн. Тэгээд өнгөрсөн 4 жилийн Их Хурлын үед, Монголбанкны үед хийгдэж байсан, шийдэж байсан асуудлууд гээд ингээд хичнээн ч олон том том дуулиануудыг бид дэгдээв. Тийм ээ. Хичнээн ч олон асуудлуудыг бид олон талаас нь хөндөж ярьж байв. 
 
Энэ удаа одоо 2017 он гэдэг чинь сонгуулийн дараа анхны яг бүтэн жил Монголбанкны энэ удирдлага ажиллаад энэ 2017 оныг өнөөдөр Улсын Их Хурал Эдийн засгийн байнгын хороогоор дамжуулаад хуулийн дагуу тайланг нь хэлэлцэж байгаа юм.
 
Энийг бид үнэхээр маш ул үндэстэй, ирээдүйг харсан, дахин дахин парламент болгоны дараа дахиад л энэ 4 жилд ингэж баллажээ гээд тэгээд мөнгөний авдраа гөвчихөөд л тэгээд араас нь баахан гасалдаг ийм түүхийг давтагдахгүй байх нөхцөл өнөөдөр манай Эдийн засгийн байнгын хороонд байна. Хэрвээ энэ ажлын хэсэг хариуцлагатай ажиллаад. Хэрвээ Байнгын хороо хариуцлагатай хэлэлцээд. Тэгээд цаашдаа энэ баталгааг өгөх хэмжээнд өнөөдөр бид энэ хэлэлцүүлгээ хийх юм бол тийм бололцоо байна. 
 
Одоо ингээд түрээчээсээ гишүүд өмнөх 4 жил. Тэгээд одоо болохоор сайн ажиллаж байсан юм шиг түрүүчээсээ ярьж байна шүү дээ. Одоо болж байсан юм. Тэгвэл яагаад 2 жилийн турш одоо ингээд болохгүй байна. Ер нь бол их буруу шийдвэрүүд их гарсан гээд ингээд ийм хоёр туйл өнөөдөр яригдаад байгаа юм. Бид бүх банкныхаа хуулиудыг сая янзалсан шүү дээ. Тэгээд энэ бүх янзалсан банкны хуулиуд чинь үнэхээр ажиллаж байгаа юм уу? Ажиллах бололцоо байгаа юм уу? Энэ түүхэн сургамжуудаасаа суралцаж зөв чиглэлүүдийг гаргаж чадаж байгаа юм уу? Энэ банкны одоо өнөөдрийг хүртэл баталсан хуулиуд одоо хэрэгжээд эхэлж байна гэж байна. Үнэхээр энэ цаашаа ажиллах уу? Болох уу гэдэг итгэл үнэмшлийг өнөөдөр Монголбанкны удирдлага энэ Эдийн засгийн байнгын хороонд өгмөөр байна. 
 
Хэрэв үгүй бол бид одоо тэр хуулиуд дээрээ яаралтай ажилламаар байна. Тэр хуулиуд дээр байгаа тэр нүх цоорхойнуудыг бөглөмөөр байна. Монголбанкны бие даасан байдлыг хангамаар байна. 
 
Д.Дамба-Очир: - Л.Болд гишүүнд 1 минут өгье. 
 
Л.Болд: - Ийм гол асуудлаа бид өнөөдөр одоо засаж янзлахгүй бол тэгээд л одоо хаалттай, дахин хөрөнгөжүүлэх гээд л асуудал ороод ирж байна. За одоо дахиад тэр аж ахуйн нэгжүүдийн асуудал ороод ирж байна. Ингээд араас нь ингэж цуварсан дуусдаггүй. Тэгээд үр дүн нь тодорхойгүй. Тэгээд асуудлыг үнэхээр шийдэж байгаа юм уу, үнэхээр Монголбанк бие даагаад энэ мөнгөний авдрыг хамгаалж чадаж байгаа юм уу, үгүй юм уу? 
 
Одоо газар дээр нь бид бүр очиж үзсэн шүү дээ. Агуулахад нь хүртэл орж үзсэн. Мөөгөнцөр идсэн. Монголын төгрөг чинь дээд талдаа ч бодлогын хувьд хамгаалалт байхгүй. Доод талдаа тэр подвалд ялзраад л хэвтэж байгаа юм билээ шүү дээ. Энэ бүгдийгээ та нар одоо шийдэх ийм зориг тэнхээ ийм бололцоо байна уу? Энэ хуулиуддаа бид үнэхээр одоо итгэлтэй байж болох уу гэдгийг л өнөөдөр маш ойлгомжтой хэлмээр байна. Үгүй бол одоо ажлын хэсэг гаргаад бид нар энэ хуулиудаа одоо яаралтай янзлах хэрэгтэй. Тэгэхгүй бол ирэх жилээс хаашаа ч, юу руу ч хөтлөөд явах бололцоо бол нээлттэй байна шүү. 
 
Д.Дамба-Очир: - За санал хэлчихлээ. 2 номер. Хуулиудын асуудал ярьж байх шиг байна. Хариулъя. Товчхон. 
 
Н.Баяртсайхан: - Улсын Их Хурлаар Монголбанкны тухай хууль, Банкны тухай хуульд өөрчлөлт оруулсан. Би бол энэ маш том хууль эрх зүйн шинэчлэл боллоо гэж Монголбанкныхан баярлаж талархаж хүлээж авч байгаа. 
 
Гэхдээ энэ хуульд өөрчлөлт оруулах зорилт бол тодорхой байсан. Тухайлбал, Төв банкны тухай хуульд өөрчлөлт оруулсны гол зорилго бол банкны удирдлагад хамтын удирдлагын тогтолцоог оруулж ирье гэж.
 
Ер нь аливаа улс орны төрд байдаг хамгийн том эрх мэдэл бол шинээр мөнгөн тэмдэгтийг хэвлэх, гүйлгээнд оруулах эрх мэдэл байдаг. Энэ бол төрийн онцгой эрх мэдэл. Энэ төрийн онцгой эрх мэдлийг хичнээн ухаантай, чадалтай, мундаг бай нэг хүнд ерөөсөө төрөөс итгэж хариуцуулж даалгадаггүй юм байна. Дэлхийн бүх улс орнуудын жишиг тийм байна. Эзэн хаан Чингис л биш юм бол. Тийм учраас бүх улс оронд Мөнгөний бодлогын хороо байгуулаад доод тал нь 5 гишүүнтэй, дээд тал нь арван хэдэн гишүүнтэйгээр хороо байгуулж тухайн хороонд онцгой эрх мэдлийг нь шилжүүлдэг. Нэг хүнд бол өгдөггүй. Энэ бол хамтын удирдлагын зарчим юм. Гүйлгээнд шинээр хэдий хэмжээний мөнгийг нийлүүлэх вэ, хэвлэх вэ гэдэг асуудал бол тэр Мөнгөний бодлогын хороон дээр яригдаж байж гол шийдвэр гарах ёстой. 
 
Тэгэхээр сая одоо оруулсан өөрчлөлтөөр бол бид Төв банкны тухай хуульд өөрчлөлт оруулж Монголбанкны удирдлагад хамтын удирдлагын зарчмыг оруулж ирсэн. Төв банкны Ерөнхийлөгчийн бүрэн эрхийг ихээхэн хэмжээгээр хязгаарласан. Монгол орны эрх ашиг, алс хэтийн ирээдүй, хувь заяагаа бодох юм бол ингэхээс өөр арга байхгүй. Тэгэхээр энэ бол одоо маш зөв шийдвэр болсон гэж үзэж байна. 
 
Гэхдээ харамсалтай нь. Харамсалтай нь ч одоо юу байх вэ. Үнэхээр энд 4 сарын 01-нээс хууль эхэлж үйлчилсэн. Хууль үйлчлээд 2 сар л болж байна. Энэ хугацаанд одоо бид тэр шинээр байгуулагдсан Мөнгөний бодлогын хороогоо хуралдуулж амжаагүй байна. Саяхнаас гишүүд нь томилогдож дууссан. Дараа долоо хоногоос бид энэ Мөнгөний бодлогын хорооныхоо анхны хуралдааныг хийхээр бид ингээд төлөвлөөд ажиллаж байна. Хяналт, шалгалтын хороо гэж бас байгуулагдсан. Хяналт, шалгалтын хороо нэг удаа хуралдсан байгаа. 
 
Тэгэхээр бид бол одоо цаашдаа энэ Төв банкны тухай хууль, Банкны тухай хуулийг шинээр боловсруулах явдал ч зүйтэй юм байна гэдэг ийм дүгнэлтийг хийж байгаа. Яагаад гэвэл бид одоо саяны хуулийн өөрчлөлтөөр Төв банкны үндсэн зорилт бусад бүх улс орнуудад үнийн тогтвортой байдал гэдэг ийм зорилттой байдаг юм байна. Энэ зорилтыг оруулж ирсэн боловч манай Их Хурлын гишүүд ярилцаж байгаад цаг нь жаахан эрт байна гэж үзсэн. Төгрөгийн тогтвортой байдал гэдэг Монголбанкны зорилт бол хэвээр үлдсэн. 
 
Тэгэхээр энэ асуудлуудыг бид нар судалж үзэж байна. Шинэ хуулийн төсөл боловсруулах ажил бол хэрэг дээрээ эхэлсэн. Ажлын хэсэг гараад одоо явагдаж байна. Тэгээд чадвал бид энэ хуулийг одоо энэ одоогийн Улсын Их Хурлын бүрэн эрхийн хугацаанд боловсруулж дуусаад одоогийн Улсын Их Хурлын бүрэн эрхийн хугацаанд Улсын Их Хуралд одоо өргөн барьж хэлэлцүүлэх нь зүйтэй гэсэн ийм төлөвлөгөөтэйгөөр ажиллаж байгаа юм. Ингэх юм бол одоо бид Төв банкны хараат бус байдал, одоо бусад тулгамдсан асуудлуудыг шийдвэрлэх хууль эрх зүйн орчин бүрдэнэ гэж ингэж хүлээж байгаа. 
 
Д.Дамба-Очир: - М.Оюунчимэг гишүүн асуултаа тавиад явъя. Б.Жавхлан гишүүний нэрийг оруулчихаарай. 
 
М.Оюунчимэг: - Би энэ Монгол Улсын Их Хурлын Эдийн засгийн байнгын хорооны гишүүдийг маш хариуцлагатай зүйлд бас энэ асуудалд хандаасай гэж зорьж байна. Яагаад гэвэл ажлын хэсэг ч гэсэн энэ Ерөнхийлөгчийн мэдээллийг сонсож банк, санхүүгийн талаар бодит байдлаар санал, дүгнэлт гаргахын тулд бүх талын оролцоог одоо мэдээлэл авч нэлээд хариуцлагатай ажилласан. 
 
Тэгээд юун дээрээ илүү их анхаараасай гэж бодож байна вэ гэхээр хоёр зүйл яриад байна л даа. Одоо бүх хүний яриад гараад байна. Одоо 2020-иос 2024 онд гэхэд бид гадаад өрийн төлбөр гэхэд маш ноцтой одоо эрсдэл дагуулж мэдэхээр, болгоомжлол төрүүлэхээр тоонууд байгаа. Ихэнхи өрүүд 2020, 2024 онд төлөгдөх тухай ярьж байна. 27.0 тэрбум долларын хэмжээний өрийн тухай бид нар ингээд яригдаж байна. Нэгдүгээрт. 
 
Тэгэхээр энэ асуудалтай холбоотой. Жишээлбэл, Хятадын Ардын банктай холбоотой гэхээр тэр 1.8 тэрбум доллар буюу 12.0 тэрбум юанийн энэ өрийг өнөөдөр бид 15, 16 хувийн хүүтэй ингээд байж байвал цаашдаа юунд хүрэх вэ. Тэгэхээр энэ дээр түрүүн яг яриад байгаа бид нар ч дүгнэлтдээ оруулаад байгаа тэр улс төр, дипломатын аргаар асуудлыг шийдэх. Энд өөрөө Засгийн газар оролцох хэрэгтэй байна. Сангийн яам, Гадаад харилцааны яам гээд ингээд Засгийн газрын түвшинд оролцох хэрэгтэй байгаа учраас Эдийн засгийн байнгын хороо, Улсын Их Хурлын хариуцлагатай Байнгын хорооны хувьд Засгийн газартаа бас асуудлыг энэ дээр ярих хэрэгтэй болов уу гэж нэгд хэлмээр байна. 
 
Хоёр дахь зүйл нь юу юм бэ гэхээр энэ дээр манайхан их анхаарал хандуулахгүй байгаад байх юм. Сая яриад байна л даа. Хэрэглээний зээл нэлээд хурдацтай өсөөд байна гэдэг чинь одоо манайхан машин, байр, одоо гал тогооны хэрэгсэл гээд иргэн бүр бүгд зээлээр юмаа авч байна. Хэрэглээний жижиг зээлүүд. Энэ нь өөрөө олон улсын санхүүгийн байгууллагууд, одоо энэ манай эдийн засагчид ингэж яриад байгаа байхгүй юу. 2020, 2021 он, 2024 он гэхэд танай иргэн бүхэн зээлтэй болчихоод. Энэ чинь өөрөө харин их аюултай шүү, болгоомж төрүүлээд байгаа гээд байгаа. Тэгэхээр энэ талаар би Монголбанкныхныг бас мэдээлэл өгөөч гэж хэлмээр байна. 
 
Одоо та бүхэн мэдэж байгаа. Малчид маань ХААН банкинд бүх малаа тавиад туугаад сүүлдээ юу болж байлаа бараг. Тэрэн шиг одоо бүх иргэд маань ийм зээлтэй болчихвол энэ дээр бас одоо бодлого, зохицуулалт хэрэг болж магадгүй шүү дээ. Тэгэхээр ийм юм нь нэг анхаараасай гэж ийм хоёр зүйл байгаа нь бол ноцтой шүү гэдгийг хэлмээр байна. 
 
Гурав дахь зүйл нь. Түрүүн бас Т.Аюурсайхан гишүүн дурдлаа. Одоо манай зарим бизнес хүмүүс бас болимоор байна л даа. Улс орныг 3, 4 их наяд төгрөгийн өрөнд оруулчихсан. Тэгээд энэ нь бол хууль бус үйл ажиллагаа хийчихсэн. Мөнгө хэвлээд гаргачихсан. Тэр нь бүх юмаар тогтоогдоод одоо хариуцлагаа хүлээж эргээд улс орныг өргүй болох хүнийг өнөөдөр мундаг байсан, шилдэг байсан, надад мөнгө өгч байсан гэж яриад байвал одоо буруу л даа. Тэр тусмаа Эдийн засгийн байнгын хорооны гишүүд энэ дээр бас анхааралтай хандвал зүгээр байна гэж хэлмээр байна. 
 
Хамгийн сүүлд гэхээр АСЕМ-ийн сая тэр аудитын дүгнэлтээр хүртэл энэ нотлогдоод гараад ирлээ шүү дээ. Тэгэхээр иймэрхүү юмнууд бүгдээрээ бас хариуцлагатай төрийн түшээ шиг хандаж Эдийн засгийн байнгын хороо нь ч гэсэн энд хариуцлагатай байвал их зүгээр байна гэж би хэлмээр байна. 
 
Тийм учраас энэ Монголбанк Засгийн газар хоорондын уялдааг их сайжруулмаар байна. Ялангуяа Сангийн яамны уялдаа холбоо гээд. Одоо энэ эдийн засгийн өсөлт 17 хувийн хүүтэй байхад тэр Төв банк гэлтгүй өөрөө зээлийн хүү 14, 13 хувийн хүүтэй байсан. 2012 онд. Тэр үед бид нар Засгийн газарт ажилладаг байхад. Тэгээд өнөөдөр бид нар эдийн засгийн өсөлтийг иргэн бүр очуулахын тулд дан ганц Монголбанк биш Сангийн яам, Засгийн газар өөрөө бас хамтарч уялдаатай ажиллах ёстой байгаа юм. Тэгэхээр Эдийн засгийн байнгын хороо, Улсын Их Хурал өөрөө Засгийн газраа, гүйцэтгэх засаглалдаа бас хяналт тавьж шахаж ажиллуулах ёстой гэдэг үүднээс энэ Засгийн газрын мөрийн хөтөлбөр дээр ч, Засгийн газартаа ч гэсэн энэ төсөв, үндсэн чиглэл хэлэлцэх байх үед яг энэ асуудлыг нарийн тавьж шахмаар байна. Ингэж байж энэ явна. 
 
Бид өмнө нь ч гэсэн тэр Оросын өр тэглэхэд Ерөнхий сайд нь өөрөө бүх сайд нартайгаа очиж байж бараг тэглэж, баяр наадам хийж байсныг түүх мартаагүй шүү дээ. Тэгэхээр яг энэ шиг энэ асуудлуудад хариуцлагатай хандах хэрэгтэй байна гэж хэлмээр байна. 
 
Тэгээд тэр хэрэглээний зээл дээр ялангуяа асуудалд тодорхой хариулт өгөх хэрэгтэй байна гэж хэлмээр байна. Нөгөө нэг зүйл нь ганц Оюу Толгой биш ер нь энэ гадаадын хөрөнгө оруулалттай компаниудын гадаад мөнгөн гуйвуулга, гадаадад эзэмшиж байгаа үл хөдлөх…/минут дуусав/
 
Д.Дамба-Очир: - М.Оюунчимэг гишүүнд 1 минут өгье. 
 
М.Оюунчимэг: - Ер нь нөгөө хяналтдаа авах тухай асуудлууд манайд энэ хууль эрх зүйн хувьд бололцоотой байгаа юм уу, үгүй юу? Энэ дээр бас нэг тодорхой хариулт өгөөч гэж хэлмээр байна. 
 
Одоо яриад байна л даа. Бид валютын нөөц 3 тэрбум доллар гэдэг нь Хятадын своп хэлэлцээртэй л холбоотой гээд янз бүрээр тайлбарлах хүн ч байна. Тэгвэл валютын нөөц өнөөдөр энд хүрэхэд Монголбанкны өөрийн оролцоо юу байсан юм бэ? Хэдэн тонн алт өнөөдөр та бүхэн энэ валютын нөөцийг бүрдүүлэхэд хүлээж авав. Манай энэ алтаа бид яг хяналтдаа бүрэн авч чадаж байна уу, үгүй юу? Зарим нь бол одоо молибден нэрээр алт зэсээ нуугаад гаргаад байгаа, нүүрс дотор алт гаргаад байгаа гээд л янз бүрийн мэдээллүүд байгаад байх юм. 
 
Тэгэхээр Гаалийн ерөнхий газартаа, Сангийн яамтай Төв банк маань энэ хяналт шалгалт тал дээр тэр биднээс далдуур юм гарч байгаа, үгүйг мэдэх хянах чадвар байна уу? Гаалийн ерөнхий газар та нартай мэдээллээ хэр хуваалцаж байна. Энэ бүх юмнуудыг бид өөрсдөө сайн мэдээлэлдээ авч хамтарч ажиллах хэрэгтэй байна. Ялангуяа энэ дээр Эдийн засгийн байнгын хороо ч гэсэн хариуцлагатай ажиллаж хамтрах хэрэгтэй байна. 
 
Д.Дамба-Очир: - Эдийн засгийн байнгын хороо хариуцлагатай ажил л гээд байх юм. Юу гэсэн үг юм энэ чинь. Эдийн засгийн байнгын хороо хэлэлцдэг асуудлуудаа хэлэлцээд явж байгаа шүү дээ. Байсхийгээд Эдийн засгийн хороо хариуцлагатай ажиллах хэрэгтэй гээд. Үгүй. Харин тийм учраас чи ярих юм нь дээрээ бас бодож бай. 
 
2 номер асуултад хариулт өгье. 
 
Н.Баяртсайхан: - Зээлтэй холбоотой асуултад энд хариулъя. Бусдыг нь би хариулъя даа. Б.Баярдаваа. 
 
Д.Дамба-Очир: - 3 номер. Б.Баярдаваа. 
 
Б.Баярдаваа: - М.Оюунчимэг гишүүний асуусан хэрэглээний зээлтэй холбоотой асуултад хариулъя. Мөнгөний бодлогын газрын захирал Б.Баярдаваа байна. 
 
2018 оны 4 дүгээр сарын байдлаар нийт зээлийн өрийн үлдэгдлийн хэмжээ 14.3, 14.4 орчим их наяд төгрөг байгаа. 14.4. Ойролцоогоор бол. Үүнээс хэрэглээний зээл нь 7.1 их наяд. Иргэдийн зээл. 7.1 нь болохоор зэрэг аж ахуйн нэгж, хувийн секторт очиж байгаа зээл. 
 
Ингээд зээлийн бүтцийг харах юм бол маш том зээлийн багц өөрөө иргэдийн зээл хэлбэрээр эдийн засаг руу гарч байгаа. Нэг талаасаа энэ сайн. Нөгөө талаасаа бас хэтрэх юм бол муу. Нэг талаасаа сайн гэдэг нь юу вэ гэхээр зэрэг энэ хэмжээгээр санхүүгийн зах зээл дээрээс санхүүгийн энэ зээлийн бүтээгдэхүүн иргэдэд бол очиж чадаж байна гэсэн үг. Энийг бид нар нөгөө санхүүгийн хүртээмж гэж ярьдаг. За зарим улс орнуудын хувьд бол энэ санхүүгийн хүртээмжийг яаж нэмэгдүүлэх вэ гэдэг нь өөрөө маш чухал толгойн өвчин болсон ийм улс орнууд байдаг. Манай улс орны хувьд бол энэ хүндрэл бэрхшээлийг бол харьцангуй гайгүй давсан. Хөдөө байж байгаа иргэн, малчин, бүх хүн бол данстай, санхүүгийн гүйлгээ хийж чаддаг, зээл авч чаддаг ийм байдалтай байгаа. 
 
Нөгөө талаасаа энэ цаашаа хэтрэх юм бол яг түрүүн М.Оюунчимэг гишүүн хэлсэн. Хурдтай өсөөд байх юм бол муу гэдэг нь өөрөө юу гэсэн үг вэ гэхээр иргэд өөрөө өрийн дарамтад орно гэсэн үг. Иргэд өрийн дарамтад ороход энэ өөрөө ямар асуудалтай вэ гэхээр зэрэг одоо бид бүхэн мэдэж байгаа. Арилжааны банкуудаас гарч байгаа зээл бол сарын орлогынхоо зарим тохиолдолд тэтгэврийн зээл бол 100 хувь зээлэндээ төлж байгаа. Зарим хэрэглээний зээл бол 70, 80 хувиар ингэж сарын орлогоо бол сарын зээлийн төлбөртөө төлж байгаа. 
 
Тэгээд хугацаа ингээд яваад эхлэхээр зэрэг арилжааны банкууд дээр хугацааг нь сунгах замаар тэдгээрийн зээлийг нь нэмэгдүүлдэг. Нөгөө талаасаа энэ нь өөрөө эргээд ямар сөрөг нөлөөтэй вэ гэхээр зэрэг хүн өөрөө ажлын байр бий болж тэр хэрэглээг нь нэмэгдүүлэхээсээ илүү өрөөр энэ нь бол нэмэгдээд байгаа талаар нэг сул тал нь байгаа. 
 
Хоёрдугаарт, санхүүгийн нэг системийг харах юм бол энэ нь өөрөө аж ахуйн нэгж, бизнес, ажлын байрыг нэмэгдүүлэх санхүүгийн нөөц боломжийг иргэдийн хэрэглээний зээл байдлаар ингэж ашиглаад байгаа нь өөрөө бас нөгөө нэг түрүүн Ж.Ганбаатар гишүүн ч бас асууж байсан. Аж ахуйн нэгж, бизнесийн зээлүүд дээр бизнес дээр бол эргэлтийн хөрөнгө, тэр хөрөнгө оруулалтын зээлүүд очихгүй байгаагийн бас нэг ийм том шалтгаан байгаад байгаа. Энийг бол Монголбанк бол судалгаа хийгээд харж байгаа. Цааш нь бол хэтрүүлэхгүй байх ийм бодлогын арга хэмжээ авахаар төлөвлөөд ажиллаж байгаа. 
 
Д.Дамба-Очир: - 2 номер хариулъя. 
 
Н.Баяртсайхан: - За баярлалаа. М.Оюунчимэг гишүүн валютын нөөцийг нэмэгдүүлэхэд Монголбанкны оролцоо ер нь юу байв гэж асууж байна. Маш чухал асуулт. 
 
Тэгэхээр бид бол үнэхээр энэ валютын нөөцийг нэмэгдүүлэх явдал бол хангалттай хэмжээний валютын нөөцтэй байх явдал бол улс орны эдийн засгийн аюулгүй байдал, тусгаар тогтнолын баталгаа гэдэг ийм үзэл баримтлалтай бид болсон. Хангалттай хэмжээний валютын нөөцтэй байх явдал бол улс орны эдийн засгийн аюулгүй байдал, тусгаар тогтнолын баталгаа гэж явдаг. 
 
Тэгэхээр бид бол валютын нөөцийг нэмэгдүүлэхийг одоо чухал зорилт болгож одоо ажиллалаа. Яагаад гэвэл энэ зээлжих зэрэглэл тогтоодог дэлхийн хэд хэдэн том компани байна. Тэр компаниудын ерөөсөө хамгийн гол үзүүлэлт бол тухайн улс орны валютын нөөц хэд вэ гэдгийг л харж байна. Хамгийн гол үзүүлэлт. Тэгэхээр бид зээлжих зэрэглэлээ нэмэгдүүлэхийн тулд валютын нөөцөө л нэмэхээс өөр арга байхгүй. Зээлжих зэрэглэл буугаад эхлэх юм бол санхүүгийн одоо зардал өртгүүд бол улам нэмэгдэнэ. 
 
Намайг энэ ажил авахад Монгол Улс 3 сарын импорттой тэнцэх хэмжээний валютын нөөцтэй байсан. Одоо 8.4 сарын импорттой тэнцэх хэмжээний валютын нөөцтэй болчихоод байна. Чадвал энэ 2018 онд багтаагаад ядаж 1 жилийн импорттой тэнцэх хэмжээний валютын нөөцтэй болох юмсан гэдэг ийм зорилтыг тавиад ажиллаж байна. 
 
Валютын нөөцөө нэмэхийн тулд яасан бэ гэвэл бид юуны өмнө одоо олон улсын тэр банк, санхүүгийн байгууллагуудтай Өргөтгөсөн санхүүжилтийн хөтөлбөрийн хүрээнд орж ирэх мөнгүүдийг нь нэлээд одоо амжилттай хэлэлцээр хийж цуглуулж авсан. Өнгөрсөн жил бол нийтдээ 546.0 сая америк доллар хандивлагч улс орнуудаас орж ирсэн байгаа. Энэ бол гаднаас орж ирсэн мөнгө. 
 
Дээр нь Хятадын Ардын банктай байгуулсан своп хэлцлийн хугацаа 2017 оны 7 сарын 21-ний өдөр дуусаж байсан. Бас одоо нэлээд удаан хугацааны хэлэлцээрийн үр дүнд ямар ч гэсэн энэ своп хэлцлээ 3 жилээр бид 2020 он хүртэл сунгаж чадлаа. Хятадын своп хэлцлийн мөнгө чинь бас манай валютын нөөцөд орчихсон явж байгаа шүү дээ. 
 
Гуравдугаарт, алт гэдэг аяныг өрнүүлж 20.3 тонн алтыг өнгөрсөн 2017 онд худалдаж авсан. Ингэснээр 740.0 сая доллароор Монгол Улсын валютын нөөц нэмэгдсэн. Ийм ийм одоо арга хэмжээнүүдийг авч хэрэгжүүлсний үр дүнд валютын нөөцөө бид одоо ингэж нэмэгдүүлж чадлаа. 
 
Тэгээд байдлыг харахад одоо бид нарын хувьд энэ алтныхаа худалдан авалтыг сайжруулах үнэхээр том хэрэгцээ байна. Тийм учраас Монголбанк өнөөдрөөс эхлээд дахиад шинэ аян өрнүүлж байгаа. Бас алттай холбоотой. Эх орны алтыг эрдэнэсийн сантай гэдэг нэртэй аян өрнүүлж байгаа. 
 
Тэгэхээр бидний одоо тавьж байгаа зорилт бол энэ 2017 онд хүрсэн түвшнөөсөө 2018 онд давж гарах. Ингэснээр одоо валютын нөөцийг доор хаяж 700, 800 сая доллароор өөрсдөө нэмэгдүүлэх. Монголбанк алтыг худалдаж аваад өөрсдөө одоо нэмэгдүүлэх ийм алхам хийж эхэлж байна. Тэгэхээр энэ бүгдийн үр дүн гарах байх гэж одоо найдаж байна. Бид бол ер нь чармайж хичээж зүтгэж байгаа шүү. 
 
Д.Дамба-Очир: - Монголбанк хоёр юм бэлтгээдэхээч. Үнэт цаас бол Монголбанк гаргаад байгаа юм билээ. Сүүлийн хагас жилийн хугацаанд хэр их хэмжээний үнэт цаас гарсан юм бэ? Гаргасан юм байна уу? Нэгдүгээрт. 
 
Хоёрдугаарт, мөнгө хэвлэж гаргаж байгаа. Хичнээн хэмжээний мөнгө төгрөг хэвлэж гаргаж байна вэ? Яагаад би хэлэх гээд байгаа вэ гэхээр Б.Дэлгэрсайхан гишүүн, манай Ж.Ганбаатар гишүүний яриад байгаа бас арилжааны банкууд аж ахуйн нэгжүүдэд зээл олгох асуудал бол аягүй чухал байгаа байхгүй юу. Тийм учраас би зүгээр Монголбанк бол энэ үнэт цаас давхар бас гаргаж татаж аваад байж болмооргүй байна гэж би хэлэх гээд байгаа юм. Яагаад вэ гэхээр Сангийн яам бол сүүлийн үед бол үнэт цаас гаргахгүй байгаа. Тийм учраас Монголбанк ийм их хэмжээний мэдээлэл өгөөдөхөөрэй гэж хэлэх гэсэн юм. Б.Жавхлан гишүүн асуултаа тавиад явъя. 
 
Б.Жавхлан: - За баярлалаа. Тэгээд Монголбанкныхны тайланг сонслоо. Тэгээд амжилт хүсье. Сайн ажиллаарай. 
 
Хоёр тодруулах зүйл байна. Сая алт гээд их чухал сэдэв хөндөгдлөө. Тэр талаар зүгээр тодруулах гэсэн юм. Манай Монгол Улсын хувьд бол энэ валютын нөөцийн бодлого дээр нэг том онцлогтой. Тэр нь юу вэ гэвэл бид нар газрын хөрсөө ухаад газрын баялгаараа нөөцөө нэмэгдүүлчихдэг. Валютынхаа нөөцийг нэмэгдүүлчихдэг ийм онцлогтой улс. Алт олборлодог улс. 
 
Алт олборлодог улсын аливаа Төв банкууд бол ийм алтны үйлдвэрлэлийн ийм бүтэн системтэй байх ийм мөнхийн зорилго үе үеийн стратегитэй байдаг. Манай орны хувьд онцлог. Одоогоор ямар ийм статустай болчихоод байгаа вэ гэхээр энэ олон жилийн хугацаанд бид ямар ч байсан алтаа бол олборлож чаддаг болсон. За үйлдвэрлэлийн процесс дээр одоо бид нар сорьцоороо ямар ч байсан сорьцоо тавиулчихаж байна. Төв банк нөөцөндөө авчихаж байна. Нөөцийн бодлогоо ингээд үргэлжлүүлж байна. Энэ дээр ганц одоо дутуу цоорхой байгаа нэг цэг нь бол энэ алт цэвэршүүлэх алхам. Алт цэвэршүүлэх алхам байгаа. 
 
Аливаа алт олборлодог улсууд, бие даасан ийм улсууд Төв банкны нөөцийн бодлого дотроо энэ алтаа өөрсдөө цэвэршүүлдэг байх нь бол үндэсний аюулгүй байдал, ялангуяа энэ нөөцийн аюулгүй байдал дээр бол маш чухал тийм стратегийн ач холбогдол бүхий ийм бодлого байх ёстой. Хараахан зүгээр харамсалтай нь энэ 30 жилийн хугацаанд, бид Төв банктай болсон энэ 30 жилийн хугацаанд алт цэвэршүүлэх энэ процессынхоо юмыг бол гүйцээж чадаагүй байгаа. Зүгээр энэ бодлого дээр одоогийн Төв банкны удирдлагууд маань ямар бодлого, стратегитэй байна вэ? 
 
Зүгээр миний бодлоор ийм алт цэвэршүүлэх ийм процесстойгоо болох юм бол яах вэ тэр нөгөө “good delivery”-ээ авах тэр нэг 5 жилийн хугацааны үйл ажиллагааны зардал бол маш жижигхэн асуудал. Маш жижигхэн асуудал. Хэрвээ бид одоо үндэсний ийм алтны бүтэн системтэй болж чадах юм бол одоо ерөөсөө алт экспортлох бүх нүх сувгийг бүр хуулиараа хориглоод. Одоо бол экспорт нээлттэй байгаа шүү дээ. Нээлттэй байгаа. Зүгээр яах вэ гаалийн мэдүүлэг дээр 2010 оноос хойш байхгүй байгаа боловч ойрын хугацаанд бас юу ч болоо билээ, юу ч тохиолдохыг бид нар урьдчилж хэлж мэдэхгүй. За яах вэ хил зөрчсөн тэр алт экспортууд яваад байгаа гэдгийг бол хүн болгон ярьдаг. Гэсэн ч одоо бид нарын гар дээр бол албан ёсны тоо байхгүй байгаа. Тэгэхээр цаашдаа энэ талаар ер нь ямар бодлоготой байна вэ гэдгийгээ нэг хэлж танилцуулаачээ. 
 
Хоёрдугаарт, энэ банкны өөрийн хөрөнгийн хуультай холбоотой юм асууж болох уу? Энэ чинь нөгөө нууцаар өргөн барьсан учраас болохгүй юу? Дараа нь ярья. 
 
Д.Дамба-Очир: - Одоо энэний дараа 4 дүгээрт нь байгаа. Хэлэлцэх байгаа юм.
 
Б.Жавхлан: - Аан. Тийм үү? За за. За тэгвэл энэ талаар сонсъё. 
 
Д.Дамба-Очир: - 2 номер хариулах уу? 
 
Н.Баяртсайхан: - За баярлалаа. Одоо байдал ямархуу байгаа вэ гэдгийг Б.Жавхлан гишүүн Монголбанкны Тэргүүн дэд Ерөнхийлөгчөөр ажиллаж байсан хүн бол маш сайн мэдэж байгаа. 
 
Монголбанк бол алтны компаниудаас алтыг худалдаж авдаг. Авсан алтаа Швейцарийн “Heraeus” гэдэг компанид аваачиж цэвэршүүлдэг. Бид нэг унци алтыг 1.3 доллароор цэвэршүүлж байгаа. Тэгээд 1.3 доллар дотор тээвэрлэлт, хадгалалт, даатгал, цэвэршүүлэлт бүгд нийлээд 1.3 доллароор бид нэг унци алтыг цэвэршүүлж байгаа. 
 
Цэвэршүүлсэн алтаа Английн Төв банкинд худалддаг. Английн Төв банкнаас орж ирсэн мөнгө бол Монгол Улсын валютын нөөцийг нэмэгдүүлээд ингээд явчихдаг. Өнөөдрийн энэ явж байгаа схем бол ийм байгаа. 
 
Тэгэхээр одоо цаашдаа бид бол алтны үйлдвэр Монгол Улсад хэрвээ алтны үйлдвэр баригдаж байгуулагдана гэх юм бол бид бол энийг дэмжинэ. Ганцхан зүйл байгаа тэр дээр. За яах вэ одоо тэр нэг унцийг 1.3 доллараар цэвэршүүлж байгаа. Энэ шинэ үйлдвэр баригдах юм бол зүгээр манай хөрш зэргэлдээ орнуудад ингээд аваад үзэхэд 5-аас 7 доллароор нэг унцийг цэвэршүүлж байх шиг байгаа юм. Өртөг зардлын асуудлыг ярьдаггүй юмаа гэхэд бол ганцхан асуудал энэ дээр гарч ирж байна. Тэр нь юу вэ гэхээр Лондонгийн металлын биржээс тэр алт цэвэршүүлэлтийн олон улсын сертификат авсан компаниар цэвэршүүлсэн алтыг энэ бусад орны Төв банкууд худалдаж авч байна. 
 
Хэрвээ одоо Монголд шинээр алтны үйлдвэр баригдлаа гэж бодоход тэр үйлдвэр доор хаяж 5 жил үйл ажиллагаа явуулж байж тэр олон улсын хэмжээний сертификатыг авдаг юм байна. Тэгэхээр энэ 5 жилийн хугацаанд бид тэр одоо Монголд шинээр байгуулагдсан алтны үйлдвэр алтаа цэвэршүүллээ ч гэсэн бидний цэвэршүүлсэн алтыг тэр олон улсын сертификатгүй учраас бусад орны Төв банкууд одоо худалдаж авах дээр нэлээд асуудал гарах гээд байгаа юм. Тийм учраас бидэнд одоо хоёрхон хувилбар л үлдэж байна. Нэг бол Монголынхоо алтны үйлдвэрээр цэвэршүүлээд тэр цэвэршүүлсэн алтаа дахиж одоо өөр газар аваачиж хоёр дахь цэвэршүүлэлт хийж байж олон улсын зах зээл дээр гаргаж зарах. Хоёр дахь хувилбар нь бол анх тэр үйлдвэрийг барихдаа ерөөсөө энэ олон улсын өнөөдөр үйл ажиллагаа явуулж байгаа 20 орчим томоохон тэр олон улсын сертификат авсан тэр “good delivery” гэж сая та ярилаа. Тийм сертификаттай үйлдвэрүүд байна. Тэдгээр үйлдвэрүүдийн салбарыг Монгол Улсад барьж байгуулах. Анхнаасаа төсөл хөтөлбөрөө бол нэлээд орчин үеийн түвшинд хийж тэр үйлдвэрийг анхнаас нь барьж байгуулах. Тэдгээр компаниудын салбарыг Монголд оруулж ирэх ийм хувилбар байж болох юм болов уу гэж одоо бид бодож байгаа. 
 
Ерөнхийдөө бол алтны үйлдвэртэй болох явдал бол Монгол Улсад чухал. Цаашдаа алтны үйлдвэрлэл нэлээд өсөж нэмэгдэнэ гэсэн ийм тооцоо судалгаа бид нар хийчихээд байгаа юм. 
 
Д.Дамба-Очир: - Гишүүд асуулт асууж, хариулт авлаа. Бас саналууд ч хэлчих шиг боллоо. Үг хэлэх гишүүн байна уу? Ж.Ганбаатар гишүүнээр тасалъя. Д.Тэрбишдагва гишүүн үгээ хэлээд явъя. 
 
Д.Тэрбишдагва: - Энэ хэлэлцэж байгаа асуудалтай холбогдуулаад бид Монголбанк Засгийн газар хоёрын хоорондын. Нэгдүгээрт, уялдаа холбоо. Нөгөө талаас ялгаа хоёрыг нь салгахгүй бол Монголбанк нөгөө мөнгө ярьдаг учраас Засгийн газрын бодлоготой бүх асуудлуудыг Монголбанктай бас холбож ярих ч юм байна, ярихгүй ч юм байна л даа. 
 
Тийм учраас энэ дээр нэлээн жаахан анхаарч ажиллахгүй бол нэг жаахан нэг ажил хийж байгаа хүмүүс гэдэг юм уу, нэг жаахан ингээд ажлыг нь шалгаад, дүгнэлт гаргахаар бол яг тэр газар дээр нь фокуслоод. Ер нь Монгол Улсын өнөөдрийн нөгөө макро эдийн засгийн том түвшингийн юм болон Засгийн газрын бусад байгууллагатай холбоотой маш олон асуудлыг ярьж байна. Түүний нэг жишээ бол одоо уг нь бол энэ гадаадын хөрөнгө оруулалттай том компаниуд валютыг Монголбанкаар. Монгол биш ерөөсөө арилжааны банкуудаар дамжуулах эрх зүйн орчин бол байгаа шүү дээ. Хэлэлцээрийнхээ явцад буруу хэлэлцээр хийгээд л. Тэгээд нөгөө гаднын том хөрөнгө оруулагч нарын аманд нь ороод нөгөө хөрөнгө оруулалтынхаа гэрээн дээр тэр дээр нь тусгаж өгчихөөд байгаа байхгүй юу даа. 
 
Тэгэхээр одоо уг нь бол цаашдаа энэ хэлэлцээрүүд энэ тэр дээрээ Монгол Улс л гэж байгаа юм бол, хэлэлцээр хийж байгаа л юм бол, Монгол Улсын баялгийг авч байгаа л юм бол Монголын арилжааны банкуудаар дамжуулах ёстой. Тэгж л явах ёстой. 
 
Тэгээд одоо бол аргаа барагдаад сая энэ Н.Баяртсайхан Ерөнхийлөгчийн хэлж байгаа тэр одоо энэ хууль санаачлах талаар бол би Улсын Их Хурлын чуулган дээр хэлж байсан юм. Арилжааны банкуудад итгэхгүй юм бол ядаж Монгол төрийн, Монгол Улсын банкинд итгээч. Тийм учраас Монголбанкаар дамжуулах арга байна уу гэдгийг нэг үзээч гэж ярьж байсан. Тэрний дагуу Монголбанк бол яах вэ зүгээр ёстой би ч яах билээ, чи ч яах билээ гэсэн үүднээс энэ хуулийн төсөл оруулж ирэхийг бол зөвшөөрч байгаа юм байна л даа. Тэгэхээр энийг бол хууль санаачлагчдыг бол бид энэ дээр одоо анхаарах ёстой гэсэн нэгдүгээр зүйл байна. 
 
Хоёрт нь бол тэр своп хэлэлцээртэй холбоотой асуудал дээр би түрүүн асуултдаа бараг саналаа хэлсэндээ. Улс төр, дипломатын аргаар аль болохоор одоо энийг шийдвэрлүүлэх. Энэ чинь одоо бүр төлөхгүй юмаа гэхэд хүүг нь хөнгөвчлүүлэх тийм аргууд бий шүү дээ. Тэгэхээр бол энэ дээр бол манай энэ Засгийн газар ер нь төрийн гурван өндөрлөгийн хэмжээнд энийгээ нэг яриад улс төр бизнесийнхээ яриа хэлэлцээрийг хийхгүй юм уу? Тэгэхгүй бол 1.8, 1.9 тэрбум долларын своп хэлэлцээрээр одоо тэр чинь 15.0 хувийн хүүтэй. Тэгээд тэрийгээ Монголбанкинд нөөц болж хадгалаад байна шүү дээ. Хүүтэй зээлээд. 
 
Тийм учраас энэ дээр бол даруй бид нэг хийх приоритетийн асуудал гэж юмнууд байна л даа. Энэний хамгийн нэг чухал хийх ёстой асуудал чинь энэ биш юм уу гэж бодож байна. 
 
Энэ дахин хөрөнгөжүүлэх асуудал энэ тэрийг бол ер нь хаалттай хуралдаанаар хэлэлцмээргүй л байгаа юм л даа. Дахин хөрөнгөжилтийн асуудал энэ тэрийг ярихгүй бол одоо болохгүй байгаа. Тэгэхдээ бид нэгэнтээ хаалттай хуралдаанаар хэлэлцэж байгаа учраас энэ асуудлаар бол би өөрийнхөө байр суурийг хаалттай хуралдаанаар хэлсэн. Цаашдаа энэ асуудал дээр бол бас тодорхой хэмжээгээр ил тод ярихгүй бол хаалттай байх тусмаа хардлага, сэрдлэг их болж гардаг шүү. Тийм учраас энийг бол ер нь цаашдаа энэ хаанаас ийм юм оруулаад ирээд байгаа юм. 
 
Тэгэхээр энэ чинь яг дахин хөрөнгөжүүлэх асуудал чинь бол Монголбанк дахин хөрөнгөжүүлэх гэдгийг одоо Олон Улсын Валютын Сан яриад байгаа. Эцсийн баталгааг нь, мөнгийг нь бол Засгийн газар баталгаа гаргаж л өгнө гэж би ингэж ойлгоод байгаа шүү дээ. Тийм учраас энэ Засгийн газар, Монголбанк хоёрын хэн нь одоо энэ хөрөнгөжүүлэх асуудлыг цаашдаа хаанаас мөнгө гаргах гэдэг дээр хүртэл ярихгүй бол болохгүй л дээ. 
 
Төгсгөлд нь бол энэ Хөрөнгө оруулалтын банкны асуудал…/минут дуусав/
 
Д.Дамба-Очир: - Б.Дэлгэрсайхан гишүүн үгээ хэлье. 
 
Б.Дэлгэрсайхан: - Энэ 2018 онд дэлхийн эдийн засгийн өсөлт 4 хувьтай байна гэж яриад байгаа юм. Олон Улсын Валютын Сан ч гэсэн, Дэлхийн банк ч гэсэн. Бид үүнийг цаашид яаж ашиглах юм бэ гэдэг асуудал бас бодож үзээчээ. 
 
Ер нь бол Монголбанк. Сая Д.Тэрбишдагва гишүүн хэллээ л дээ. Ер нь Монголбанкны Ерөнхийлөгч бол нэлээн том эрх дархтай. Тэр ч утгаараа бас сайн менежер байх. Тэгээд одоо та бол одоо энэ дэлхийгээр явж хямд хүүтэй мөнгө олж энэ өндөр хүүтэй зээлээ хямд хүүтэй зээлээр одоо сольж хаагаад явах ёстой юм уу гэж би ойлгож байгаа. 
 
Зүгээр сая одоо Н.Золжаргалыг магтсан биш одоо гишүүд дайрч л байна л даа. Н.Золжаргалд бол сайн ч юм бий, муу ч юм бий. Хийсэн юм байгаа шүү дээ. Бүх юмыг үгүйсгэж бас харлуулж болохгүй шүү. Ер нь бол манайхны нэг араншин. Өмнөх рүүгээ дандаа чичлээд дайрдаг. Би бол Н.Золжаргал Ерөнхийлөгчийг байхад нэг ч төгрөгийн зээл аваагүй ээ. Хардах, сэрдэх юм байдаг л байх. Тэгэхдээ бас хэмжээ хязгаар байх хэрэгтэй шүү дээ. Бүх юм нь дээр энэ харддаг, сэрддэгээ болимоор юм. Намайг зээл авсан гээд тогтоочихсон юм уу. Аан за. 
 
Гэхдээ шүүхийн шийдвэр гараагүй байхад хэнийг ч гэм буруутайд тооцдоггүй биз дээ, Авираа. За яах вэ. Би яриад дуусчихъя. Дараа нь ярина шүү дээ та нар. Ер нь О.Чулуунбат талийгаач Ерөнхийлөгч байхдаа ч гэсэн муу хэлүүлээд л явдаг байсан. Бүгдээрээ л мэдэж байгаа. Би бол тэр үед зүгээр хөндлөнгөөс хардаг байсан. Тухайн үедээ бол том компаниудад бол гаднаас мөнгө босгож өгдөг л байсан шүү дээ. Тэгж байж л энэ Монголын том компаниуд чинь босож ирж бас өнөөдөр татвар түрээсээ төлөөд энэ одоо Монголд бас өөрийнхөө үүргийг биелүүлээд явж байгаа шүү дээ. За ойлгож байна. 
 
Тийм учраас би Монголбанкны Ерөнхийлөгчийн саяын хэлсэн 3 тэрбум ам.долларыг их мөнгө биш ээ гэдгийг бол бүгдээрээ ойлгож байгаа. Гэхдээ бол одоо зүгээр би бол мөнгийг хадгалаад байх нь чухал биш. Одоо нөгөө Тунгалаг Тамирын Итгэлт баян шиг одоо бас нэг хөдөлгөөд байх нь хэрэгтэй юм болов уу гэдэг утгаар л хэлсэн юм. Тэгээд ч 2018, 2019 онд бол Монголд бол хангалттай валют орж ирнэ. Бид бол юмыг бас өөдрөгөөр харах ёстой шүү дээ. 
 
Тэгэхээр угтуулж бас мөнгөний тэлэлтийн бодлогоо бас яаж явуулах юм бэ. Энийг бас нэг бодож үзээч. Тэгээд одоо энэ нэг том төслүүд явна гээд байгаа. Тэгээд энэ том төслүүд явуулахад чинь мөнгө хэрэгтэй шүү дээ. Энэ дээр бас бид нар бүгдээрээ л бас бодолцох хэрэгтэй шүү дээ. Энэ дээр бас Монголбанк бас дэмжиж орж ажиллах байх гэж бодож байна. 
 
Ер нь бол одоо ингээд яриад, хадгалаад, суугаад, шүүмжлээд байвал бүгдээрээ л чадна. Юм хийнэ гэдэг чинь бас тийм амархан биш шүү дээ. Тэгээд ингээд цаг алдаад суугаад байх юм уу. Хоёр жил суулаа шүү дээ. Юм хийхэд чинь мөнгө хэрэгтэй шүү дээ. Энийгээ бас бүгдээрээ бас аль аль талдаа зөв ойлгож явах хэрэгтэй байх гэж бодож байна. 
 
Д.Дамба-Очир: - М.Оюунчимэг гишүүн үгээ хэлье. 
 
М.Оюунчимэг: - Түрүүний миний хэлээд байгаа Эдийн засгийн байнгын хороо бас сайн ажиллах гэдэг нь гол санаа нь саяын энэ хэлж байгаа байхгүй юу. Бид Засгийн газраа шахаж энэ дээр одоо зээлийн хүүг бууруулах стратеги төлөвлөгөөгөө боловсруулаад оруулаад ир ээ гэж үүрэг өгсөн. Энэ стратеги төлөвлөгөөгөө уг нь бэлэн болгосон. Хэзээ язаагүй өгөхөд, танилцуулахад бэлэн гээд байна. Тэрийг татаж авчраад энд бид танилцаад тэгээд С.Эрдэнэ гишүүний өргөн барьсан Зээлийн хүүгийн дээд түвшинг тогтоох. Миний бие Г.Занданшатар гишүүдийн өргөн барьсан энэ Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах гэдгийн 2-т банкны зээлийн хүүгийн хэмжээний дээд хязгаарлалтыг Монголбанк тогтоож болно гээд тэр үед нөгөө Банкны хуультай цуг орж ирлээ гээд унасан шүү дээ. 
 
Энэ бүгдийг нэгтгээд цогцоор нь оруулж ирээд энэ асуудлыг цаг алдалгүй шийдэх тэр том эрх нь Улсын Их Хурлын Эдийн засгийн байнгын хороонд байгаа учраас би Эдийн засгийн байнгын хороо маань Засгийн газраа шахаж Монголбанктайгаа, Сангийн яамтайгаа нийлж байгаад хурдтай ажиллаж эрх мэдлээ сайн эдэлье гэж хэлсэн утгаар юм шүү. Тэрнээс биш одоогийн Эдийн засгийн байнгын хороо муу ажиллаад байна ч гэдэг юм уу, эсвэл удирдлагатай холбоотой огт тийм санаа илэрхийлээгүй гэдгийг энд би хэлчихье гэж бодож байна. Тэнд эмзэг хүлээж авах шаардлагагүй. 
 
Яагаад гэвэл энэ хүмүүс сая яриад байна шүү дээ. Том төслүүд хэрэгжих зээл хэрэгтэй байна. Үнэхээр зээл хэрэгтэй байна. Зээл хэрэгтэй биш зээлийн хүүг бууруулах хэрэгтэй байна. Хуримтлалын буюу хугацааг нь ихэсгэх, нэмэгдүүлэх хэрэгтэй байна. Энэ мэтчилэн санхүүгийн бололцоогоо өргөтгөх хэрэгтэй байгаад байгаа учраас энд хамгийн их шахаж шаардаж ажиллах газар маань Улсын Их Хурлын Эдийн засгийн байнгын хороо. Эдийн засгийн байнгын хороо өөрөө ч чуулган дээр ороод бид энэ асуудлыг Байнгын хороогоороо хэлэлцсэн. Одоо зээлийн хүүг бууруулах стратеги төлөвлөгөөг энэ орж ирж байгаа хуулийн төслүүдтэйгээ нэгтгээд цогцоор нь оруулж ирье гэдэг эрх бидэнд байгаа учраас үүнийгээ хурдан эдэлье. Үүнийгээ гүйцэтгэе гэдэг утгаар асуудалд хандаж хэлж байгаа юм шүү гэдгийг хэлье. 
 
Түүнээс гадна одоо Монголбанк дээр түрүүн бас Л.Болд гишүүний үгэнд дурдагдсан тэр. Бид нар мэдээж тэр том гэрээ хэлэлцээр. Саяын Ардын своп банктай холбоотой юмнуудыг яг энэ том түвшинд Үндэсний аюулгүй байдлын зөвлөлийн түвшинд. Тэгээд бүгдээрээ ярьж байж шийдэхгүй бол энэ өөрөө эргээд валютын нөөцгүй болох хэмжээнд хүрэх аюул бас байгаа гэдгийг энэ үгийн төгсгөлд онцолж хэлмээр байна. Энийг хэлэх хэрэгтэй байна гэж бодож байна. 
 
Нөгөө талаасаа түрүүн хэлж байна. Монголбанк Улсын Их Хурлын Эдийн засгийн байнгын хороо өөрөө бас Монголбанкинд одоо шууд үүрэг даалгавар өгч боломж өгөх тийм эрхтэй. Энэ утгаараа бид нар бас харсан л даа. Одоо онцгой объект. Тэр тусгай бүсийн мөнгө хадгалж байгаа тэр өрөө нь гэсэн чинь үнэхээр арай л дэндүү. Хэзээ мөдгүй нурж унах. Юун аюулгүй байдлын тухай тэнд ярих биш мөөгөнцөрдөөд нөгөө хадгалж байгаа мөнгүүд нь муудаад гарах боломжгүй болох вий. Тийм нөхцөл байгааг хараад би бас харамссан л даа. Энэ том байгууллага өөрөө бас мөнгөний эрх мэдэлтэй байж тэрийгээ засчих, тэрийгээ өөрчлөх тийм эрх мэдэл нь байхгүй. Тэгээд Эдийн засгийн байнгын хорооноос зөвшөөрөл авч байж энэ асуудал шийдэгдэнэ гээд ярьж байна лээ. 
 
Тэгэхээр бид нар иймэрхүү юманд нь ч гэсэн бас бодолцох хэрэгтэй болов уу гэж бодож байгаа. Эсвэл мөнгө хадгалдаг өөр газар бий болгодог юм уу, үгүй юу. Бид нар орж үзээд бас арай л. Би бас тэгж бодоогүй байсан л даа. Тэгэхээр энэ мэтчилэн уялдаа холбоотой ажиллах, хариуцлагатай ажиллах юмнууд их байгааг энд онцолж хэлье. 
 
Түрүүн хэлж байна. Тэр хэрэглээний зээл өөрөө өнөөдөртөө иргэд мөнгөтэй сайн юм шиг боловч хүн бүхэн сүүлдээ зээл, хүү хоёрын нөгөө дарамтад ороод энэ бараг хүнд байдалд орно шүү. Хүн бүхэн зээлтэй болчихоор. Сүүлдээ зээлийг чинь төлөөд өгнө гэсэн тийм юм бид нарт уриалга хэлсэн. Тийм учраас зээл аваад байя гэдэг тийм уриа ч бараг яваад байх шиг байна шүү дээ. Энэ мэтчилэн энэ иргэддээ ч гэсэн хамаагүй энэ зээл. Бүх юмыг зээлээр авч байна. Арилжааны банкуудад энэ бодлогоор энд нь зохицуулалт хийдэг юм уу. Монголбанк эндээ илүү хатуу анхаарах хэрэгтэй байна гэдгийг хэлье. 
 
Хоёр дахь зүйл нь юу юм бэ гэхээр өнөөдөр энэ арилжааны банкууд зээл өгөхдөө барьцаан дээр үндэслээд зээл өгөөд байна л даа. Яг ломбард шиг. Харин ТЭЗҮ буюу тэр үнэлгээ. Тухайн компанийн бизнест нь үнэлгээ хийгээд тэр ТЭЗҮ үнэлгээн дээр нь үндэслэж зээл олгодог олон улсын жишиг байгаад байна. Энэ рүү оруулах тал дээр Монголбанк бас дорвитой ажиллах хэрэгтэй байна гэж хэлье. 
 
Д.Дамба-Очир: - Монголбанк нэг юм анхаараарай. Сангийн яам, Монголбанк хоёрын хоорондын харилцааны асуудлыг Эдийн засгийн байнгын хороо өөр дээрээ оруулж ирж зохицуулдаг, хооронд нь эвлэрүүлдэг тийм газар биш шүү. Тийм юм байхгүй. Тийм учраас ерөөсөө Монголбанк, Сангийн яам ширээний ард сууж байгаад асуудлуудаа шийдэцгээ. 
 
Хоёрдугаарт, 6 сард та нар оруулж ирнэ гэсэн. Нөгөө зээлийн хүү буулгах асуудлыг стратегийн боловсруулсан баримтаа одоо өнөө маргаашгүй оруулж ир. Тэгээд бид нар хэлэлцээд явна. 
 
Б.Баттөмөр гишүүн үг хэлье. 
 
Б.Баттөмөр: - Монгол Улсын өнөөдрийн төлөв байдал, цаашдын төлөвийг бол Н.Баяртсайхан Ерөнхийлөгч маш зөв тодорхойлж орж ирж байна. Энийг одоо би дэмжиж байна. 
 
Уг нь бол манай энэ бүх түвшинд яг ийм тооцоо судалгаатай ярьдаг болбол бас Монгол Улсад, бас Монгол Улсын эдийн засагт өөрчлөлт гарах ийм боломжууд бол байна. Дэлхийн санхүүгийн хямрал, халдварт өвчин, хар салхи гэж одоо ярьдаг. Монголд бол хямрал. Тэгээд дээрээс ган зуд гээд ингээд. Ийм болзошгүй эрсдэлүүд бол их ойрхон байна. Ялангуяа одоо Дэлхийн санхүүгийн хямрал бол их ойрхон байна гэж одоо сануулж байна шүү дээ. 
 
Тэгэхээр энэ эдийн засагт, дэлхийн эдийн засаг өсөж байна. Монголын эдийн засаг өсөж байгаа. Энэ өндөр өсөлтийн дараа үргэлжлээд уналт бий болдог ийм туршлага бол байна шүү дээ. Тэгэхээр сая тэр Н.Баяртсайхан Ерөнхийлөгчийн ярьдаг тэр дэлхийн санхүүгийн хямрал үүсэж болж болзошгүй учраас Монголд энэ санхүүгийн хямрал дахиад үргэлжлэх ийм одоо бас бодит зүйл бий болж болзошгүй. Энд бол бэлтгэлтэй байх ёстой гэдэгтэй санал нэг байна. 
 
Эрсдэлд суурилсан бодлогыг бол манай Монголбанкны маш сайн ярьж байгаа. Уг нь бол Монголд бол энэ эрсдэлийг бол анх нэвтрүүлсэн салбар бол банкны салбар байгаа юм. Хоёр дахь нь бол гаалийн салбар байдаг. Тэгэхээр энэ эрсдэлийнхээ тооцоог бол их сайн зөв хийх ёстой. Энэ эрсдэлээр дамжуулаад Монгол Улсын төрийн зохицуулалтуудыг их зөв хийж байх ёстой юм байгаа юм. Энэ утгаар нь би эрсдэлд суурилсан одоо энэ үйл ажиллагаагаа бас эрчимтэй сайн явуулах шаардлагатай гэж ингэж үзэж байна. 
 
Энэ Санхүүгийн тогтвортой байдлын зөвлөл гээд энэ мөнгөний бодлого, төсвийн бодлого. За тэгээд дээрээсээ банкны салбарын бодлоготой холбоотой. Энэ зөвлөлийн үйл ажиллагааг одоо шинэчлэх шаардлагатай. Энэ одоо би бол сонсохдоо энийг шийдвэр гаргадаггүй гэж сонссон. Шийдвэр гаргадаг юм байна. 
 
Тэгэхээр энэ байгууллагын үйл ажиллагааг шинэчлэх ийм шаардлага бол байна гэж ингэж үзэж байгаа. Тийм. Хөгжилд. Одоо өөрөөр хэлбэл энэ гурван том салбарын уялдааг одоо холбож өгөх ийм шаардлага үүсэж байгаа. 
 
Бид нарын олон, маш их олон ярьж байгаа энэ хөгжлийн асуудлыг хариуцсан төрийн захиргааны төв байгууллагыг байгуулах талаар одоо маш их олон удаа ярьж байгаа. Энэ байгууллага маань бол үндсэндээ энэ сайд маань энэ гурван бодлогыг нэгтгэж зангиддаг ийм л байх шаардлага байгаа юм л даа. Тэгэхээр одоо энэ байгуулж болдоггүй ингээд л яваад байдаг. Энд бол одоо мөнгөний бодлогоо тойрсон бодлогоо энд бол ярьчихаж байна. Сангийн яам болохоор төсвийн орлого, зарлагатай холбоотой бодлогоо ярьчихаж байна. 
 
Ерөнхий том зургаар, том том төсөл хэрэгжүүлэх энэ одоо Монголын хөгжлийн энэ тэнцвэрт байдлыг хангах чиглэлээр гээд ингээд ярихаар ерөөсөө юм яригддаггүй яваад байгаа. Энийг одоо Эдийн засгийн байнгын хороо анхааралдаа авч ажиллах ёстой байх. Би одоо шаардлагатай бол Монгол Улсын Ерөнхий сайдад асуулга тавина. Хууль санаачилъя гэсэн ийм бодолтой байна. 
 
Энэ инфляци 8 хувь байгаа. Монголбанк энийг одоо анхаарч ажиллах ёстой. Эдийн өсөлт 8 хувь, инфляци 8 хувь. Ямар ч хуримтлал үүсэхгүй шүү дээ. Ингээд одоо тэр байдаг байрандаа шаварт суусан машин шиг л ингэж ажиллах нь байна шүү дээ. Тэгэхээр нам инфляцийн төлөө Монголбанк ажиллах ёстой шүү дээ. Эдийн засгийн өндөр өсөлтийг хангаж ажиллах. Дараа нь одоо ханш тогтвортой байх ёстой. Зарим хүмүүст одоо ханш, монгол төгрөгийн ханш унаад гаднаас юань, доллар авчраад зах дээр зарчихаад ажилчдынхаа цалинг нэмэхгүй байгаад байх нь бол одоо сайн байж магадгүй. Тэгэхдээ Монгол Улс гэж байвал энэ ханш бол тогтвортой байх ёстой. Ийм учраас Монголбанк энэ ханшийн тогтвортой байдал, инфляцийг бол барьж ажиллах шаардлагатай гэж ингэж үзэж байгаа юм. 
 
Бие даасан хараат байдлыг бол одоо хангах чиглэлээр хуульд заасан. Бие дааж. Одоо хараат бус байна гэдэг чинь бол юу вэ гэхээр зэрэг би одоо тэнд окопонд орчихоод суугаад байхыг бол хэлэхгүй шүү. Энэ ер нь тийм юм ажиглагдаад байгаа шүү. Сая үндсэн чиглэл, төсвийн хүрээний мэдэгдэл ярихад Монголбанк ерөөсөө огт оролцоогүй. Тэнд нэг 8 хувийн инфляци гээд яваад байдаг. Ийм байдал бол ажиглагдаж байгаа. Бодлогын хүү…/минут дуусав/
 
Д.Дамба-Очир: - Л.Болд гишүүн үгээ хэлье. 
 
Л.Болд: - За тэгэхээр түрүүн хэлж байсан санаагаа үргэлжлүүлмээр байгаа юм л даа. Манайд одоо энэ чөтгөрийн тойрог бол яг үргэлжлэх гээд л байна л даа. Одоо ингээд Их Хурлын гишүүдээс өнөөдөр нэг гишүүн хэлж байна. Тэр валютын нөөц яах вэ. Одоо ингээд энэ мөнгийг чинь ингээд зүгээр одоо хадгалаад байж болохгүй. Одоо нөгөө ямар баяны авдар гэдэг болно. Одоо эргэлтэд оруулъя гээд ингээд эхэлдэг л дээ. Энэ шахалтууд. Энд л би маш их түгшиж байгаа юм. 
 
Одоо ингээд энэ жил ингээд чуулган, Их Хурал үндсэндээ одоо энэ чуулган дуусах гэж байна. Дараагийн чуулганаар тэгээд төсөв, хөрөнгө оруулалт гээд үндсэндээ хэлэлцүүлэг бол ойлгомжтой. 
 
Тэгээд он гараад үндсэндээ сонгуулийн өмнөх жил. Тэгээд одоо эрх баригч намын хувьд бол одоо нөгөө амлалтаа нэхэх ард түмний хөдөлгөөн үүснэ шүү дээ. Тэр мөрийн хөтөлбөрт бол үнэхээр ороогүй юм гэж байхгүй шүү. Ер нь ард түмний саналыг хуурч авахын тулд ер нь бүх дэлхийг амласан. Амлаж болох бүх юмыг амласан. Бүх намуудын амласныг нийлүүлж байгаад багц болгоод амласан. Одоо тэгээд сонгууль дөхөөд ирэхээр бүгдийг нь ямар нэгэн байдлаар хийсэн, шийдсэн, эхлүүлсэн гээд одоо нэг тийм юм руу явна даа. Одоо бол тэрийгээ бол гоё хэлж байгаа юм. Мөнгөө эргүүлье. Тэртээ тэргүй 2019 онд зөндөө мөнгө орж ирнэ. Гэтэл Монголбанкны удирдлага яаж байна вэ гэхээр 2020 оноос эхлээд энэ улс чинь баларна шүү. Жилдээ зөвхөн одоо тэр энэ бахархаад тавиад байгаа тэр өр зээлүүд чинь төлөгдөөд эхэлнэ шүү дээ. Жилдээ 2 тэрбум доллароос доошгүй хэмжээний өр зээл төлөгдөнө. 
 
Ер нь бол 2020 онд бол тэр засаг авсан улс төрийн хүчин бол ер нь л маш хүнд байдалд орно шүү гэдгийг бол ер нь анхааруулаад байгаа шүү дээ. Нэг зүйлийг анхааруулахад үнэхээр өмнөх 4 жилийн сургамж нь гээд яриад байгаа. Үнэхээр сургамж юм бол та нар сургамж авах ёстой. Зарсан мөнгө, хэрэгжүүлсэн хөтөлбөрүүд, хийсэн ажлууд, сонгуулийн үр дүн хоёр яаж гарлаа. Нэмэр байдаггүй шүү дээ. Энийг л ухааруулмаар байгаа юм. Ингэхийн тулд өнөөдөр бид Монголбанкаа одоо тэр бие даасан байдал, хараат бус байдлыг нь баталгаажуулж. Эдийн засгийн байнгын хороо нэг ажилласан шиг ажиллаж, хамгаалсан шиг хамгаалж. Эдийн засгаа гэсэн энэ ойлголтоороо улс орноо хамгаалах энэ бодлогоо үнэхээр нэг бодитой хэрэгжүүлэхийн төлөө зүтгэх ийм цаг. 
 
Эдийн засгийн байнгын хорооны даргыг бол юу гэдэг юм Эдийн засгийн байнгын хороо гээд ярихаар өөр дээр хүлээж аваад бас эмзэг битгий аваасай. Энэ бол та бидний. Энэ бол Байнгын хороо гэдэг бол Байнгын хороон дарга биш. Байнгын хорооны гишүүн, олонхи, цөөнхи хүн болгон үүнд хамааралтай. Тэгээд энэ удаа энэ тайланг хэлэлцэх ажлын хэсэг бол би бол боломжийн ажилласан гэж бодож байна. Олон яриа хэлэлцүүлэг, сонсголуудыг хийсэн. Монголбанк дээр очиж ажилласан. Тайлан, тогтоолын төсөлд бол нэлээд бодитой саналуудыг оруулж чадсан. Дээр нь өнөөдөр гишүүд ч гэсэн маш олон зөв зүйтэй саналуудыг дэвшүүлж байна. Тэгээд энэ бүгдийг тусгаад тогтоолоо улам боловсронгуй болгоод тэгээд ирэх долоо хоногийн хурлаар тогтоолоо батлах ийм бололцоо бүрдэх байх гэж харж байгаа. 
 
Хамгийн гол нь үнэхээр Эдийн засгийн байнгын хорооны гишүүн бүр өнөөдөр одоо Монголбанкийг хариуцсан Байнгын хороо, Монголбанкийг ажиллуулах, хяналт тавьж ямар нэгэн алдаа эндэгдэл гарахгүй байхыг та бид энэ толгойгоороо хариуцаж байгаа шүү. Тийм учраас энэ хариуцлагаа ухамсарлаж одоо Монголбанкны үйл ажиллагаанд цаашдаа ч гэсэн Байнгын хорооны зүгээс одоо ямагт анхаарал хяналт тавьж хамтран ажиллах нь зүйтэй байх гэсэн ийм…/минут дуусав/
 
Д.Дамба-Очир: - Л.Болд гишүүн саналуудаа надад өгөөдөхөөрэй. За юу. Хэдүүлээ ярьж байгаад бас зайлшгүй хийх юмнууд хийгээд. Ж.Ганбаатар гишүүн үгээ хэлье. 
 
Ж.Ганбаатар: - За баярлалаа. Энэ Н.Баяртсайхан Ерөнхийлөгчийн мэдээллийг сонсчихоод Их Хурлын гишүүд, Эдийн засгийн байнгын хорооны гишүүд, Жижиг, дунд үйлдвэрлэлийн дэд хорооны гишүүд бас санал бодлоо хэлж үйл ажиллагаанд нь одоо цаашдаа яаж явах талаар нь зөвлөгөө өгөх ёстой гэж би ойлгож байгаа. Түүнээс биш одоо бүгдээрээ магтан дуулах ёсгүй юм байгаа биз дээ. Зүгээр магтуулна гэж орж ирсэн юм уу, хаашаа юм. Тэгээд хоёр гурван үг хэлэхээр ер нь нэг тийм өр гэдэг чинь ийм юмыг хэлдэг юм, зээл гэдэг чинь энийг хэлдэг юм гээд. Одоо арай ч дээ. Жижиг, дунд үйлдвэрлэл эрхэлж байгаа хэн ч гэсэн өр, зээл хоёроо ялгана шүү дээ. 
Сая одоо бараг өр, зээл хоёрыг тайлбарлаад 3 минут боллоо шүү дээ. Тэгээд энэ хүн өөрөө ер нь бас арай л тийм, хэтэрхий тийм биеэ тоосон байдалтай байна уу гэж би бодож байна. Эдийн засгийн байнгын хороон дарга бас энэ талаар нь хэлнэ биз дээ. Одоо өөрөө байхгүй учраас. 
 
Би бол асуудалд хандахдаа. Би тийм хүн магтаж чаддаггүй. Өөрийгөө ч магтдаггүй хүн л дээ. Тэр хийж байгаа ажлыг нь бол би магтаж байгаа юм. Сайшаалтай байна. Тогтворжуулсан байна. Цаашдаа бол эдийн засагт одоо энэ мөнгө хэрэгтэй байна шүү дээ. Хүн болгон хэлж байна шүү дээ. Энэ Эдийн засгийн байнгын хороон дэргэд чинь бас Жижиг, дунд үйлдвэрлэлийн дэд хороо гээд хороо байгаа шүү дээ. Цор ганц хороо шүү дээ. Таны доор байж байгаа цор ганц хороо. Энийг одоо бас үгийг нь сонсож байх ёстой. Дэмжиж байх ёстой. Тэгээд одоо Монголбанкны Ерөнхийлөгч. 
 
Би зүгээр энэ төрд ажиллаж байгаа хүмүүс одоо бүх зүйлээс айгаад л, болгоомжлоод л. Одоо өөрөө дараа нь асуудалд орчих вий гэсэн асуудлаас биш өөртөө жаахан эрсдэл үүсгэж ажилладаг байвал улс орон хөгжинө шүү дээ. Түүнээс биш одоо би л одоо асуудалгүй л байж байвал бусад нь хамаагүй гэсэн байдлаар ингээд хандаад байхаар үгүй одоо би тийм байдлыг их олон хүнээс л анзаарч байгаа л даа. Би л асуудалгүй байвал одоо бусад нь хамаагүй гэсэн. Одоо төрийн ажил хийж байгаа. Ялангуяа энэ төрийн өдөр албан тушаалтнууд ийм байдлыг одоо өөртөө эрсдэл үүсгэж ажиллах л ёстой шүү дээ. 
 
Бизнес өөрөө эрсдэл. Ер нь хүний амьдрал өөрөө ч гэсэн эрсдэл шүү дээ. Ямар ч эрсдэлгүй одоо юу авч явах юм тэгээд. Би бол одоо эдийн засагт одоо энэ Монголбанкны Ерөнхийлөгч нар эдийн засагт одоо хөрөнгө оруулаачээ. Мэдээж эрсдэл байгаа шүү дээ. Эрсдэл байгаа. Эрсдэлгүй юм гэж байхгүй шүү дээ. Эдийн засагт хөрөнгө оруулаач. Энэ байдлаа олж хараач. 
 
Одоо ихэнхи хүмүүс чинь одоо ажил хийхээ болиод гадаад явж ажиллая гэж байна шүү дээ. Бизнес хийхээ болиод. Одоо ийм ийм ажиллуулбал яах вэ. Тийм салбар нээвэл яах вэ гэж ярихгүй байна шүү дээ одоо. Тийм салбар нэмэх үү гэж хэн ч ярихгүй байна. Борлуулалтаа яаж нөхөх вэ гэдгийг хүртэл олж харж чадахгүй байна шүү дээ. Энийг тэгээд Монголбанкны Ерөнхийлөгчөөс асуухгүй өөр хэнээс асуух юм бэ? Монгол Улсад чинь эдийн засгийн одоо өсөлт, одоо томролт хэрэгтэй байна шүү дээ. Амь тариа хэрэгтэй байна. Хүн болгон л хэлээд байх юм. Тэгээд бүгдийг нь үгүйсгээд байх юм. Тийм биш ээ. Сайн ажилласан. Мөнгө байгаа. Ирээдүйд асуудал үүснэ. 
 
Сайныг нь хэлээд байна шүү дээ. Сайн байна. Тэгээд хаяа үг сонсоод нээрээ тийм байна шүү. Энэ дээрээ нэг ийм засвар хийе гэсэн ийм үзэл бодол энэ төрд удаан ажилласан хүмүүст байхгүй байна л даа. Огт байхгүй. Энийг нэг ингээд засаад авчихъя гэсэн үзэл бол. Өөрийнхөө хийснийг л хамгийн мундаг л гэж бодож байна шүү дээ. Ийм үзэл бодол хавтгай байгаа учраас тэгээд л би хамгийн мундаг хүн гэж боддог учраас л ажил урагшаа явахгүй байна л даа. Баярлалаа. 
 
Д.Дамба-Очир: - Монголбанкны Ерөнхийлөгч Төсвийн байнгын хороо руу орсон шүү. Сая. Тийм учраас Д.Эрдэнэбат гишүүн үгээ хэлье. 
 
Д.Эрдэнэбат: -  За баярлалаа. Нэг л юмыг хэдүүлээ анхаармаар байгаа юм. Ер нь бол энэ уул уурхайн уналтын цикл, урд талын давтамжийг харах юм бол 2021 оноос эхлэх магадлал их өндөр байгаа. Ялангуяа нүүрсний хэрэглээ дэлхийн хэмжээнд огцом хумигдаж байгаа энэ үед бид нар бол энэ жишээлбэл нүүрс, зэс хоёроороо бол мөнхийн одоо ингээд эдийн засгийн өсөлтөө хангаад байна гэдэг ийм цаг зуурын бодлоос салах хэрэгтэй гэж би ингэж харж байгаа. 
 
Тэгэхээр энэ түүхий эдийн уналтаас урьдчилан сэргийлэхийн тулд бид нар зөвхөн хэдэн долларыг ч юм уу, одоо валютын нөөцийг нэмснээр асуудал шийдэхгүй л дээ. Тэгээд сүүлийн үед бол эдийн засгийн өсөлт нь төсвийн бодлогыг данхайлгаад байгаагаас биш яг үнэндээ эдийн засгийн бодит секторыг дэмжих асуудал бол ноль болчихоод байгаа юм. Зогсчихоод байгаа юм. Би энийг л хэлээд байгаа юм. Сая Ж.Ганбаатар гишүүн ч хэлж байна. Энгийн хэллэгээр нь хэллээ. 
 
Бид нэмүү өртөг шингэсэн үйлдвэрлэлийг дэмжихгүйгээр зөвхөн төсвийн бодлогод дулдуйд нь гэвэл энэ улсын чинь эдийн засгийн бодлого яг одоо хий эргэсэн шаварт суусан машинтай адилхан болно. Тэгэхээр энэ дээр нэг тодорхой юм гаргаачээ гэж хэлж байгаа юм. 
 
Иргэдийн гомдол үнэн шүү дээ. Одоо эдийн засаг чинь өсөөд байгаа нь хаагуур өсөөд, хаагуур салхилаад байгаа юм бэ. Надад мэдрэгдэхгүй байна шүү дээ. Энэ хүн болгоны ярианы л үг боллоо шүү дээ. Тэгээд энийг л анхаарахгүй. Энд сайхан юм ярихаар бид нар тэр хүмүүст хачин харагдаж байгаа байхгүй юу. Тэгэхээр энийгээ нэгдүгээр бодоочээ гэж. 
 
Хоёрт. Ер нь импортын хэрэглээг хязгаарлах гэдэг асуудал бол хамгийн гол сэдэв мөн. Сая их ноцтой зүйл ярилаа шүү дээ. Сард хичнээн долларын импортын хэрэглээ гэдэг чинь асар том тоо сонсогдож байна шүү дээ. Импортын хэрэглээг хумихын тулд бид нар хоёр арга зам л байна. Нэг нь эдийн засгийн бодит секторууд, байгууллагуудыг дэмжих. Дотооддоо үйлдвэрлэж байгаа. Экспортыг дэмжиж байгаа. Хоёр дахь нь, энэ данхар төсвийн энэ төрийн худалдан авалтыг тийм ээ багасгах тухай л асуудал байхгүй юу. 
 
Яг үнэндээ бол энэ төсөв нэмэгдэх тусам, энэ төсвийн хөрөнгө оруулалт нэмэгдэх тусам импортын хэрэглээ, хэрэгцээ давхар дандаа ингээд өсөж явдаг шүү дээ. Импортын хэрэглээ өснө гэдэг бол бидний валютын ханшийг тогтворгүй болгодог. Энэ барааны бүтээгдэхүүний үнийг нэмдэг. Инфляцийг хөөрөгдөөд үнийг нь нэмээд явдаг ийм сөрөг үр дагаврыг дандаа авчирч байдаг үзэгдэл нь өнөөдөр хэвээрээ байгаа байхгүй юу. Одоо жирийн бизнесүүд асууж байна шүү дээ. Одоо 3 тэрбум долларын нөөцтэй болсон юм бол яагаад та нар энэ валютынхаа ханшийг ядахдаа нэг 2 мянга руу ойртуулж чадахгүй байгаа юм бэ. Энэ юундаа байна вэ гэхээр л энийг хариулт өгдөг хүн байхгүй болчихоод байгаа юм гэдгийг бид нар анхаарах хэрэгтэй. 
 
Сүүлд нь би нэг үг хэлье. Ер нь Монголын мөнгө санхүү, зээлийн бодлогын өнөөгийн нөхцөл байдал, макро эдийн засгийн хамаарлын асуудлаар Их Хурал болон Үндэсний аюулгүй байдлын зөвлөлд Монголбанк зайлшгүй нэг тодорхой мэдээлэл гаргаж өгөөчээ. Бидэнд чинь эдийн засгийн хамаарлаараа юунаас болоод байгаа юм гэдгийг гишүүд бүгдээрээ мэдэхгүй байна шүү дээ. Тэгээд хүн болгон амныхаа зоргоор өөрсдийнхөө авсан мэдээллээр энэ нийгмийг савлуулаад янз янзын зүйл ярьж байгаа нь би буруу гэж бодож байгаа. Тийм учраас ойрын хугацаанд энийг одоо энэ хоёр газар Монголбанк энэ асуудлаа гаргаж өг өө. Тэгж байж бид нар нэг цэгцэрсэн ийм мэдээлэлтэй болно шүү гэдгийг Та бүхэнд хэлмээр байна. За баярлалаа. 
 
Д.Дамба-Очир: - Гишүүд үг хэлж дууслаа. Одоо санал хураалт явуулъя. Гишүүдийн саяны гаргасан саналуудыг тусгаад Засгийн газар, Монголбанкинд чиглэл өгөх тухай Байнгын хорооны тогтоолын төслийг баталъя гэдгээр санал хураалт явуулъя. 
 
69.2 хувиар тогтоолын төсөл батлагдаж байна. 
 
Хоёр. Дараагийнхаа асуудалд ороод явъя. Нийслэлийн эрх зүйн байдлын тухай хуулийн шинэчилсэн найруулгын төсөлтэй хамт өргөн мэдүүлсэн Авто замын тухай хуульд нэмэлт, өөрчлөлт оруулах тухай, Авто тээврийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулна. 
 
Хэлэлцүүлэгтэй холбогдуулж танилцуулгыг Монгол Улсын сайд, Засгийн газрын Хэрэг эрхлэх газрын дарга Г.Занданшатар сайд танилцуулна. Г.Занданшатар сайдын микрофоныг өгье. 
 
Г.Занданшатар: - За Байнгын хорооны дарга, эрхэм гишүүд ээ, 
 
Нийслэлийн эрх зүйн байдлын тухай хууль батлагдсанаас хойш 24 жил өнгөрсөн байна. 
 
Нийслэлийн эрх зүйн байдлын тухай энэ хууль батлагдсанаас хойш 24 жилийн хугацаанд нийслэлийн нийгэм, эдийн засаг, дэд бүтцийн байдал бол асар их өөрчлөгдсөн. Хүн амын тоо өсөж одоо судалгаагаар 1.5 саяд хүрсэн. Хөдөлмөрийн насны иргэд нийслэлд 981 мянга 256-д хүрсэн байна. Нийслэлд дотоодын нийт бүтээгдэхүүний 65 орчим хувь нь бол үйлдвэрлэгдэж хэрэгжиж байна. Одоо нийслэлийн дотоодын нийт бүтээгдэхүүний хэмжээ бол 15.7 их наяд төгрөгт хүрсэн. Энэ бол одоо манай дотоодын нийт бүтээгдэхүүний 65.4 хувьтай тэнцүү. Нийслэл хотод 104 мянга 477 аж ахуйн нэгж бүртгүүлсэн байгаа нь Монгол Улсад бүртгэлтэй 145 мянга 80 аж ахуйн нэгжийн үндсэндээ 72.0 хувьтай тэнцэж байна. 
 
Улаанбаатар хот бол 9 дүүрэг, 152 хороотой. Тэгээд статистик тоо мэдээгээс үзэхэд энэ 1.5 сая хүн амтай хот бол дэлхийн 400 олон хүн амтай хотын нэгд орж байна. Хотын төвлөрөл, хүн амын өсөлт бол хэт их өссөн байна. Тэгээд энэ бүх нөхцөл байдлуудтай уялдаад нийслэлийн эрх зүйн байдлын тухай хуулийг шинэчлэх ийм зайлшгүй шаардлага бий болсон. Одоо нийслэл хотын хөгжлийн үзэл баримтлалыг шинээр тодорхойлох. Энэ аж үйлдвэр, аялал жуулчлалын олон улсад өрсөлдөх чадвартай нээлттэй. Иргэд, олон нийтийн оролцоонд тулгуурласан сайн засаглал бүхий ийм томоохон төв болгон хөгжүүлэх ийм зайлшгүй шаардлага гарсан байна. 
 
Нөгөө талаас бас энэ Улаанбаатар хотын хүн амын хэт их өсөлт нь одоо энэ Улаанбаатар хотын өмнө нь хийгдэж байсан хот төлөвлөлт, хот байгуулалт, байгаль орчин, экологийн аюулгүй байдал, агаарын бохирдол, хөрсний бохирдлын байдалд сөргөөр маш их нөлөөлж байна. Одоо энэ агаарын бохирдол, хөрсний бохирдлыг та бүхэн тэртээ тэргүй сайн мэдэж байгаа. 
 
Ингээд төлөвлөлтгүй, зохион байгуулалтгүй суурьшлын бүсүүд бий болж хотын хүрээ хязгаар ч гэсэн өргөжин тэлж. За энэ гэмт хэрэг, зөрчил, замын түгжрэл, замын хөдөлгөөний аюулгүй байдал, хүн амын эрүүл мэнд, нийгмийн халамж, үйлчилгээний салбарууд доголдох зэргээр одоо нийслэлийн нийгэм, эдийн засаг, соёл, энэ бүхий л харилцаанд, хүн ам зүйн бүхий харилцаанд хүндрэл учруулах, хүндрэлүүд шинээр гарч хүндрэл учрах болсон. Үүнтэй уялдаад төрөөс оновчтой бодлого боловсруулж хэрэгжүүлэх шаардлага бас гарч байна. 
 
Мөн одоо 1994 онд батлагдсан энэ Нийслэлийн эрх зүйн байдлын тухай хууль өнөөгийн сүүлийн үед батлагдсан одоо манай энэ хууль тогтоомжуудтай уялдахгүй, хуулийн хийдэл, зөрчил, давхардлууд их гарах. Зохицуулалтын чадвараа алдах зэрэг тохиолдлууд их гарч байна. Ийм учир хуулиар зайлшгүй зохицуулах шаардлагатай нийгмийн зарим харилцааг хуулиар зохицуулаагүй үлдээсэн нь эрх зүйн хийдлийг бий болгож байна. Зөрчлийг бий болгож байна. Зарим талаар бас давхардлыг бий болгож байна. Энэ үндэслэл шаардлагууд үндэслэн Нийслэлийн эрх зүйн байдлын тухай хуулийн шинэчилсэн найруулгыг боловсруулж дагалдах хуулийн төслүүдийн хамт танилцуулж байна. 
 
Дагалдах хуулиудын төсөл бол Замын тухай хуульд нэмэлт, өөрчлөлт оруулах тухай хууль, Авто тээврийн тухай хуульд нэмэлт оруулах хуулийн төсөл. Нийслэлийн эрх зүйн байдлын тухай хуулийн шинэчилсэн найруулгын төслийн дэлгэрэнгүйг бол та бүхэнд тараасан. Энэ хуулийн төслийг бол 2017 онд өргөн барьсан юм билээ. 
 
Тэгээд уг хуулийн төсөлтэй холбогдуулан боловсруулсан хуулийн төслүүдийг хэлэлцэн дэмжиж өгөхийг хүсэж байна. 
 
Анхаарал тавьсанд баярлалаа. 
 
Д.Дамба-Очир: - Хэлэлцэж байгаа асуудалтай холбогдуулж ажлын хэсгийг танилцуулъя. С.Батболд Нийслэлийн Засаг дарга бөгөөд Улаанбаатар хотын захирагч, Нийслэлийн Засаг даргын Тамгын газрын дарга М.Отгонбаяр, Д.Мөнх-Эрдэнэ Нийслэлийн Засаг даргын ахлах зөвлөх, А.Даваажаргал Нийслэлийн Засаг даргын Тамгын газрын Хууль, эрх зүйн хэлтсийн дарга, Э.Ганхүү Нийслэлийн Засаг даргын Тамгын газрын Санхүү, төрийн сангийн хэлтсийн дарга, Б.Индра Нийслэлийн Авто замын хөгжлийн газрын орлогч дарга, Д.Отгонбаатар Нийслэлийн тээврийн газрын дарга. Эдгээр хүмүүс оролцож байна. 
 
Хэлэлцэж байгаа асуудалтай холбогдуулж асуух асуулттай гишүүд нэрсээ өгье. Т.Аюурсайхан гишүүний нэрийг оруулчих. Ингээд Т.Аюурсайхан гишүүнээр тасалъя. М.Оюунчимэг гишүүн асуултаа тавиад явъя. 
 
М.Оюунчимэг: - Баярлалаа. Энэ Нийслэлийн эрх зүйн байдлын тухай хуулийн шинэчилсэн найруулга орж ирж байна. Энэ бол цаг алдалгүй яаралтай бас шийдэх угаасаа асуудал гэдэг нь бол ойлгомжтой. Яагаад гэхээр манай Улаанбаатар нийслэл хот өнөөдөр сая 300 гаруй хүн ам амьдарч байна. Тэгээд энэ өөрөө бизнес гол төв цэг нь болсон. Тэгээд энийгээ дагаад асар их асуудлууд байна. За одоо бүр нөгөө агаарын бохирдол, утааны тухай бол яриад ч хэрэггүй. Энэ асуудлыг бид одоо шийдэхгүй бол угаасаа байдал хэцүү болсон. Улаанбаатар хотоо нүүлгэх үү, үлдэх үү. Ер нь цаашдаа бид хөгжих үү, эс хөгжих үү гэдэг ийм асуулт дээр бид тулж ирчихээд байгаа учраас ер нь Улаанбаатар хотын удирдлагууд ч, ганц Улаанбаатар хот ч биш Улсын Их Хурал, Засгийн газар, Ерөнхийлөгч гээд ер нь бүх түвшиндөө хурдтай нэг довтолж ажиллах хэрэгтэй байна л даа. 
 
Юм л бол хамгийн стресстэй хот, хамгийн агаарын бохирдол муутай хот гээд л хамгийн муу бүхний сүүлд Улаанбаатар хот байгаад байна л даа. Энэний хамгийн гол учир нь юу юм бэ гэхээр ингээд сүүлийн үед бий болсон юм биш. Энэ бол буруу төлөвлөлтөөс үүдэлтэй гэж би боддог. Тэгээд бас энэ хотод орж ирж байгаа хүмүүс хотын татвар, такс гээд энэ нэг том хотод амьдарч байгаа гэдгээ ухамсарлаж ойлгох, тэр хариуцлагыг мэдрүүлэх тийм хариуцлагын систем, тийм татварын систем гэдэг нь манайд байхгүй байгаа нь өөрөө энэ их асуудлууд дагуулах үндэс болоод байна гэж би харж байгаа. 
 
Тэгэхээр одоо энэ Нийслэлийн эрх зүйн байдлын тухай хуулийг бид яаралтай хийж баталлаа гэж бодъё. Тэгээд энийг хийлээ гээд юм өөрчлөгдөх үү, юу өөрчлөгдөх вэ? Тэгэхээр авто замуудын. Өнөөдөр автомашины тоо бол замбараагаа алдаад бид одоо зам нь ачааллаа даахаа байчихсан. Энэ замын хөдөлгөөн бол өөрөө бүр туйлын хүндрэлтэй болчихсон байгаа. 
 
Тэгэхээр энэ шинэчилсэн найруулгууд энэ Авто замын тухай хуульд өөрчлөлт орж байна. Дагаад нэмэлт хэд хэдэн хуулиудад өөрчлөлт орж байна л даа. Тэгээд энэ бүхнийг бид ингэж цаасан дээр буулгаад хуульчилж өгснөөр ямар хугацаанд юу яг дорвитойгоор өөрчлөгдөх тийм тооцоо судалгааг та нар гаргасан бэ гэдэг дээр эхлээд надад тодорхой хариулт өгөөч. Одоо энэ дээр авто зам дээр байна. Агаарын бохирдол, утаан дээр байна. Газрын асуудлууд дээр байна. Хүмүүсийн нөгөө нүүлгэн шилжүүлэх ч гэдэг юм уу, Улаанбаатар хотыг өөр тийш нь тэлье ч гэдэг юм уу янз бүрийн бодлогууд яваад байна. Эрх мэдлийг нь дүүргийн хороон Засаг дарга нарын эрх мэдэл, дүүрэгт өгөх үү, эсвэл Нийслэлийн Засаг даргаасаа босоо тогтолцоотойгоороо байх юм уу гээд л бүх түвшинд өнөөдөр асуултын тэмдэгтэй. Зайлшгүй шийдэх ийм асуудлууд гараад байгаа л даа. 
 
Тэгэхээр одоо тодорхой хариулт өгөөч. Энэ хуульд шинэчилсэн найруулга хийж Улсын Их Хурал цаг алдалгүй баталснаар бид хэдий хугацаанд юуг өөрчилж чадах вэ? Үр дүнг нь хэзээ харах вэ гэдэгт эхлээд хариулт авахыг хүсэж байна. Баярлалаа. 
 
Д.Дамба-Очир: - Гишүүд нэг юм анхаарчихаарай. Нийслэлийн эрх зүйн байдлын тухай хуулийг бол нөгөө Байнгын хороогоор нь ороод хэлэлцэж байгаа. Бид нар дээр бол манай Эдийн засгийн байнгын хороон дээр зөвхөн нэмэлт хуулиуд. Тийм ээ. Дагалдаж байгаа хуулиуд. Авто замын хууль, Авто тээврийн хууль дээр л өөрчлөлт оруулах асуудал яригдаж байгаа юм. 
 
2 номер хариулаад явах уу? С.Батболд дарга хариулъя. 
 
С.Батболд: - М.Оюунчимэг гишүүний асуултад хариулъя. Ер нь бол М.Оюунчимэг гишүүний хөндөж байгаа асуудал зөв. Үнэхээр энэ нийслэл дээр үүссэн байгаа энэ тулгамдсан асуудлыг шийдвэрлэхийн тулд яг ямар ямар зорилтууд тавьж байгаа юм бэ. Яаж шийдэх ёстой юм бэ. Бодлого байхгүйтэй холбоотой гэж. 
 
Тэгэхээр яах вэ Нийслэлийн ерөнхий төлөвлөгөө гээд 2020 он хүртэлх ерөнхий төлөвлөгөө бол байгаа. Улсын Их Хурлын 2013 онд батлагдсан. Одоо бид нар 2030 оныхоо ерөнхий төлөвлөгөө, 2040 оны тодотголыг хийгээд ингээд явж байгаа юм. Тэгээд одоо бол манай Нийслэлийн ерөнхий төлөвлөгөө бол Их Хурлаар батлагддаг болсон. Хуульчлан батлагдсан гэсэн үг. Одоо бол энэнээс хойш бол хуульчлан батлагдсан учраас одоо зөрчих арга байхгүй. Тийм учраас одоо зөрчих арга байхгүй. Одоо энд сургууль барина гэсэн бол сургууль. Энд орон сууц барина гэсэн бол барихаар ингэж төлөвлөгдөөд явж байгаа юм гэж үзэж байгаа. 
 
Өнөөдөр Эдийн засгийн байнгын хороогоор орж байгаа асуудал бол Авто тээврийн болон Авто замын тухай хуульд нэмэлт, өөрчлөлт оруулах тухай юм. Тэгээд өнөөдөр яг нийслэлд улсын хэмжээнд бүртгэлтэй автомашины 75 орчим хувь нь бол явж байгаа юм. Энэ 75 хувь дотроо бол бараг одоо 80 хувь нь бол ерөөсөө Бага тойруу, Их тойрууг тойрсон ийм хөдөлгөөнд оролцдог. Тэгээд Улаанбаатар хотын хэмжээнд бол энэ жижигхэн зам дээр бол өдөртөө 300-гаас 400 мянган машины хөдөлгөөний зохицуулах гэж манай замын цагдаагийнхан ажилладаг. Тэгээд энэ нь өөрөө энэ хотод нэлээн түгжрэлтэй хүндрэлтэй байдлыг үүсгэдэг. 
 
Тэгэхээр хотын авто замыг яаж төлөвлөх юм бэ. Хотын авто зам гэж юуг хэлэх юм бэ. Хотод баригдаж байгаа авто замууд нь хөдөө орон нутагт баригдаж байгаа авто замаасаа юугаар ялгаатай байх юм бэ. Жишээлэх юм бол хотын авто замд зайлшгүй одоо ус зайлуулах төхөөрөмж хийх ёстой. Явган хүний болон дугуйн замыг зайлшгүй хийх ёстой. Гэрэлтүүлэг нь зайлшгүй байх ёстой гэж хуульчилж өгөхгүй бол хөдөө орон нутагт сум хооронд тавьж байгаа авто замын өртөг Улаанбаатар хотын төв хэсэгт тавьж байгаа авто замын өртөг хоёрын хооронд ингэж зөрүүг нь гаргаж өгөхгүй бол яг адилхан стандартаар бариад байгаа юм. Тэрийг гэрэлтэй ч барьж болно, гэрэлгүй ч барьж болно. Ус зайлуулах шугамтай байж болно, ус зайлуулах шугамгүй ч барьж болно гэсэн утгаар хийгээд байгаа учраас энэ Авто замын хууль дээр яг хотын авто зам гэж юу байх юм бэ. Тэр дундаа Монгол оронд ерөөсөө одоо болтол томьёологдоогүй байгаа хурдны авто зам гэж юу байх юм. Хотыг нэвт гарсан авто зам гэж юу байх юм. Төлбөртэй зам гэж юу байх юм гэдэг энэ бүгдийг нь тусгайлсан зохицуулсан ийм авто замын асуудлыг хэлсэн байгаа. 
 
Тээвэр, ложистикийн хувьд бол манай Улаанбаатар хот болон Монгол Улсын болон ер нь олон улсын бас зангилаа ийм төв болсон байгаа. Тэгэхээр энэ манайд өнөөдрийг хүртэл авто тээврийн хувьд зорчигч тээврийн нэгдсэн терминал одоо болтол байхгүй байгаа. Тэгэхээр зорчигч тээврийн нэгдсэн терминал гэж юу байх юм. Авто вокзал гэдэг нь ямар юм байх юм. Зүгээр автобус очоод хаа ч хамаагүй зогсчихдог юм байх юм уу, эсвэл ямар юм байх юм. Тээвэр, ложистикийн хувьд төмөр замын тээвэр нь ямар байх юм. Авто замын тээвэр нь ямар байх юм. Эд нар төмөр зам, авто зам, бусад хурдны зам. Эд нар нь хоорондоо яаж байх юм бэ гэдгийг бүгдийг нь хуульчлаад манай хуулийн 5 дугаар бүлэг бүхэлдээ, 6 дугаар бүлэг бүхэлдээ ингээд хоёр том бүлэг болгож ингэж оруулсан байгаа. Тэгээд бусад хуулиуд нь бол энэ хоёр хууль дээр байж байгаа. Энэ маань Нийслэлийн эрх зүйн байдлын тухай хуульд оруулснаараа саяны ярьсан хүндрэлүүдийг яаж алга болгох юм бэ гэдэг асуудлыг бол хэлж байгаа. 
 
Ер нь хэдийгээр хэлэлцэж байгаа асуудалтай холбогдуулж М.Оюунчимэг гишүүний үндсэн асуудлаар энэ Нийслэлийн эрх зүйн байдлын тухай хууль бол зайлшгүй тулгамдсан асуудал. Өнөөдөр бий болчихоод байгаа энэ бүх асуудлыг хууль батлагдсан өдрөөс хойш бүгдээрээ засах, сайжруулах боломж одоо бүрдэх юм гэж үзэж байгаа. 
 
Дэлхийн том хотууд бид нартай одоо ижил хэмжээний 400 гаруй хот дэлхийд байгаа юм. Нийслэл хотууд ингээд хараад байх юм бол тусдаа эрх зүйн зохицуулалттай. Тэнд тусгай зохицуулалт, эрх мэдэл, хөрөнгө санхүүг нь шийдэж байж хот өөрөө асуудлаа шийддэг ийм л эрх зүйн орчин бүрдэж байгаа учраас энэ хууль баталснаараа бид нар бол цоо шинэ эрх зүйн орчин, урагшаа харж ажиллах боломж бүрдэнэ гэж үзэж байгаа. 
 
Д.Дамба-Очир: - Ер нь зүгээр Нийслэлийн эрх зүйн байдлын хуулийг бол дэмжээд явах нь зүйтэй байгаа юм. Нийслэлд ерөөсөө хүн амын тал нь байж байна. Амьдарч байна. Нийслэлийн удирдлагууд нь одоо хөрөнгө санхүүгийн асуудлыг нь шийдэж өгөхгүйгээр, бонд гаргах эрхийг нь олгохгүйгээр одоо юу гэдэг юм тэр бусад одоо зээл авах нөхцөлүүдийг бүрдүүлж өгөхгүйгээр С.Батболд дарга руу хашгираад ч нэмэр байхгүй л дээ гэж би бодож суугаа юм. Тийм учраас энэ дээр бол ерөөсөө гишүүд нь бол бас бодоод. Ялангуяа нийслэлийнхэн одоо төсөвт одоо дарамт болохооргүй л байх юм бол концессоор, өөр чиглэлүүдээр ингээд оруулж ирээд асуудлуудаа шийдээд явахад бол Эдийн засгийн байнгын хороо дэмжээд явна шүү гэдгийг би хэлэх гэсэн юм. Ж.Ганбаатар гишүүн асуултаа тавья. 
 
Ж.Ганбаатар: - Нийслэлийн эрх зүйн байдлын тухай хуулийг өнөөдөр ярихгүй ингээд. Энд зөвхөн авто замтай холбоотой юм ярьж байгаа биз дээ. Тийм ээ. Сая таны юуг сонсчихоод би арай өөр юм байгаа юм болов уу? Зөвхөн авто замтай холбоотой юм байгаа биз дээ. 
 
Тэгэхээр сая М.Оюунчимэг гишүүний асуултад хотын дарга хариулж байхдаа яах вэ миний асуух гэж байсан зүйлүүдийн заримыг нь хариулчихлаа л даа. Гэхдээ би зүгээр лавлаад хоёр зүйл асууя. 
 
Энэ 2.3, Авто замын тухай хуулийн 2.3 дээр, мөн 9.1 дээр өөрчлөлт оруулах гэж байгаа юм байна гэж би ойлголоо. Тэгээд энэ 2.3 дээр жишээлбэл одоо ямар харьцаа одоо саад болоод байгаа юм. Энэ заалт өөрөө яагаад саад болоод байгаа юм бол. Яг тодорхой жишээгээр хэлж өгөөч. Яг өнөөдөр одоо хот өөрийнхөө зам, өөрийнхөө одоо тэр харилцааг сайжруулахын тулд ажил хийхэд энэ Авто замын тухай хуулийн энэ 2.3, 9.1 гэсэн энэ зүйлүүд яг юу юун дээр саад болоод байгаа юм бэ гэдэг талаар нь тодорхой хариулж өгөөчээ. 
 
Яах вэ нөгөө тодруулга ганцхан минут байдаг учраас асуулт хариулт хоёр зэрэг. Үгүй. Асуулт үг хоёр зэрэг явахаас өөр аргагүй болдог юм. Тийм учраас би хоёр гурван үг хэлье бас. Уг нь бол тодруулга нь бол бас нэлээн хугацаатай л байх ёстой л доо. 
 
Сая бас Хотын дарга тэр юутай холбоотой зүйл, төлбөртэй зам гэдэг холбоотой зүйл бас дурдаад өнгөрлөө. Төлбөртэй зам бол одоо бараг дэлхийн бүх хотод, бүх улсад л байгаа л даа. Тэгэхээр төлбөртэй зам хийх. Бариад, ашиглаад, шилжүүлэх нөхцөл бололцоог ханга. Би яг Нийслэлийн эрх зүйн байдлын тухай хуулийг хэлэлцэж байхад би бас нэг гурав дахь, дөрөв дэх асуулт болгож асууж байсан юм. Тухайн үед. Тэгэхэд та тэр үед бас өөр хоёр гурван асуултад хариулчихаад тэрийгээ орхисон л доо. 
 
Төлбөртэй ийм зам гэдэг бол бас өөрөө өөрийгөө арчлаад явчихдаг. Хувийн хэвшлүүдийг хөрөнгө оруулах замыг нь дэмжинэ шүү дээ. Тийм ээ. Хажуугаар нь мэдээж төлбөргүй зам иргэдэд байх ёстой. Манай хилийн цаана л одоо Өвөр Монголд гэхэд л маш үлгэр жишээ байдлаар хөгжсөн байгаа шүү дээ. Тийм ээ. Хажууд нь зам байж байдаг. Хажууд нь өндөр хурдны зам төлбөртэй байдаг. Бидний одоо бараг дайран өнгөрдөг тэр Иньчонь онгоцны буудлын зам хүртэл одоо хувийн хэвшлийн зам шүү дээ. Төлбөр мөнгийг нь төлдөг. Тэрний арчилгаа байдал энэ тэр бол маш үлгэр жишээ байдаг. Тэгэхээр ийм байдлыг хөгжүүлэх бололцоог одоо гаргаж өгөх нь зөв байх гэж бодож байна. 
 
Тэгээд энэ хуулиудын тухай хуулийг Нийслэлийн эрх зүйн байдлын тухай хууль. Би яах вэ би дараа нь асуух ёстой байх гэж бодоод байна л даа. Сая би бас тодруулаад байгаа юм.  Тэгэхээр Нийслэлийн эрх зүйн байдлын тухай хууль дээр бол надаас маш олон асуулт байгаа. Би сайжруулах гэж л асуултаа асууна гэдгийг С.Батболд дарга сайн ойлгоорой. 
 
Нөгөө инээсэн болгон юу биш. Асуусан болгон юу биш шүү. Би сайжруулах гэж л асууж байгаа юм. Тэгэхээр за яах вэ Нийслэлийн эрх зүйн байдлын тухай хууль дээр нь ярь гэж одоо дарга чиглэл өгч байна. Тэгэхдээ яах вэ өөрөө бас Нийслэлийн эрх зүйн байдлын тухай хуулийг бас яриад байна л даа. Тэгэхээр би дараа нь орж ирэхээр нь тодорхой зүйлүүдийг ярья. Мэдээж одоо тэр Э.Ганхүү дарга санаж байгаа байх. Би одоо тэргүүлэгч байхдаа бол тэр бондтой, өөрөө одоо татвартай байх талаар би санаачилж байсан хүн л дээ. Тухайн үед 2008 онд би л өөрөө л хот өөрөө орлоготой байх ёстой. Нэмэгдсэн өртгийн албан татварын тодорхой хувийг хотод үлдээдэг болъё ч гэж анх санаачлаад ярьж байсан хүний нэг. Тийм. Тэгээд яах вэ асуултын дараа тодруулъя. Баярлалаа. 
 
Д.Дамба-Очир: - 2 номер хариулъя. 1 номер хариулаад явъя. Нэрээ хэлээд яваарай. 
 
Д.Мөнх-Эрдэнэ: - Нийслэлийн Засаг даргын ахлах зөвлөх Д.Мөнх-Эрдэнэ. Ж.Ганбаатар гишүүний асуултад хариулъя. 
 
Нийслэлийн эрх зүйн байдлын тухай хуульд нийслэлийн авто зам, нийслэлийн тээвэр гэсэн хоёр том бүлэг орж ирж тусгайлан зохицуулахаар нийслэлийн авто зам, тээвэртэй холбоотой зохицуулалт бүлэг болж шинээр орж ирж байгаа. Энэтэй холбогдуулаад хууль хоорондын уялдааг хангах зорилгоор Авто замын тухай хууль, Авто тээврийн тухай хуульд нэмэлт, өөрчлөлтүүд орж байгаа юм. Тухайлбал, одоо Авто замын тухай хуулийн 2 дугаар бүлэг бол Авто замын хууль тогтоомж гэсэн 2 дугаар зүйл бол Авто замын тухай хууль тогтоомж гэж зүйл байгаа. 
 
Тэгэхээр энэ нөгөө 2.3 гэж шинээр нийслэлийн авто замтай холбогдсон энэ хуульд зааснаас бусад харилцааг Нийслэлийн эрх зүйн байдлын тухай хуулиар зохицуулна шүү гэж тодотгож өгч байгаа нь өөрөө нөгөө хууль хоорондын уялдааг хангах зорилгоор оруулж ирж байгаа ийм байгаа заалт байгаа юм. 
 
Нийслэлийн авто замын хувьд Нийслэлийн эрх зүйн байдлаар тусгайлан зохицуулсан зохицуулалтууд байгаа шүү гэдгийг хууль хэрэглэж байгаа хүмүүсийн хувьд энэ Авто замын тухай хуулийн 2 дугаар зүйлээ харахад ойлгомжтой байх үүднээс оруулсан ийм заалтууд байгаа. 
 
9.1-ийн хувьд энд нэг ийм асуудал гарчихаад байгаа юм. Би нөгөө Авто замын тухай хууль маань 2017 онд батлагдсан. Шинэчлэн найруулагдсан байгаа. Бид нар энэ хуулийн хүчин төгөлдөр болохоос өмнө нөгөө Нийслэлийн эрх зүйн байдлын тухай хуулийг 2017 оны 6 сард. Энэ хууль маань өөрөө Авто замын тухай хууль маань 2017 оны 7 сарын 01-нээс хэрэгжиж эхэлсэн хууль байгаа. Бид нарын өргөн барьсан хууль маань энэ хууль хэрэгжихээс өмнө буюу нөгөө өмнөх хууль эрх зүйн орчны хувьд өргөн баригдсан учраас нэг ийм 9.1 дээр нэг жаахан зөрүү гарчихаад байгаа юм. 
 
Бид энийг нөгөө Төрийн байгуулалтын байнгын хороон дээр байгуулагдсан том ажлын хэсэг дээрээ яриад зарчмын зөрүүтэй саналын томьёолол бэлтгээд, өөрчлөлтүүд бэлдсэн байгаа. Өмнө нь өргөн барьсан хууль учраас шинэ хуультай жаахан ийм ганц зөрчил гарчихаад байгаа юм. 
 
Д.Дамба-Очир: - Энэ ийм юм явагдаад байгаа. Авто замын хууль өмнө нь ингээд сая батлагдсан. Тэр дотор бас амжиж ороогүй өөрчлөлтийг л өнөөдөр яриад сууж байгаа юм л даа. 2 номер хариулах уу? Нэмээд хариулах зүйл байвал. 
 
С.Батболд: - Улаанбаатар хотын хувьд бол Ж.Ганбаатар гишүүнтэй санал нэг байгаа юм. Тэгээд ер нь бол энэ том хотод амьдрах бол нэлээн өртөг өндөртэй л амьдрал болчихоод байгаа юм л даа. 
 
Тийм учраас энэ одоо бид нарт ирж байгаа энэ олон улсын экспертүүд, зөвлөхүүд юу гэж хэлж байгаа вэ гэхээрээ Улаанбаатар хотод замын төлбөрийг бий болгох хэрэгтэй. Төлбөртэй зогсоолууд бий болгох хэрэгтэй. Тэгэх юм бол та бүхэн энэ автозамын түгжрэл, бусад асуудлаа бол бараг 30-аас 40 хувиар хөнгөлөх бололцоотой байна. Тэгэхгүй бол ингээд дуртай газраа хаана ч хамаагүй машинаа орхидог. Аль ч замаар ямар ч тээврийн хэрэгсэл дураараа зорчдог байдал бол өөрөө энэ хүндрэлийг чинь үүсгээд байна. Тийм учраас энийгээ иргэддээ ойлгуулах замаар ажиллах нь зүйтэй гэж үздэг. 
 
Тэгэхээр энэ эрх мэдэл, энэ зохицуулалтыг бол энэ хуульдаа оруулж өгч байгаа юм. Ялангуяа Улаанбаатар хотын транзит замууд байгаа. Хоёр хөршийг холбосон транзит замууд, баруунаас зүүн тийшээ, өмнийн говиос хойшоогоо орсон энэ транзит замуудыг төлбөртэй болгох шаардлагатай байгаа. Мөн их тойруугийн замууд байгаа. 
 
Улаанбаатар хотыг тойроод. Жишээлэх юм бол Баянхошуунаас Амгалан ордог. Яармагаас юу гэдэг юм Сэлбэ, хойд зуслангийн бүс рүү явдаг ч юм уу. Ийм төлбөртэй замуудыг бий болгох шаардлагатай байна. Энийгээ эрх зүйн хувьд нь бид нар баталгаажуулж авах юм төлбөртэй замуудыг бий болгоод, түүгээрээ арчилгаагаа хийгээд явах ийм бололцоо нөхцөл бий болно гэж үзэж байгаа. 
 
Д.Дамба-Очир: - Ж.Ганбаатар гишүүн 1 минут тодруулъя. 
 
Ж.Ганбаатар: - Улаанбаатар хотод тулгамдсан маш чухал чухал асуудлууд байгаа. Эрх зүйн байдлын тухай хуулийг одоо хурдан батлах ёстой гэдэг дээр би бол санал нэгтэй байгаа. Гэхдээ одоо Хууль зүйн байнгын хорооноос ажлын хэсгийг одоо энэ санал бодлоо нэгтгэ гээд буцсан шүү дээ. Тийм ээ. Хууль зүйн байнгын хороон дээрээ орсон асуудал. 
 
Би зүгээр энэ асуудлыг чинь дэмжинэ. Гэхдээ та өөрөө одоо гурав дөрвөн удаа Улсын Их Хуралд суусан хүн. Одоо хуулиа маш ягштал барьдаг байгаасай л гэж би санаа зовж байгаа шүү дээ. Өнөөдөр ч гэсэн. Энэ чинь нөгөө ажлын хэсэг дээр нэгтгэгдээгүй байж шууд өөрийнх нь асуудал ороод ирж байгаа нь өөрөө бас л асуудал байна шүү дээ. 
 
Тэгэхээр Байнгын хороон дарга бас энийг бол анхаарах л ёстой асуудал. Тийм. Би зүгээр Нийслэлийн эрх зүйн байдлын тухай хууль дээр нэг зүйлийг хэлэхэд Нийслэлийн эрх зүйн байдлын тухай хууль Хуулиудын тухай хуулийг маш муу барьсан шүү. Хуулиудын тухай хууль гэж хэрэгжээд эхэлсэн хуулийг өргөн барих процесстоо муу барьсан. 
 
Д.Дамба-Очир: - Б.Баттөмөр гишүүн асуултаа тавья. 
 
Б.Баттөмөр: - Энэ Нийслэлийн эрх зүйн байдлын тухай хуулийг бол дэмжиж гаргах нь зүйтэй гэсэн байр сууринд байна. Гэхдээ засах юм маш их байна. Найруулга. Одоо тухайлбал тэр 17.2-т байсан байх. Тийм. 17.2-т “өөр зам” гээд ингээд биччихсэн. 17.2.3-т бол “өөр замтай” гээд л ингээд л. Найруулга энэ тэрийг эвтэйхэн хиймээр санагдаад байна л даа. 
 
Энэ замын хураамжийг сая яах вэ нийслэлийн хотын дарга, захирагч ярьж байна л даа. Замын хураамжийг боловсронгуй болгох. Замын хураамжийг боловсронгуй болгох ёстой. Тухайлбал, одоо бид нарын явдаг энэ урд хөршийн хотууд чинь бол замын хураамжаараа бол ер нь замынхаа асуудлыг үндсэндээ шийдчихэж байна шүү дээ. Тэгээд хураамжийг боловсронгуй болгох, Монгол орны нөхцөлд тохирсон энэ хураамжийг нь одоо яаж хиймээр байна вэ? Юу гэж бодож байна вэ? Нэг ийм асуулт байна. 
 
Хоёрдугаарт нь, энэ төсөл дотор нийт тээврийн хэрэгслийн 10-аас доошгүй хувь нь хөгжлийн бэрхшээлтэй иргэд тээвэрлэхэд одоо зориулагдсан байна гэж байгаа юм. Тэгэхээр 100 автобус явж байхад 10 нь хөгжлийн бэрхшээлтэй иргэдэд яваад. Хөгжлийн бэрхшээлтэй иргэд одоо тэр дараагийн автобус, тэр тоноглосон автобус ирэхийг хүлээгээд зогсоогоод байх уу? Ер нь бол бусад оронд энэ одоо нийтийн тээврийн хэрэгсэл хөгжлийн бэрхшээлтэй иргэдийг одоо тээх зориулагдсан. Тэр тээврийн хэрэгсэл болгон тийм юм байдаг юм билээ. Тэгэхээр энэ дээр надад нэг хариулт өгөөч. Ийм юм байна. 
 
Энэ сая одоо өнгөрсөн долоо хоногт энэ газар зарна гэсэн юугаар энэ Д.Мөнх-Эрдэнийг шүүмжилсэн асар их шүүмжлэл явж байна л даа. Энэ дээр нэг тодорхой хариулт одоо. Нэг шийдвэртэй, хүнд ойлгохоор хариулт хэлчихгүй юм. Өөрөө нэг ярилцлага л өгсөн байх шиг байна лээ. Тэгээд сая одоо өчигдөр Дарханд ажиллахад Дарханы 20, 30-аад настай хүмүүс ирж ахмадууд ирж уулзаж байна. Үнэхээр газар зарах гээд байгаа юм уу. Газар зарах гээд байгаа юм байхгүй байна шүү дээ. Өмчлөх, эзэмших, ашиглах гээд. Энэ дээр энэ нийслэл одоо энэ ард иргэд, Монголын ард түмэнд энийг нэг ойлгуулаач. Газар зарах гээд байгаа. Гаднынхан орж ирээд шууд тэр цахим биржээр, газрын биржээр авах гэж байгаа юм ерөөсөө байхгүй шүү дээ. Тэгээд л шүүмжлүүлээд яваад байдаг, яваад байдаг. Энийгээ ард иргэдэд одоо ойлгомжтой болгож болдоггүй юм уу. 
 
Энэ нийслэлд одоо нэг дутагдаж байгаа юм энэ нийтийн тээврийг хөгжүүлэх чиглэлээр одоо их сайн ажиллах шаардлагатай байна. Үнэхээр анхнаасаа энэ замбараагүй явсан. Одоо үнэхээр хөгжүүлэхэд түвэгтэй байгаа. Тэгэхдээ одоо энийг яаж хөгжүүлэх ийм боломжуудыг юу гэж харж байна. 
 
Дараагийн асуудал энэ таксины үйлчилгээ. Тухайн улсын соёлыг замын хөдөлгөөнд оролцож байгаа тэр соёлоор нь одоо тухайн улсын соёл хэмжигддэг юм гэсэн. Тэгээд одоо энэ таксины үйлчилгээг одоо яаж зохицуулах юм бэ? Юу бодож байна вэ? Энэ авто замтай холбоотой, тээвэртэй холбоотой юмнууд ярьж байгаа учраас энийг одоо би бас зориуд та нараас асууж ярья гэж ингэж бодож байгаа юм. 
 
Замын хураамжтай холбоотой юмнуудыг сайн хэлэлцье. Энэ дээр ямар бодлого болоод байна вэ? Энийг одоо их тодорхой болгох ийм шаардлагууд байна. Энэ зүгээр одоо бас ярихгүй байж болохгүй юм. Токио, Шанхай гээд энэ том том хотуудын хөгжлийн загварыг нутагшуулна гэж. Үгүй тэгээд хөгжлийн загварыг нутагшуулдаггүй юм л даа. Хөгжлийн загварыг өөрийнхөө онцлогт тохируулж боловсруулдаг байхгүй юу. 
 
Сайн туршлагыг бол одоо нэвтрүүлж болох л байх. Тэгээд манай нийслэлийн загвар ямар байх вэ гэхээр өөрөө өөрийгөө санхүүжүүлж чаддаг, бие дааж хөгжих ёстой. Өрсөлдөх чадвартай. Ногоон байгууламж нь тодорхой хувьтай. Хүмүүс ажиллах амьдрах нөхцөл нь одоо бүрдсэн. Хогийн асуудлаа бүрэн шийдсэн. Олон улсын санхүү, эдийн засгийн төв байна ч гэдэг юм уу. Ингээд боловсруулах л ёстой юм л даа. Тэгээд энэ боловсруулалт маань одоо ингээд яваад байх юм. Одоо хэр зэрэг боловсрогдож байгаа юм. 
 
Д.Дамба-Очир: - 2 номер хариулъя. Дараа нь 1 номер хариулаад яваарай. С.Батболд дарга хариулъя. 
 
С.Батболд: - Ер нь бол энэ дэлхийн улс орнуудын авто замын хөгжил, энэ арчилгаа бол замын хураамжаасаа бүрддэг юм билээ л дээ.  Одоо манай нийслэлийн төсөвт бид нар нийслэлийн авто зам ашигласны хураамжаар бол 38.0 тэрбум төгрөг цугларч байгаа. Тэрийг ерөөсөө улсаас бол нэг ч төгрөг өгдөггүй. Тэр 38.0 тэрбум төгрөгөөр та нар замаа барь. Замаа нөх гэдэг. Тэгээд л тэрийг бол ард урдаа барьж байгаад бид тэр нэг жаахан зам хийдэг л дээ. Гэхдээ бол би өнгөрсөн 2 жилийн хугацаанд энэ 38.0 тэрбум төгрөгийг бол маш үр дүнтэй ашиглаж байгаа гэж бодож байгаа. Ямар ч одоо гаднын зээл, тусламж, бонд гаргалгүйгээр бид энэ 38.0 тэрбум төгрөгөөрөө л бүх замаа хийж байгаа, гүүрээ барьж байгаа, зам засварынхаа ажлыг хийж байгаа. Тэгэхдээ энэ бол хаанаа ч хүрдэггүй. Тэгээд энийг бол боловсронгуй болгох ёстой. 
 
Зүгээр яг энэ хууль дээр бол замын хураамж нь тэд байна гэдгийг ерөөсөө оруулаагүй. Ер нь бол цаашдаа боловсронгуй болгоод энэ төлбөртэй замуудыг бий болгох ёстой юмаа. Тэгээд үнэхээр замын хураамж авсан бол тэр зам нь чанартай, хүмүүсийн машиныг эвдээд байдаггүй, хүмүүсийн уур цухлыг бараад байдаггүй тийм замыг нь хот хариуцъя. Тэрнийхээ төлөө бол төлбөрөө төлчих байх хэрэгтэй гэсэн энэ зарчмаа бол цаашдаа барьж явна гэдгийг би хэлмээр байна. 
 
Хөгжлийн бэрхшээлтэй. Ер нь бол манай бүх. Одоо жишээлэх юм бол бид нар Бүгд Найрамдах Солонгос Улсын зээлээр 500 автобус авах. Ер нь бол манай Засгийн газрын мөрийн хөтөлбөрт бол мянган автобусаар парк шинэчлэлийг хийнэ гээд ярьсан байгаа. Тэгээд бид нар бол Бүгд Найрамдах Солонгос Улсын Засгийн газрын зээлээр 500 автобус авахаар захиалга өгч байгаа. 
 
Европын Сэргээн босголт, хөгжлийн банкнаас бас бид нар 200 автобусын захиалга өгч байгаа. 300-г нь бол манай дотоодын үйлдвэрлэгчид автобус нийлүүлнэ гэсэн ийм бодлого бариад ажиллаж байгаа. Энэ мөнгийг бол гаднын зээл, тусламжийн асуудлыг бол яриад явж байгаа. Бусдыг нь бол бид нар 2019, 2020 оныхоо төсөв дээр суулгаад ингээд хэрэгжүүлнэ. Энэ дотор бол автобусны захиалгаа бид нар өгөхдөө бол бүгдээрээ нөгөө автобусны хаалга нь онгойхдоо нөгөө замын түвшинтэй ижил хэмжээнд доошоо налж суудаг байхуйцаар ийм захиалга өгсөн байгаа. Тийм утгаараа энэ байна. 
 
Нөгөө талаасаа орсон хойноо нийт суудлын 10 орчим хувь нь бол тэр тэргэнцэртэй хүн ороод байрших тийм зайг нь үлдээсэн. Эсвэл 10 суудал нь бол, 10 орчим хувь нь бол тэр хөгжлийн бэрхшээлтэй иргэд сууж болохуйц ийм тоноглогдсон байх ёстой гэсэн энэ стандартын шаардлагыг бол бид нар автобус импортлогчид болон нийлүүлэх гэж байгаа улс орондоо бол өгч байгаа гэдгийг хэлмээр байна. 
 
Тэр Газрын тухай хуулиар. Бид энэ уг нь бол одоо манай энэ олон гишүүд бол тэр Хөдөө аж ахуйн байнгын хороон дээр байж байсан. Тийм заалт манай энэ хуульд ерөөсөө байхгүй. 2002 онд батлагдсан Газрын тухай хууль дээр угаасаа гадаадын иргэн, харьяалалгүй хүмүүс 5 жилийн хугацаатай газрыг одоо ашиглаж болно. Хүсэлтээ гаргаад ашиглаж болно. Тэр ашиглах хугацаандаа ашиглаж болно гэсэн заалттай. Тэгэхдээ тэрийгээ дуудлага худалдаагаар авна гэсэн ийм заалт байж байсан. Тэр дээр бид нар зөвхөн биржээр дамжуулж гэсэн үг л нэмсэн. Тэгээд харамсалтай нь улс төрийн өнцгөөс манай зарим гишүүд тайлбарлаад. Түүнийгээ янз бүрийн олон нийтийн сүлжээгээр явуулаад. Иргэдэд буруу ойлголт төрүүлээд. Бухимдал төрүүлээд. Тэрийгээ миний нэртэй холбоод ингээд яваад байна. 
 
Тэгээд би Хөдөө аж ахуйн байнгын хороон дарга байхад бас газрын том хууль орж ирээд яг ийм шалтгаанаар тэр хууль хэлэлцдэггүй буцаж байсныг санаж байна. Тэгэхээр энэ дээр бол манай хууль дээр ямар ч тийм үг, үсэг байхгүй ээ. Би зарим нэг улс төрийн энэ юунуудаа одоо болиочээ гэж би хэлмээр байгаа юм. Бид нар бол албан ёсны тайлбарыг хэлж байгаа. Өчигдөр, уржигдар олон нийтийн мэдээллийн хэрэгслээр бид нар бүх тайлбаруудаа хэлсэн. Манай хууль дээр ийм заалт огт байхгүй. Тэр 2002 онд батлагдсан Газрын тухай хуулиараа бүх заалт нь явж байгаа. Зөвхөн биржээр. 
 
Энэ биржээр арилжаалах гэдэг үгийг бол иргэдийн дунд хэлэлцүүлэг хийхэд та нар гарын үсгээр газар олгодогоо болиочээ. Ил тод, нээлттэй болгоочээ. Тэр газрын бирж гэдгээр одоо дамжуулж олгоочээ гэдэг юмыг л ярьсан. Тэгээд газрын бирж гэдэг юмыг Ийгл телевизийн тоймч…/минут дуусав/
 
Д.Дамба-Очир: - Гадаадын гэдгийн нь аваад хаячихгүй. Бүх болохгүй байвал. Одоо тийм ээ. Б.Баттөмөр гишүүн тодруулъя. 1 минут өгье. 
 
Б.Баттөмөр: - Бид нар бол бүгдээрээ мэдэж байгаа юм л даа. Тийм юм одоо шинээр орж ирээгүй гэдгийг. Тэрийг одоо энэ алба хашиж байгаа улсууд нь одоо мэдэгдэл ч гэдэг юм уу, энэ сошиал ертөнцөөр явж байгаа буруу зөв ойлголтод маш тодорхой хариулт өгөх ёстой байхгүй юу. Хэвлэлийн бага хурал хийж болно. Энэ ингэж ингэж буруу ингэж явж байна гээд. Энэ чинь ерөөсөө ингээд л нэг газар зарах гэсэн. Гадаадынханд одоо газраа зараад мөнгөө олчихдог. Мөнгө олоод л. Энэ хөгжилтэй орнууд газраа зарж байж л мөнгө олсон байдаг юм гэсэн ийм гуйвуулга явж байна шүү дээ. Энэ ийм ийм юманд нь шийдвэртэй хариу өгч байх ийм шаардлага бол байна шүү. Энийг одоо хэлье гэж бодож байна. 
 
Хоёрдугаарт нь, юу гэхээр энэ 38.0 тэрбум төгрөг гэдэг бол бага л байна л даа. Явж байгаа тээврийн хэрэгсэлтэй нь харьцуулаад ингээд үзэх юм бол. Энийг нэг нэмэгдүүлэх. Татварыг нь нэмэхгүйгээр бүрэн авах ч байдаг юм уу ямар боломжууд байна. Энэ хураамжаа нэмэгдүүлж байж л одоо цаашдаа ажиллана шүү дээ. Түүнээс биш улсын төсвөөс бол хотод зам барь гэдэг юм бол төсвөөс өгөх боломж бол байхгүй байгаа гэдгийг би бас хэлье гэж ингэж бодож байгаа юм. 
 
Д.Дамба-Очир: - 2 номер. Тодруулъя. 
 
С.Батболд: - Тэгээд яах вэ энэ нэг. Би Б.Баттөмөр гишүүний хэлж байгаад бас баярлаж байна. Бид нар энийг тодорхой хэмжээгээр иргэдэд ойлгуулах арга хэмжээ авна. 
 
Ер нь бол одоо ч энэ чинь ингээд дуудлага худалдаагаар бид нар чинь газар арилжаалдаг шүү дээ. Дуудлага худалдаа зарлаад иргэн хүн, аж ахуйн нэгж бүгдээрээ ороод л газраа авдаг. Зүгээр яах вэ нийгмийн сэтгэл зүйд л ингэж нөлөөлөөд. Түүнийг нь бас тодорхой нэр бүхий улс төрчид ингээд дэвэргээд байгаа учир бид зөвөөр тайлбарлах ёстой. Манай хууль дээр тэр гадна дотнын хүмүүст газар арилжаалах тухай ямар ч заалт байхгүй. Энэ аль 2002 оны хуулиар. Энэ хууль бол дэлхий нийтийн жишиг дагуу явсан тийм л байгаа гэж хэлмээр байна. 
 
Хоёрдугаарт нь, тэр таксины үйлчилгээний асуудлыг түрүүн хөндсөн. Ерөөсөө манай Улаанбаатар хот энэ дэлхийн жишигт нийцсэн таксины үйлчилгээгүй ийм ганц бараг цорын ганц хот гэж хэлж болно. Бид нарт энэ дээр нэлээн санаа зовж такси хөтөлбөрийг бид нар боловсруулж батлуулаад энэ жилээс эхэлсэн яг Улаанбаатар хотод яг олон улсын стандартад нийцсэн такси үйлчилгээ ямар байх юм бэ гэсэн тийм төр, хувийн хэвшлийн хамтарсан ийм компанийг байгуулахаар болж байгаа юм. 
 
За тэгээд тэр компани маань бол такси яг ийм…/минут дуусав/
 
Д.Дамба-Очир: - Б.Жавхлан гишүүн асуултаа тавья. 
 
Б.Жавхлан: - За бараг асуулт давхацчихлаа л даа. Хариултаа ч сонсчихлоо. Зүгээр яах вэ нэмж хэлэх зүйл гэвэл сая гишүүдийн ярьж байгаа тэр сүүлийн хоёр гурав хоногт яригдаад байгаа энэ газар ашиглуулах асуудал байгаа. 
 
Тэр дээр яах вэ зүгээр танай хотын удирдлагууд, төрийн байгууллагын зүгээс энэ хуулиа сурталчлах, олон нийтэд зөв таниулах тал дээрээ л нэг жаахан хурд дутсан юм болов уу гэж харагдсан шүү. Өчигдрийн тэр энэ хуульч залуу чинь Д.Мөнх-Эрдэнэ байхаа. Тийм ээ. Д.Мөнх-Эрдэнийн телевизээр өгсөн ярилцлага дээрээс маш сайн ойлголт авсан. Тийм. 
 
Одоо байгаа тэр, одоо өмчлүүлэх гээд байгаа биш, эзэмшүүлэх гээд байгаа биш яг ашиглах хэлбэр дээрээ одоо тэр хаалганы цаана гарын үсгээр шийддэг биш олон нийтэд одоо ил тод биржээр. Газрын биржээр шүү. Тэгэхгүй өчигдөр уржигдаржингаа хөрөнгийн биржээр гэж ярьсан шүү. Телевизийнхэн хөрөнгийн биржээр л гэж яваад байгаа. Тэрнээс газар ашиглуулахыг хөрөнгийн биржээр явна гээд ярьчихаар чинь хүмүүс одоо буруу зөрүү ойлголт авах нь аргагүй байхгүй юу. Тэгэхээр энийгээ их зөв олон нийтэд таниулж байж ингэж одоо хуулиа өргөн барьж явуулж байхгүй бол та бүхний ажилд чинь эргээд одоо саад болох, энэ хуулиа батлуулах явцад. Одоо энд улс төр болж улс төрчдөд бол энийг буруутгаад байх шаардлага байхгүй шүү дээ. Тийм ээ. Энийг их зөв шат шатандаа ойлгуулж олон нийтэд хуулиа дахиж их сайн сурталчилж таниулаарай. 
 
Ер нь бол тэр би яг газрын биржээр илүү ил тод. Одоо өгч байгаа нь ч ил тод, авч байгаа нь ч ил тод. Ямар хөрөнгө мөнгөөр авч байгаа нь ч одоо ил тод. Тэгж явах нь бол зөв өө. Энийг нь бол дэмжиж байна гэж хэлмээр байна. Тийм. За баярлалаа. 
 
Д.Дамба-Очир: - Т.Аюурсайхан гишүүн асуултаа тавья. 
 
Т.Аюурсайхан: - Хууль тогтоомжид нэмэлт, өөрчлөлт шаардлагын дагуу оруулж болно л доо. Гэхдээ хүчин төгөлдөр хууль тогтоомжоо маш сайн ягштал мөрддөг байх хэрэгтэй. Би юу хэлэх гээд байна гэх юм бол за өнгөрсөн хугацаанд энэ Авто замын тухай хууль нийслэл хотод маш их зөрчигдсөн. Энэний тод жишээ нь одоо манай Чингэлтэй дүүрэг дээр гарсан. Засгийн газрын авто баазын зүүн талын их тойрууг бага тойруутай холбосон авто замын хэсгийг хувийн компани нийтийн эзэмшлийн авто замыг. Тийм ээ. Авто замын тухай хууль, холбогдох Газрын тухай хууль, тогтоомжийг ноцтой зөрчөөд тэнд одоо хашаа хороогоо хатгасан ийм явдал бол он удаан жил гарсан. 
 
Тэрийг би 2012 онд Чингэлтэй дүүргийн Засаг дарга байхдаа тухайн үеийн Нийслэлийн Засаг дарга Э.Бат-Үүлд одоо удаа дараа иргэдийнхээ санал хүсэлтийн дагуу тавьсан боловч огт биелэхгүй байгаад байсан. Тэгээд энийг одоо бас энэ иргэдийн хүсэлт дээр тулгуурлаад Нийслэлийн Засаг дарга С.Батболд газар дээр нь очоод бид ажлын хэсэг гаргаад одоо нэн даруй шийдвэрлээд. Одоо тэр газрыг нь чөлөөлөөд авто замыг нь нээсэн ийм ажлыг хийсэн байгаа. Тэр бол маш ач холбогдолтой. Түгжрэл бууруулах, дээр нь тэр байрнуудын орцуудын урд хүүхдүүд бас удаа дараа тэнд өмнө нь осолд өртөж байсан ийм тохиолдол бол гарсан. Автобус явдаг. Тийм ээ. Авто машинуудын урсгал маш их. Манай жолооч иргэд бол маш сайн мэдэж байгаа тэрийг. Тэр замыг одоо нээгээд зохих тохижуулалтыг нь хийх, зохих тэмдэглэгээг нь хийх ажлыг Нийслэлийн авто замын газар хариуцах болсон. Тэгээд энэ дээр бол иргэдээс бас талархлаа илэрхийлснийг би албан ёсоор протоколтойгоор уламжилж байна. 
 
Тэгээд цаашид энэ бэлэн байгаа энэ хууль тогтоомжуудаа маш сайн ягштал мөрдмөөр байна. Хуулийн хэрэгжилтийг хангах тусгай ажлын хэсгийг та гаргаж дүүрэг дүүрэг дээр нь одоо энэ хэрэгжилт, хуулийн хэрэгжилтийг нягталж дүнг нь бас мэдээлмээр байна. Эдийн засгийн байнгын хороон дээр. 
 
Хоёрдугаарт, энэ Нийслэлийн эрх зүйн байдлын тухай хууль бол хэрэгтэй. Нийслэл хот маш их өргөжин тэлж байна. Одоо бол сая хагас болчихлоо. Иргэд, оршин суугчдын тоо нь. Албан бусаар өшөө дээшээгээ болж байгаа байх. 
 
Тийм учраас энэ хууль тогтоомжоо сайжруулах хэрэгтэй. Энэ цаг нь бол болсон. Энэ нийслэл хот цаашдаа ямар эрх зүйтэй явах юм. Тийм ээ. Тэгэхгүй бол энэ бол өмнөх хуулиараа явах боломжгүй болчихлоо. Тэгээд энэ дээр бол маш сайн анхаарах хэрэгтэй. Авто замын хуулиа хэрэгжүүлэхдээ энэ бэлэн байгаа одоо энэ Замын цагдаагийн урд талын гүүр барих зориулалтаар авто замын уулзварыг хаачихсан байгаа. Уулзвар хаангуут тэр авто зам түгжрээд хүнд байдалд орно гэдэг төсөөлөл байсан боловч өмнө нь байсан түгжрэл чинь байхгүй болчихсон. 
 
Яагаад гэвэл тэнд зохион байгуулалтын ажлууд маш их дутагдаж байгаа. Тэр урсгалыг яаж хаагуур нь явуулах вэ. Тэр жишээн дээрээс, бэлэн жишээн дээрээс ажлаа хийх хэрэгтэй байна. 
 
Тэр газрын асуудал дээр бол бас иргэдийн хэлээд байгаа, зарим гишүүдийн хэлээд байгаа бас оргүй зүйл бол биш ээ. Тэр нь өмнөх хууль дээр гадаадын иргэн болон харьяалалгүй Монгол Улсад байнга оршин сууж байгаа хүнд гэр бүлийн хамтын хэрэгцээний зориулалтаар газар ашиглах эрхийг дуудлага худалдаагаар тухайн шатны Засаг дарга шийдвэрлэнэ гэсэн ийм хууль хүчин төгөлдөр мөрдөгдөж байгаа. Шинэ хууль дээр тэр байнга оршин сууж байгаа болон нэн ялангуяа гэр бүлийн хамтын хэрэгцээний зориулалтаар гэдэг чинь байхгүй болсон байна. Тэрийг сайн хардаа. Тэрийг маш сайн нягтлаарай. Тэр заавал ч үгүй тэр заалтаараа орох ёстой шүү. 
 
Дуудлага худалдаагаар байж байна. Яг өмнөх шигээ гээд байгаа юм. Гэхдээ өмнөхөөсөө бага зэрэг өөр болсон байгаа. Хамгийн гол нь гэр бүлийн хамтын хэрэгцээний шаардлагаар. Дээрээс нь байнга оршин суух гадаадын зөвхөн. Тийм ээ. Иргэн, харьяалалгүй хүнд. Тэрийгээ тодруулаад хэл дээ. 
 
Д.Дамба-Очир: - За 1 номер хариулаад явъя. Д.Мөнх-Эрдэнэ. 
 
Д.Мөнх-Эрдэнэ: - Т.Аюурсайхан гишүүний асуултад хариулъя. Энэ 2002 оны Газрын тухай хуулийн 44.4-т саяны таны хэлдэг хуулийн заалт байгаа. Бид энийг ерөөсөө энэ заалтыг нэг ч үг, өгүүлбэр нэмж хасаагүй. Харин бид нар ямар асуудал оруулж ирсэн. Газрын бирж байгуулахтай холбогдуулаад зүгээр 44.5 гээд нэг шинэ хэсэг нэмээд нийслэлийн нутаг дэвсгэрт байгаа газрыг энэ хуулийн 44.4-т заасан гадаадын иргэн, харьяалалгүй хүнд ашиглуулах асуудлыг нийслэлийн газрын биржээр дамжуулан шийдвэрлэнэ гэсэн ийм л заалт нэмсэн. Өөрөөр хэлбэл 44.4-ийг бид нар ерөөсөө хөндөөгүй. Газрын бирж нэгэнт байгуулж байгаа тохиолдолд бол энийгээ нөгөө уялдааг нь хангах зорилгоор ийм өгүүлбэр л шинэ хэсэг нэмсэн байгаа. 
 
Д.Дамба-Очир: - Т.Аюурсайхан гишүүн тодруулъя. 1 минут өгье. 
 
Т.Аюурсайхан: - 44.4-өөр өмнө нь зохицуулсан байсан харилцаа л даа. Яг үг үсэг, өгүүлбэрээрээ биш. 44.4 дээрээ одоо төсөл шалгаруулах зарчмаар одоо эзэмшүүлэх асуудал. Тийм ээ. Тэрийг бол одоо шууд олгоно ч гэдэг юм уу, одоо зохих журмын дагуу олгоно. Бусдыг нь дуудлага худалдаа ч юм уу. Тийм заалтуудыг 44.4-өө өөрчлөөд оруулчихсан байхгүй юу. 
 
Тэгэхээр 44.5 дээрээ болохоор одоо гадаадын иргэн, харьяалалгүй хүнд газар ашиглуулах асуудлыг тийм ээ нийслэлийн газрын биржээр дамжуулан дуудлага худалдаагаар арилжаалах замаар шийдвэрлэнэ гээд байгаа. Энэ дээрээ би хэлээд байна шүү дээ. Зөвхөн байнга оршин сууж байгаа гэдгээ тодотгож оруулаад. Тэгээд гэр бүлийн хамтын хэрэгцээнд. Зөвхөн гэр бүлийн хамтын хэрэгцээнд. Тэгэхгүй бол 44.4-өөрөө энэ чинь хангалттай зохицуулагдаагүй байна гэж үзээд байна. 
 
Д.Дамба-Очир: - 2 номер хариулъя. 
 
С.Батболд: - Энэ Т.Аюурсайхан гишүүн ээ. За яах вэ юу яая. Нөгөө Төрийн байгуулалтын байнгын хорооны ажлын хэсэг дээр бол бид нар энийгээ дахиж ярилцъя гэж байгаа юм. Энийг бол нөгөө Байнгын хороон дээр за яах вэ яг энэ заалтыг нь боливол болино биз гэж байсан. Тэгэхдээ гишүүд дэмжээд явчихсан. 
 
Зүгээр энэ 44.4-ийг хөндөөгүй учраас 44.4-ийг хэрэглэхдээ дуудлага худалдаагаар арилжаалахдаа зөвхөн биржээр гэдгийг нь, биржээр дамжуулна шүү гэдгийг нь тодотгосон юм. Тэгэхээр 44.4 ерөөсөө хөндөгдөөгүй. Хөндөгдөөгүй байгаа. Тэгэхдээ яах вэ энийг хэрэв та юун дээр байж байгаа шүү дээ. Ажлын хэсэг дээр байгаа учраас очихоор Хөдөө аж ахуйн байнгын хорооны санал, дүгнэлт яваад очингуут нь тэнд ажлын хэсэг дээр ярьж байгаад бас үг өгүүлбэр байх юм бол засаад явчихъя гэж байгаа юм. 
 
Д.Дамба-Очир: - За гишүүд асуулт асууж, хариулт авлаа. Одоо зарчмын зөрүүтэй саналын томьёоллоор санал хураалт явуулна. Авто замын тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томьёолол. 
 
Нэг. Төслийн 2 дугаар зүйлийн “9 дүгээр зүйлийн 9.1 дэх хэсгийн” гэснийг “31 дүгээр зүйлийн 31.1, 31.2 дахь хэсгийн” гэж өөрчлөх. Санал гаргасан Улсын Их Хурлын гишүүн Д.Дамба-Очир гэсэн байна. Санал хураалт явуулъя. 
 
Үг байхгүй. Санал гаргасан гишүүн бол саналаа тайлбарлаж үг хэлж болно л доо. 
 
61.5 хувиар уг санал дэмжигдэж байна. 
 
Тэгээд Төрийн байгуулалтын байнгын хороонд саналын томьёоллыг хүргүүлнэ. Эдийн засгийн байнгын хорооны саналыг Төрийн байгуулалтын байнгын хороонд Б.Жавхлан гишүүн танилцуулна. 
 
Гурав. Дараагийн асуудалдаа оръё. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэхийг шийднэ. 
 
Г.Занданшатар гишүүн хаана байна. Хууль санаачлагчийн илтгэлийг. Ажлын хэсгийнхэн бүгдээрээ орж ирээд сууцгаачих. Ажлын хэсгийг танилцуулж байя. Ц.Ням-Осор Төрийн өмчийн бодлого, зохицуулалтын газрын дарга, Ц.Түвшинзаяа Төрийн өмчийн бодлого, зохицуулалтын газрын Төрийн өмчийн бүртгэл, хяналтын хэлтсийн дарга, Э.Эрдэнэхишиг Төрийн өмчийн бодлого, зохицуулалтын газрын Захиргаа, хууль эрх зүйн хэлтсийн даргын үүргийг түр орлон гүйцэтгэгч, В.Дарханбаатар Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн ахлах мэргэжилтэн, Д.Нарангэрэл Төрийн өмчийн бодлого, зохицуулалтын газрын Төрийн өмчийн бүртгэл, хяналтын хэлтсийн ахлах мэргэжилтэн, Д.Дариймаа Төрийн өмчийн бодлого, зохицуулалтын газрын Бодлого, төлөвлөлт, удирдлагын хэлтсийн мэргэжилтэн, О.Мөнхсоёл Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн мэргэжилтэн. Эдгээр хүмүүс ирсэн байна. 
 
Д.Эрдэнэбат гишүүний микрофоныг өгье. 
 
Д.Эрдэнэбат: - За баярлалаа. Өнөөдөр төрийн өмчийг 2018-2020 онд хувьчлах үндсэн чиглэлийн асуудлаархи нэлээн хэдэн төрийн өмчийн компаниуд хувьчлах тухай асуудлаар орж ирж байна. Энэ дээр бүрэн хувьчлах болон төрийн эзэмшлийн хувь хэмжээг бууруулах гээд орж ирж байгаа юм байна л даа. Тэгээд энэ дээр анхаарал татсан хэд хэдэн асуудлууд байгаа юм. Жишээлбэл, төрийн банкийг одоо жилд 14.0 тэрбум төгрөгийн ашигтай байхад нь одоо яагаад ингээд гэнэтхэн хувьчлах болчихов. Хувьчлахдаа бас хувьчлалын үнийн дүн хүртэл бас асуудалтай үнийн дүн хүртэл гарч ирж байгаа. 
 
Монголын хөрөнгийн биржийг 2015, 2016 онд 4 тэрбум, 1 тэрбумын ашигтай ажиллаж байсан Монголын хөрөнгийн биржийг 2017 онд гэнэтхэн 233.0 сая төгрөгийн алдагдалтай болгоод хувьчлах тухай асуудал яригдаж ирж байгаа нь бас асуудалтай байгаа. 
 
МИАТ-ийн хувьчлалын тухай асуудлаар мөн МИАТ өөрөө жил болгон. Өнгөрсөн жил жишээлбэл одоо 20 гаруй тэрбум төгрөгийн ашигтай ажиллаж байхад өнөөдөр яагаад гэнэтхэн 48.0 тэрбумаар нэг хэсгийг нь шууд стратегийн гэдэг нэрийн доор хэрэглэгчдэд одоо худалдана гэдэг шийдвэр гаргах болов. 
 
Орон нутгийн өмчид авто зам засварын газруудыг Төрөөс замын талаар баримтлах бодлогод, нэгдсэн бодлогод хэр зэрэг захирагдахаар болохгүй байна гэдэг асуудал.
 
Д.Дамба-Очир: - Д.Эрдэнэбат гишүүн ээ, уучлаарай. Та асуулт дээр нь асуугаад явчихвал. 
 
Д.Эрдэнэбат: - Би энэ зарчмын саналаа хэлээд ярьж байна. Та зүгээр тэвчээртэй сонсчих. Би 2 минут, 4 минутдаа багтаагаад хэлчихье. За юу. 
 
Яагаад 100 хувь бүгдийг нь хувьчлах болов гээд маргаантай сэдвүүд энэ дотор их байна. Ардчилсан намын бүлэг энийг бүлгийн хурлаараа зайлшгүй авч хэлэлцэх ёстой гэж ингэж үзэж байгаа. Тийм учраас энэ асуудлаар өнөөдөр завсарлага авна. 5 хоногийн. Завсарлага авах хугацаандаа эдгээр байгууллагуудын хоёр талын мэдээллийг бүгдийг нь сонсоно. Төрийн өмчийг хороог би зайлшгүй. Төрийн өмчийн одоо энэ бодлого, зохицуулалтын газрыг зайлшгүй сонсох ёстой гэж харж байгаа. 
 
Төрийн банкийг хувьчлах асуудлаар Төрийн банкийг өөрийг нь болон Монголбанкны бодлогыг бид нар бас бодитойгоор сонсох ёстой гэж ингэж харж байгаа. Тийм учраас 5 хоногийн завсарлага авч байна. Ирэх нэг дэх өдөр бид нар энийг бол асуудал болгож холбогдох хувьчлалд хамрагдаж байгаа байгууллагын удирдлагатай ярилцаж энэ асуудлыг эцсийн шийдвэрээ гаргах нь зүйтэй гэж ингэж үзэж байгаа учраас 5 хоногийн завсарлага энэ асуудлаар авч байна. 
 
Д.Дамба-Очир: - Бүлгүүд бол би хэлэлцсэн гэж ойлгосон шүү дээ. Ардчилсан нам хэлэлцээгүй байгаа юм уу. Тийм ээ. Ардчилсан намын бүлгийн 5 хоногийн завсарлага авъя гэж байгаа юм байна. Санал гаргаж байгаа юм байна. Горимын санал гаргаж байгаа юм. Тэгэхээр 5 хоног энэ асуудлыг хойшлуулъя. Ажлын 5 хоног. 
 
Хаалттай горимд шилжье. Дараагийнхаа асуудлыг хэлэлцээд явъя. 

